
ЁДНОМА

Азизон, кардам иншо бас китобе,
Ба ќадри њимматам бурдам савобе.
Навиштам саргузаште аз ниёям,
Зи бобои табибу авлиёям.
На аз бањри тафохур карда эљод,
Ки дорам ман чунин љаддеву аљдод.
Чу буд ин ќарзи ман дар пеши таърих,
Навиштам сафњаи дилреши таърих.
Дар ин роњу равишу кору љода,
Кушодам розњои нокушода.
Зи айёми пур аз зулму пур аз љабр,
Баён кардам ба "Офтоби паси абр".
Чу "Панди авлиё" хуштар зи ќанд аст,
Ба мардум бас китоби дилписанд аст.
Зи "Тибби Мавлавї" гулчин намудам,
Давољўро ба он талќин намудам.
Навиштам "Мољарои ишќи..." сўзон,
Зи ишќи духтари курди биёбон.
Касе хонад, биёбад лаззати ишќ,
Бигирад бањрањо аз давлати ишќ.
Кунам аз таърихе огањ Шуморо,
Навиштам пас "Зи Ромит то Бухоро...",
Дар он кардам баён бо лутфи Маъбуд,
Зи таърихи ду марди миллати худ.
Ду марде, ки намуда ќањрамонї,
Вале монда паси сањна нињонї.

БА ЉОИ САРСУХАН

Навиштам ман зи дарди ќалби огоњ,
"Васияти пеш аз марг"-и ду гумроњ.
Ду гумроњи пушаймонгаштаи зор,
Даруни бистари маргу дилафгор.
Кунун навбат ба "Фарзандони Ватан1" шуд,
Сифоти се бузурги илму фан шуд.
Ба шоми тира чун ахтар намоянд,
Дари розу ниёзњое кушоянд.
Расид умрам ќариби шасту се сол,
Намудам сарфи некињо ба њар њол.
Кунам шукронањо, ки умр дидам,
Ба умри Њазрати Ањмад (с) расидам.
Зи нав мулки сухан бунёд кардам,
"Мизони давр"-ро эљод кардам.
Давоми насри пешини ман аст он,
Чу кохе андаруни гулшан аст он.
Бигуфта сад дуруде бар Муњаммад(с),
Навиштам "Ќатрае аз тибби…" Ањмад(с).
Вале дар зиндагї озор дидам,
Зи номардон љафо бисёр дидам.
Гулистон хор дорад, эй дареѓо,
Ба хилват мор дорад, эй дареѓо.
Аз ин рў бо аламњо чун шикоят,
Зи "Дарду доѓњо" кардам њикоят…

Њар он чї менавистам, бесамар нест,
Зи боби авлиё, он беназар нест.
Адибе бигзарад, монад китобаш,
Нињад дар сањфањо кори савобаш.
Ба ту, хонанда, эй ёри гиромї,
Ба љону дил бихоњам некномї.

Ба бўстони маонї њамчу гул бош,
Биё, боре миёни ањли кул бош.
Гање ёд овари ту ањли кулро
Мабар аз ёди худ Мањмадрасулро.

АДЛ  БУДЇ
ПЕШАИ ОЗОДАГОН

Рањму инсофу адолат дар љањон
Гашта маѓзи њикмати Нўшервон.

Дар Хуросон буда Исмоили род,
То абад арвоњи покаш шод бод.

Чун Умар таќвои он Салмони Форс,
Кас шунида мекунад арзи сипос.

Гашта номї дар љањон тахти Каён.
Адл будї пешаи Озодагон.

Ин замон тољик тамаддунофар аст,
Шуњраташ овозаи бањру бар аст.

Сарваре дорад хирадманду љасур,
Маќдамаш пурфайзу симояш банур.

https://bikhon.tj/



Муњаммадрасул Иброњимзода

6

Исми поки ў бувад Эмомалї,
Марди майдону ба ањде чун Валї.

Офарин бодо ба азму љуръаташ,
Сулњ оварда ба халќу миллаташ.

Тољи  шоњї бар сараш зебанда аст,
Пешвои одилу арзанда аст.

Бањри иљрои адолатњои хеш
Мекунад иљро рисолатњои хеш.

Ў парастори ятиму бенаво,
Чун табибе медињад дилро даво.

Ањли илму ањли фарњангу њунар,
Шод аз  ин рањбари болоназар.

Бањри мардум љонфидої мекунад,
НОБ-у наќбу роњкушої мекунад.

Бо дуои неки мардум рањбараш,
Мекунад марзи гулафшон кишвараш.

Тољикам поянда монад дар љањон,
Бо чунин сарвар, ки дорад дар љањон.

https://bikhon.tj/

АЛАМИ ЌАЛАМ

Ба шарофати Истиќлолияти кишвар ва иќдому си-
ёсати хиратмандонаи Пешвои муаззами миллат, ка-
фили сулњу вањдат, Президенти мамлакат Љаноби Олї,
муњтарам Эмомалї Рањмон ному эъљодиёти ниёгони
бузурги бомаърифатамон аз нав зиндаву рўњашон
шод гардидааст.

Банда солњои тўлонист, ки дар љодаи ќалам зањ-
мат мекашам. Дар ин муддат аз соли 2000-ум сар кар-
да, то кунун чандин китобњои илмию тадќиќотї ва ба-
деиям рўйи чопро дидаанд. Дар роњи мазкур ба чї
муваффаќиятњое даст ёфтаам, чї нуќсонњое дорам,
бигузор, хонандаи закитабъ худаш пас аз мутолиаи
китобњоям хулоса барорад.

Аз он шодам, ки бисёр хонандагони китобњои ман,
масалан, омўзгорон аз дењаи Оби Сафеди ноњияи Хо-
валинг, аз мактаби раќами 1-и ноњияи Ёвон, устодони
Донишгоњи миллии Тољикистон, рўзноманигорон аз
рўзномањои «Љумњурият», «Адабиёт ва санъат», «Чар-
хи гардун», «Омўзгор», «Тољикистон», «Оила», ањли
илму адаб аз шањрњои бостонии Кўлобу Ќўрѓонтеппа,
Хуљанду Истаравшан, Њисору Дарвоз ва њатто берун
аз манотиќи кишвар, хусусан аз Федератсияи Русия,
Љумњурии исломии Афѓонистон, Љумњурии исломии
Эрон ва дигарњо бо муаллиф тамос гирифта, таассу-
роти худро оиди ин китобњо бо ќалби пур аз мењру му-
њаббат изњор мекунанд. Онњо иброз медоранд, ки ки-
тобњои "Офтоби паси абрњо", "Васияти пеш аз марг",

«Мизони давр», «Панди авлиё» ва дигар асарњои шу-
моро хонда, ашк аз чашмонамон љорї шудаанд. Онњо
ба љоизањои олии адабї меарзанд ва чун ќиссањои
"Чор дарвеш", "Љомеъ-ул њикоёт" аз насл ба насл  ме-
монанд. Зеро  дар ин китобњо дарду доѓ, таърихи фи-
љиабори гузаштаи ватану миллат таљассум ёфтаанд.
Вале банда аз он ѓам мехўрам, ки миёни мардум аф-
роди ноогоњ, њасуду нотавонбин њам ёфт мешаванд.
Касоне низ њастанд, ки китобњои пурарзишро нахон-
да ва ё сарсарї хонда, ба онњо эродњои ѓаразнок ме-
гиранд. Шабњои дароз дар олами хаёл фурў рафта,
худро тасаллї медињам, ки дар њар давру замон ањли
илму адаб аз ин тоифаи ками нотавонбин амон на-
доштанд. Дар замони мо бошад, баъзан њасуд - му-
наќќидоне ёфт мешаванд, ки аз пашша филу аз коњ
кўњ меофаранд ва пинњону ноаён чун аќраб неш ме-
зананд. Дар ин бора устод Давлати Рањмониён чунин
мегўяд:

Ман доѓи њазорсола дорам,
Дар сина мазори лола дорам,

Аз сурхии суратам њувайдост,
К-аз хуни љигар навола дорам.

Буѓзам нашкаста дар гулўям,
Њарчанд њавои нола дорам.

Аз сардии дил бубастаам ях,
Дар абри ду дида жола дорам.

https://bikhon.tj/

Бар дўши таваккал аст борам,
Худро ба Худо њавола дорам.

Дардам нашавад ифода дар шеър,
Ѓам дархури сад рисола дорам,

                      Ё ин, ки
Андўњ ба пеши кї бигўям, ки бидонад,
Дар гўши кї аз дард бигўям, ки бидонад?

Бас мушкили худ гуфтаму посух нагирифтам,
Дар шањр нишони кї биљўям, ки  бидонад?..

Ин хок надонист ѓамам, аз дили тангаш
Чу лола гули доѓ бирўям, ки бидонад.

Дар пайрањаи бобоям - олим, ориф ва табиби
љањонї Мавлавї Муњаммадсолењи Сурхиёнї 30 сол
зањмат кашида, мавод љамъ овардам ва бо хуни дил
онро рўи сафњаи китоб навиштам. Баъзе адибтарошон
ба ин мењнати кашидаам эрод гирифтаанд. Чї илољ?!
Њар кас кардаашро мебинад.

Ман шод аз онам, ки китобњоям аз даст ба даст
барои мутолиа мераванд ва њатто нусхабардорї шуда,
байни омма пањн мегарданд. Онњо аз љумлаи китобњое
нестанд, ки солњои дароз дар дуконњои китобфурўшї
чанг зада, хоб раванд ва касе онњоро нахонад ва бо
мурури замон чун муаллифњояшон аз байн бираванд.
Дар њаќќи ин нотавонбинон шайх Аттори бузург ме-
фармо яд :

Ту махонаш шеър, агар хонандаї,
Роњ ба маънї бар, агар донандаї.

https://bikhon.tj/

Гар тафовут бошад андак наќлро,
Хуш наояд марди соњибаќлро.
Њамин нотавонбинон буданд, ки устод Абўабдул-

лоњи Рўдакиро кўр карданд, зањматњои 30-солаи Њаким
Фирдавсиро ќадр накарданд, Синои олиму адибу та-
биби љањониро овора сохтанд. Ба ќадри ѓазалњои Саъ-
дию Њофизу Сайидои бузургвор нарасиданд. Масъу-
ди Саъди Салмонро 27 сол дар Њиндустон зиндонї
карданд. Чуноне ки Хоља Њофиз мегўяд:

Сухандониву хушхонї намеварзанд дар Шероз,
Биё, Њофиз, ки то худро ба мулки дигар андозем.
Ё ин ки Сайидо мегўяд:
Эй Сайидо, ту дил ба маќоми наљот каш,
Пой аз миёни тоифаи бесубот каш!
Хоки пойи Њаким Фирдавсї нестам, чаро дилтанг

шавам?! Ин ќофиласолори назми љањониро азоб до-
данд. Вазири Султон Мањмуд Њасани Маймандї маз-
муну мундариљаи "Шоњнома"-и безаволро ба султон
нодуруст муаррифї намуд. Аз њамин сабаб шоир ба
таъќиби Султон Мањмуд гирифтор шуд:

Њасад бурд бадгўй бар кори ман,
Табоњ шуд бари шоњ бозори ман.
Шоирони мадњиясарои дарбори Ѓазнавиён, аз он

љумла  Фаррухї, ба шоњномаситезї оѓоз намуда, дос-
тонњои безаволи Фирдавсиро паст мезаданд ва беќадр
мешумурданд. Чунончї Фаррухї мегўяд:

Махон ќиссаи Рустами Зовулиро
Аз ин пас дигар, к-он њадисест Мункар…
Аз ин кори њасудон Фирдавсии бузургвор бо дарду

алам, аз ќалби сўзон мегўяд:
Чу барбод доданд ранљи маро,
Набуд њосиле сиюпанљи маро.

https://bikhon.tj/

Кунун умр наздики њаштод шуд,
Умедам ба як бор барбод шуд.
"Шоњнома"  Ватан аст, то замоне оламу одам њаст.

"Шоњнома" арзи вуљуд дошта ва хонандаи бисёр до-
рад ва хоњад дошт.

Њар як нависанда аз љињати мазмуну мундариља
услуби нигориши хоси худро дорад. Асарњои насрї
бадеї, бадеию таърихї, бадеию илмї, бадеию таъри-
хию ёддоштї мешаванд. Онњо ѓояњои миллатдўстї,
ватанпарварї, ростию ростќавлї, сидќу вафо,  дўст
доштани таъриху тамаддуни ниёгонро дар бар меги-
ранд. Дар пояи маънавиёти мазњабї - фалсафї  дар-
ду доѓ, бурду бохт, орзую ормонњои чандинасраи мил-
лат бо санаду далелњо, ваќеию таърихї таљассуми
худро меёбанд, ва дар ќалби хонандагон љой меги-
ранд.

Тавре аз назария ва амалияи адабиёт маълум аст,
асари бадеї бояд содда ва оммафањм бошад, то ки
хурду калон онро бо шавќу завќ мутолиа карда таво-
нанд ва аз он ѓизои маънавї, дарси ибрат гиранд. Он
бояд хонандаи худро хандонад, гирёнад, ба андешаю
тафаккур кардан равона созад. Дар ќалби хонанда
шавќу њавасро бедор кунад. Дар асарњои бадеї санъ-
атњои тасвирї, аз ќабили ташбењ, пейзаж (тасвири та-
биат), истиора, гардиш (эњсоси дарду алам), нидо
(њаяљони ќалбї), масал, санъати муаммо, њаљв ва ѓай-
рањо бояд љой дошта бошанд. Услубу воситањои тас-
вири бадеї дуруст ва моњирона истифода бурда шуда
бошанд. Аз рўйи бањои донишмандон, адибони ном-
дори тољик Кароматуллоњи Мирзо, Абдулњамид Самад,
Нур Табаров, Мирзо Файзалї, Давлати Рањмониён,
Маљид Салим, Шералї Мўсо, Мењмон Бахтї, Иброњим

Усмон, Њамид Розиќов, доктори илми фалсафа, олим,
сиёсатмадор, корманди воломаќоми сафоратхонаи
Давлатии исломии Афѓонистон дар Тољикистон Шам-
сулњаќ Ориёфар, Исматуллозода  Раљабалї, рўзнома-
нигори «Љумњурият» ва дањњо устодони дигари илму
адаб ва мухлисони бешумор тамоми талаботи ном-
бурда дар навиштањои ман ба ќадри кофї риоят шу-
даанд. Боќї, нуќтагирони беинсофро ба инсоф даъ-
ват карда, барои исботи гуфтањоям муњимтарин кито-
бњои иншокардаи хешро муаррифї ва бањои ба онњо
додаи устодони суханро пешнињод месозам.

Худоё, саргаронам аз љафои нотавонбинон,
Давам бањри халосї аз ќафои нотавонбинон.
Диле зангорбаста андаруни синањо доранд,
Бахилї тира карда синањои нотавонбинон.
Навиштам бас китобе пур зи њикмат дар давоми умр,
Нашуд маќбули ќалби бесафои нотавонбинон.
Зи дарди миллату дарди Ватан, гўї, намефањманд,
Ѓараз бошад, дареѓо, муддаои нотавонбинон.
Ба њасрат ёд дорам, Рўдакиро кўр бинмуданд,
Ва Фирдавсї гурезон аз балои нотавонбинон.
Њилолиро шањиди фитнањо карданд, сад афсўс,
Ва њам Туѓрал шањиди бармалои нотавонбинон.
Ба њар давре ѓубори дидаи ањли хирад бошад,
Хазон орад ба њар љо наќши пои нотавонбинон.
Чу аќраб мезанандам неш, то бар худ наоям њељ,
Чунин аст аз азал анљоми рои нотавонбинон.
Барои хотири таърих навис Мањмадрасул шеъре,
Ки то мардум бихонанд аз барои нотавонбинон.

БАЊОИ ОЛИМОН, АЊЛИ АДАБ ВА
ХОНАНДАГОНИ ПЕРОМУНИ АСАРЊО

"ОФТОБИ ПАСИ АБРЊО"

Ин китоб ба њаёту фаъолияти яке аз чењрањои тоб-
ноки илму маърифати исломї, табиби номдори халќ-
амон дар охири садаи Х1Х ва ибтидои садаи ХХ Мав-
лавї Муњаммадсолењи Сурхиёнї бахшида шудааст.
Гарчанде ин муњаќќиќи барљаста ва табиби варзида
дар ваќташ яке аз симоњои маълуму машњури марду-
ми мо мањсуб меёфт ва номаш дар атрофу акноф ово-
за гашта буд, вале ў замони шўравї муддати дањсо-
лањо, то ваќти нашри китоби мазкур аз назари дои-
рањои илмию адабии кишвар ва оммаи васеи хонан-
дагон пинњон буд.

Асар самараи зањматњои 27- солаи илмию тањќи-
ќотї ва эљодї мебошад. Он аз соли 2000-ум то кунун
њашт маротиба бо таѓйиру иловањо нашр гардидааст.
Китоб миёни мухлисон, хонандагони сершумор ба да-
раљае маъруфият ёфт, ки ба пайдоиши нашрњои худ-
сарона ва ѓайриќонунии он аз љониби афроди корчал-
лон сабаб гардид. Соли 2006-ум прокуратура ва суди
шањри Душанбе даъвои муаллифи китобро дар ин
маврид баррасї, гунањкоронро ошкор намуда, нисба-
ти онњо чорањои ќонунї дида  шуданд.

Китоб бо тањрир ва пешгуфтори адиби маъруф,
Нависандаи халќии Тољикистон Кароматуллоњи Мир-
зо ба нашр расидааст.

СЕ ДАФТАРИ МАВЛАВЇ
Ин китобе, ки ба дастат њаст аз ањли кибор,
Бо муњаббат хону аз рўи садоќат пос дор...
Авлиёи Сурхиён, ки бе каромоте набуд,
Монда бар ояндагон "Се дафтар"-ашро ёдгор.
Њамчу ганљи бебањо њар сатри он "Се дафтар" аст,
Шарњи њолу илми тиббу панду њикмат бешумор.
Ин шунидам, ки яке авлоди ў Мањмадрасул
Азм дорад, ки кунад "Се дафтар"-ашро интишор.
Офаринаш, ки зи рўи сидќ њиммат кардааст,
Аз худо хоњем ин азму талошашро барор.
То ба ин љо хатм бинмудам к-аз сувайдои дилам
Ин нидо омад ба гўш, эй дўст, онро гўш дор:
Гарчи Мирзо заррае бошад ба пеши Мавлавї,
Дар ду олам њаст з-ў дасти шафоат интизор.

       Мирзо Файзалї, Шоири халќии Тољикистон

* * *
Муаллиф фаъолияти илмии Мавлавии Сурхиёнро

тањќиќ намудааст. Имрўз ин офтоб, ки дар паси парда
буд, ба майдони илм омад, ба оламиён маълуму маш-
њур шуд. Китоби муаллиф бо пайроњаи олим сафар
дорад. Мухлисон имрўз китоби дар њаќќи Мавлавї эљод
шударо то мамлакатњои Афѓонистону Эрону Њиндус-
тон, њатто то Аврупо мебаранд. Китобу шуњрати муал-
лиф њамвора дар сафар аст. Нури ин офтоби илму
адаб, марди хоксору поксиришт, дўстдори Худованди
Карим имрўз ба дилу дидаи ањли таќво ва њар хонан-
даю дўстдори илм гармї ва мењру шафќат мебахшад.

Зиндаву љовидон сохтани ному чењраи ин марди
таърихї ба хизмати босазои нависанда вобаста аст.
Шоир њам фармуда:

Илмат ба амал чу ёр гардад,
Ќадри ту яке њазор гардад.

Саидмурод Искандарї, рўзноманигор.

* * *
ОФАРИН, МУЊАММАДРАСУЛ

Ба љўш ояд зи лутфат чашмаи табъи сухангўе,
Зи суњбат њамчу гул ёрони љониро дињам бўе.
Зи номус ворисат Мањмадрасул фарзанди дилљўят,
Намуд интишор се дафтар аз эљоди некўят.
Ба коми дил расид Мањмадрасул аз файзи Раббонї,
Бигўй офаринам, гар ту, "Панди Мавлавї" хонї!

Њољї Сафиаллоњи Саид

"ПАНДИ АВЛИЁ"
Ин китоб дар солњои 2004-ум ва 2010-ум бо теъ-

доди умумии 2000 нусха нашр гардидааст. Асар
давоми давраи номбурда аз љониби садњо нафар
бањои баланд гирифтааст. Шоири халќии Тољики-
стон устод Мирзо Файзалї ба он сарсухан навиш-
таанд, ки манзури шумо мегардад.

Китобњои пурмазмуну нињоят муњими илмї-фал-
сафї, таърихї, ёддоштї ва бадеию тарбиявии Муњам-
мадрасул Иброњимзода - "Офтоби паси абрњо" ва
"Панди авлиё" дар асоси манбаъњои мўътабари хаттї
ва ёддошту ривоятњои мардумї тасниф гардидаанд.

Муаллиф дар омўзишу тањќиќи пањлўњои норавша-
ни њаёту фаъолияти яке аз олимони бузурги њамадон
ва авлиёи давру замон Мавлавї Муњаммадсолењ, ки
бо тахаллуси ифтихории Домуллои Сурхиён маълуму
машњур аст, ба комёбї ноил гардида, онро эљодкоро-
на ба ќалам додааст.

Ин китобњо ањамияти илмї-фалсафї дошта, доир
ба тарзу услуби таълиму тарбия ва тадриси илмњои
тиб, кимиё, нуљум ва фалсафаи исломї дар мадориси
мамолики Шарќи мусулмонї маълумот медињанд. Дар
ин китобњо њаёту фаъолияти одамони бузурги таърихї,
њодисаю воќеањои њаёти сиёсию иљтимоии охирњои
асри ХIХ ва аввали асри ХХ дар мамолики Шарќу Ѓарб
ба таври возењу равшан таљассум ёфтаанд.

Хизматњои бузургу сангини Муњаммадрасул Ибро-
њимзода дар он зоњир мегардад, ки вай осори хаттии
Мавлавиро, ки дар шакли дастхатњои парокандаю па-
решон ва дар њолати мањвшавї буд, наљот дод. Му-
ваффаќияти дигари муаллиф дар он аст, ки аз забони
шоњидони зинда, яъне он касоне, ки аз махзани илму
маърифати Мавлавї таълим гирифтаанд ва ё њамсуњ-
бату иштирокчиёни бевоситаи њодисаю воќеањои он
замон будаанд, наќлу ривоят ва ёддоштњои зиёдеро
эљодкорона гирд овардааст. Љињатњои тарбиявию ах-
лоќии асарњо боз дар он зуњур меёбад, ки муаллиф аз
"Панднома"-и Мавлавї иќтибосњои зиёди љолиби диќ-
ќатеро мисол оварда, ањамияти бузурги илмию маъ-
рифатї ва тарбиявию ахлоќї доштани онњоро кушо-
да тавонистааст. Њамчунин, зиёну зарари амалњои
бад, ба монанди бухлу љањолат, фисќу разолат, бад-
нафсию дунёпарастї ва ѓайрањоро, ки дарду доѓњои
замонанд, бо мисолњои њаётї дар маќолаю ќиссањои

https://bikhon.tj/



Алами ќалам

17

њуљљатии "Подоши садаќа", "Дар љустуљўи дастхатњои
Мавлавї", "Падари дилшикаста", "Ќиссаи зани љаккок",
"Ќиссаи зани бадбахт" ва "Њасрати одами дунёпараст"
хеле эљодкорона тасвир карда, нишон додааст, ки ба-
рои њар як хонандаи закитабъ дарси ибрат шуда ме-
тавонанд.

Омўзгорони мактабњои тањсилоти њамагонї мета-
вонанд, ки аз ин ду асари бузурги ањамияти калони
тарбиявидошта дар таълиму тарбияи насли наврас,
барои инкишофи њисси баланди ифтихори миллию
ватандорї моњирона истифода баранд.

Њаёту фаъолияти 27-солаи Мавлавї дар талаби
илму маърифат дар мамолики гуногуни дунё барои
хонандаи наврас ањамияти бузурги  тарбиявї дорад.

Пас аз нашр гардидани китоби "Офтоби паси аб-
рњо" (дар соли 2002 бо теъдоди 2000 нусха нашр гар-
дид) шуњрату овозаи он дар саросари Љумњурии Тољи-
кистон ва берун аз он пањн гардиду диќќати хонанда-
гонро ба худ љалб кард ва сафи мухлисону ихлосман-
дони асар зиёд шуд.

Мардикорону тољирони бофарњанги тољик ва зои-
рин ин китобро то ба шањрњои бузурги Русияю Эрон,
Афѓонистону Покистон, мамолики Арабу Ќавќоз бур-
данд ва якчанд нусхаи он дар китобхонањои марказии
шањрњои Тењрону Кобул ва Ќарочї мањфуз аст.

Дар атрофи асар борњо дар барномањои  "Тафсил",
"Субњ", "Нури хирад" ва "Ганљи нуњуфта"-и Телевизи-
они Тољикистон бањсњои илмию бадеї ташкил карда
шуд, ки љумла мардумони кишварамон онро тамошо
карда, бо хушнудї пазируфтанд.

Дар матбуоти даврї бошад, бо номњои "Домуллои
Сурхиён кист?", "Офтоби дурахшон", "Офтоби паси

абрњо баромад" ва "Бибисалимаи ноком" тавассути
њафтаномањои "Омўзгор", "Оила", "Муњаббат ва оила",
"Шањриёр" ва "Шамъи ирфон" таќризњо нашр гардид,
ки сафи мухлисони китобро боз њам афзун намуд.

Умед аст, иншоаллоњ, китоби "Панди авлиё" њам-
чун рўњи поки валии бузург, ки бе назари Худованд
нест, ба дарду доѓњои љомеа марњам гардида, мардум-
ро аз роњи хато баргардонда, ба роњи њаќиќату рости
"сиротал мустаќим" њидоят мекунад.

Ин китоб на танњо барои ањли дин ва илму адаб,
балки барои доираи васеи хонандагон таълиф гарди-
да, донишу љањонбинї ва мањорати эљоди бадеии му-
аллифро намоиш медињаду хонандаро бо далелу са-
над ва маъхазњои нави љолиби диќќат шинос мекунад.

Агар ба монанди Муњаммадрасул Иброњимзода
инсонњои мењнатию фидокор пайдо мешуданду бо
зањматњои сангини эљодии худ номњои бузургони бо-
маърифати нуњуфтаи миллатамонро, ба монанди Њаз-
рати Мавлавї аз нав зиндаю љовидон мегардонданд,
"нуран-ало-нур" мешуд.

Њаёт ва фаъолияти Мавлавї Муњаммадсолењ (До-
муллои Сурхиён) барои наслњои гузашта ва њозираю
оянда мактаби таълиму тарбия буд, њаст ва хоњад монд.

Муаллиф ният дорад, ки баъди аз нашр барома-
дани ин асари бузурги тарбиявї, китоби тиббии Мав-
лавиро бо номи "Гулчин аз тибби Мавлавї" ба нашр
њозир намояд. Иншоаллоњ, осори тиббии Њазрати Мав-
лавї, ки худ валии бузург ва назаркардаи Худованд
буданд, ба дардњои бедавои мардум даво хоњанд шуд.

Дар кори эљодии Муњаммадрасул Иброњимзода
барору тавфиќ таманно дорем.

"ГУЛЧИН АЗ ТИББИ МАВЛАВЇ"
Китоби зикршуда, тавре аз номаш пайдост, бар-

гузидаи таљрибиёти назариявию амалии Мавлавї
Муњаммадсолењи Сурхиёнї дар табобати бемори-
њост. банда дар тањияи он ба сифати муњаќќиќ ва
гирдоваранда хидмат кардаам.  Китоб аз соли
2000-ум то ба ин замон њашт маротиба нашр гар-
дида, ба дарду ранљи садњо нафар бемор даво гар-
дидааст.

"МОЉАРОИ ДУХТАРИ КУРД"
Ин китоб давоми "Офтоби паси абрњо" буда,

соли 2008 ба нашр расид ва дањ маротиба бо таѓй-
ироту иловањо такроран чоп шуд. Иброњим Усмо-
нов - профессор, доктори илмњои таърих, Ходи-
ми хизматнишондодаи илм ва техникаи Љумњурии
Тољикистон сарсухан навишта, ба он бањои хуб
додааст.

"АЗ РОМИТ ТО БУХОРОВУ ДАРВОЗ"
Ба тавсифи асари мазкур зиёд иктифо накар-

да, бањои Шоири халќии Тољикистон Мирзо Фай-
залиро нисбати он, ки дар пешгуфтори ба китоб
љой дорад, бевосита манзури хонанда мегардо-
нем.

Сарвари давлатамон таъкид карда мегўяд: "Њар
миллате, ки бедор нест ва ё дар роњи худшиносиву
њамхайлписандї фориѓболу лавандиро пеша мекунад,
аз бузургии неъмати Яздонї - Истиќлолу Вањдат бе-
насиб мемонад".

Муњаммадрасули Раљаби Иброњимзода пас аз на-
шру дастраси мардум шудани китобњои пурарзиши
илмию фалсафї, таърихї, ёддоштї ва бадеию тарби-
явии "Офтоби паси абрњо" (солњои 2002, 2004, 2006,
2008), "Панди авлиё" (соли 2004), "Гулчин аз тибби
Мавлавї" (солњои 2004, 2006, 2008) ва "Мољарои ишќи
духтари курд (соли 2008) дар миёни ихлосмандону
хонандагони сершумор маъруфу машњур гардид.

Китоби нави таърихию бадеии муаллиф "Аз Ромит
то ба Бухорою Дарвоз" дар асоси маводњои мўътаба-
ри таърихї, хусусан асари безааволи аллома Б.Ѓ.Ѓа-
фуров "Тољикон", таълифоти шарќшиносону таърих-
нигорони машњури асрњои ХУ111- Х1Х-и Русия А.Э.
Регел, А.П.Федченко, В.П.Наливкин, А.А.Семёнов,
В.Ф.Ошанин, Г.А.Арандаренко, бахусус Н.А.Кисляко-
ву А.К.Писарчик ва ёддошту ривоятњои мардум бо як
услуби ба худ хос навишта шудааст. Мусанниф дар
омўзиши пањлўњои норавшани њаёту фаъолияти фар-
зандони фарзонаи миллати тољик, ки бањри истиќрори
сулњу вањдат ва ташкили як давлати соф тољикї љон-
бозињо карда, ќурбони беадолатињои давру замон ва
фитнаю дасисањои нољавонмардону душманони мил-
лат гардиданд, зањмати пурарзишеро ба харљ додааст.
Шуљоату мењанпарастии шахсияти таърихї, лашкар-
каши оќилу сиёсатмадори доно, ќањрамони асар Ху-
дойназар-атолиќи ормонї барои насли нав намунаи
ибрат аст.

Ќањрамони ќиссаи "Ќисмати талхи Домулло Мир-
зои файзободї" низ шахси таърихї, домуллои дониш-
манд, роњбари сиёсию хатмкардаи мадрасањои Бухо-
рои Шариф (Домулло Мирзо Набиев) мебошад, ки ўро

бо азобу шиканљањои зиёд вањшиёна ба шањодат ра-
сондаанд. Дар китоб бо сўзу гудоз чунин оварда ме-
шавад: "Дареѓу дард, ки ин родмардону наљибзодаго-
ни мењанпараст дар орзуи ташкили давлати мустаќи-
ли каёниёнаву сосониёна ва сомониёна, яъне давлат-
дории тољикона, ормонњои љавонмардонаи хешро њам-
роњи фариштаи хиради муќаддас дар ќафаси сина ба
таври абадї хафабанд ба гўр бурданд...".

Мутолиаи ин китоб барои мардуми мо љанбаи му-
њими сабаќомўзе дорад, ки зимни сиёсати пешгириф-
таи Асолсгузори сулњу вањдати миллї, Пешвои мил-
лат, Президенти Љумњурии Тољикистон  муњтарам Эмо-
малї Рањмон халќамонро аз парешониву дармондагї
рањо месозад ва моро иттињоду вањдат мебахшад. Њар
хонандаро ба поксозии аќлу рўњ њидоят мекунад.

Ин китоб на танњо барои ањли дин ва илму адаб,
балки бањри доираи всеи хонандагон таълиф гарди-
да, онњоро бо далелу санад ва маъхазњои таърихии
љолибу диќќат шинос мекунад. Устодони донишгоњу
донишкадањои олї ва омўзгорони мактабњои миёнаи
тањсилоти умумї метавонанд аз ин китоби дорои
ањамияти бузурги таърихию тарбиявї дар таълиму
тарбияи ватандориву миллатдўстии донишљўёну хо-
нандагон, барои инкишофи њисси баланди ифтихори
милливу ватандорї моњирона истифода баранд.

Иншоаллоњ, китоби "Аз Ромит то Бухорою Дарвоз",
њамчун сабаќ, ба дарду доѓњои љомеа марњам гарди-
да, мардумро аз роњњои хато баргардонда, ба роњи
рост њидоят мекунад. Њаёти пурфољиаи ќањрамонони
асар барои наслњои њозираю оянда мактаби таълиму
тарбия буд, њаст ва хоњад монд.

Умед аст, ин китоби тозанашрро чун китобњои ди-
гари муаллиф мардикорону тољирони бофарњанги то-
љик то ба шањрњои бузу рги дунё барои мутолиа меба-
ранд.

Зиндаву љовидон сохтани ному чењрањои фарзан-
дони барўманди таърихии миллат ба хизмати босазои
нависанда вобаста аст.

Дар корњои илмию эљодии Муњаммадрасули Раља-
би Иброњимзода барору тавфиќ таманно дорем.

"ВАСИЯТИ ПЕШ АЗ МАРГ"

Китоб соли 2012 бо адади 1000 нусха  ба нашр
расидааст. Моњи майи соли 2012 он дар Китобхо-
наи миллии Тољикистон бо иштироки адибони
номдор Кароматуллоњи Мирзо, Абдулњамид Са-
мад, Маљиди Салим, директори собиќи китобхона,
академик А.Салимзода, шоир Нуриддини Амрид-
дин, дањњо донишмандони дигар ва хонандагони
сершумор муаррифї гардида, бањои баланди
њамагонро сазовор шуд. Устод Кароматуллоњи
Мирзо тавассути пешгуфтори худ ба китоб чунин
медињанд:

Аксарияти дўстдорони каломи бадеъ бо асарњои
илмию таърихї ва ёддоштию бадеии манбаъњои ах-
лоќию тарбиявидоштаи нависанда Муњаммадрасули
Иброњимзода, аз љумла "Офтоби паси абрњо", "Панди
авлиё", "Гулчин аз тибби Мавлавї", "Мољарои ишќи

духтари курд", "Аз Ромит то ба Бухорою Дарвоз", "Ва-
сияти пеш аз марг",  шинос мебошанд.

Њоло боз китоби нави Муњаммадрасули Иброњим-
зода ба дасти хонанда мехўрад. Аз гуфти ў, романи
"Дар орзуи падар"-и Кароматуллоњи Мирзо ба вай пи-
санд афтода ва чанд бор гаштаву баргашта мутолиа
намуда, ба хаёле афтода, ки дар пайравии он чизе
нависад. Ба кор иќдом намудаву ќиссаи "Васияти пеш
аз марг"-ро таълиф кардааст. Онро агар касе бихонад,
њис менамояд, ки нависанда, дар њаќиќат, аз романи
"Дар орзуи падар" таассурот бардошта, пайравї њам
кардааст. Хушњолам, ки Муњаммадрасули Иброњимзо-
да барин як соњибќаламе, ки кайњо ному эљодаш ба
хонанда маълум аст, ба навиштањои банда таваљљуњи
хоса дорад.

Дар романи "Дар орзуи падар" дарди оилавайронї,
дарди аз навозишу мењру муњаббати волидайн мањ-
рум мондани фарзандон баён ёфтааст. Албатта, дар
зиндагї дардњо афзунанд, бењисобанд. Бењурматї,
носипосї ба падару модар, бадрафтории љавонону
наврасон, зўроварї, фасод, нашъамандї, нашъаљал-
лобї, одамфурўшї... Азобу азиятњои фарзандон, ки
барои рўзгузаронї ба муњољират мераванд, бењуќуќї,
таъќиб шудани онњо бештар ба нависанда таъсир
оварда, дили адиб ба дард омада. Муњаммадрасули
Иброњимзода табиб њам њаст. Аз дардњое, ки њамвата-
нони мо дар мусофират гирифтор мешаванд, хабар
дорад. Онњо ба зодгоњ, ба хона баробари ризќу рўзї,
дардњои бедаво њам меоранд.

Муаллиф ба воситаи ин асараш ба хонандагони
закитабъ гуфтанї аст, ки эй њамватанон, ба гуфтањои

Худову Пайѓомбар (с) ва изњороту насињатњои пада-
ронаи Сарвари давлат, муњтарам Эмомалї Рањмон
амал намоед, ба ќадри илму фарњанг ва тамаддуни
њазорсолаамон бирасед, обу хок, марзу буми Ватани
азизро, ки аз Сосониёну Сомониён, аз гузаштањои дур
мерос мондааст, чун гавњараки чашм њифз намоед...

Бале, мавзўъ ва рўйдодњо дар зиндагї аз назари
адиб зиёданд ва онњоро ба ќадри тавоної ба риштаи
тасвир мекашад. Аз љумла, дар китоби "Васияти пеш
аз марг", ки манзури хонанда мегардад, дарду доѓњо
бозгў шудаанд. Бовар дорем, ки асари тозаэљоди на-
висанда Муњаммадрасули Иброњимзода ба мисли би-
сёр навиштањои дигари вай, ки мухлисон пайдо кар-
даанд, ба хонанда писанд меафтад. Ба ў дар роњи пур-
машаќќати эљод, ки солњо боз роњии он аст, барор ва
комёбињои нав орзумандам.

"СИТОРАЊОИ ПУРЉИЛО"

Соли 2013 ба нашр расидааст. Сарсухани адиб
ва рўзноманигор, аъзои Иттифоќи рўзноманиго-
рони Тољикистон Саидмурод Искандариро пешка-
ши хонанда мекунем.

Инсон њар кореро пеша созад, онро фатњ мекунад
ва дар нињояти кор мўъљизае меофарад. Махсусан,
ањли илму адаб - шоиру олиму нависанда дар офари-
ниш, пешнињоди ѓояи нав, аќидаи нав, инъикоси ин
љањони пуробуранг озод буда, пойбанди њељ гуна рас-
миёт нестанд ва танњо истеъдоди Худодод аст, ки бад-

ро аз хуб ва сараро аз носара људо месозад. Узви Ит-
тифоќи нависандагони Тољикистон, табиби мардумї
Муњаммадрасули Раљаби Иброњимзода яке аз он на-
висандагоне мебошад, ки рўз то рўз ќаламаш сайќал
ёфта, дар офариниши чењрањои намоёни таърих пай-
роњаи худро пайдо кардааст. Муњаббати адабиёт, ом-
ўзиши пайваста, алоќаи наздик бо олимону адибони
маъруфи кишвар, махсусан Кароматуллоњи Мирзо,
Мирзо Файзалї, Абдулњамид Самад, Шералї Мусо,
Давлати Рањмониён, Убайдуллои Ширин, Љонибек
Акобир ва дигарон ўро ба сўйи адабиёт овард. Ў як
донандаи оддии адабиёту забони тољикї буд. Вале
мењру муњаббати ватандорї, омўзиши њаёти ибратан-
гези фарзандони фарзонаи миллат ва илми таъриху
адабиёт ўро маљбур сохт, ки ќалам ба даст гирад. Ча-
кидањои хаёлаш ва афкорашро рўйи ќоѓаз биёрад. Му-
њаммадрасул ваќте дарк кард, ки бобояш Мавлавї
Муњаммадсолењи Сурхиёнї олими бузурги соњаи тиб
аст ва њаёти ибратангези ў шоистаи омўзиш, аз пайи
љустуљўи дастхатњои илмї ва мероси гаронбањои ў гар-
дид. Ва чуноне ки дар урфият гуфтаанд: "Ќатра-ќатра
дарё шавад". Нависандаи навќалам, вале умедбахш
аввалин  малакањои эљодии хешро дар љодаи адабиёт
зимни омўзиши пайроњаи њаётии бобои номдораш
пайдо кард ва кори неке њам анљом дод. Ба ўву атро-
фиён, махсусан ањли илми Тољикистон боз як чењраи
нави олами ирфонї, боз як ситораи тобони паси аб-
рњо аз  торикї љило доду ба њама муаррифї гардид.
Ин љо хизмати нависанда басо калон аст. Ба њамагон
маълум гашт, ки Домулло Муњаммадсолењи Сурхиёнї
150 сол муќаддам, дар  замони њукмронии феодалї

аз як дењаи дурдасти  кўњистони Ромит пайи тањсил
рафта, тамоми дунёро чарх мезанад. Аз Ромит ба
Кўлоб, пас ба давлатњои Афѓонистону Њиндустон ва
дар нињояти кор то Британияи Кабир (Англия) рафта
мерасад. Дар ин муддат дар тамоми ин давлатњо на-
зди олимони маъруфу машњур илмњои гуногун: фал-
сафа, таърих, риёзиёт, тиб, кимиё, љуѓрофия ва дањњо
илмњои дигари замонаро омўхта, ба дараљаи олимї
мерасад. Олими њамадон мегардад, ба пояи мавлавї
мерасад, вале дар соњаи тиб, дармонбахшї ба комё-
бињои бештар муваффаќ мешавад.

Домулло шахсияти бузург буд. Аќлу заковати ба-
ланд, истеъдоди фавќулодда дошт. Баробари омўзи-
ши илмњои љањонї, њар љое, ки сафар мекард, пеш аз
њама забон ва урфу одатњои он халќро меомўхт. Ма-
салан, домулло баробари забони тољикї (модариаш),
боз забонњои англисї, арабї, урду, њиндуї, туркиро ба
хубї медонист. Ин забондонї буд, ки ўро њама љо эъти-
роф ва эњтиром мекарданд. Њар куљое ки ќадам мегу-
зошт, зуд пайравон ва шогирдону муридон пайдо ме-
кард. Баъд, ногуфта намонад, ки Мавлавї Муњаммад-
солењи Сурхиёнї дар тарбияи шогирдон, чї дар хо-
риљи кишвар ва чї дар дохили Тољикистон, хизмати
арзанда намудааст. Ана, њамин њаёти шоистаи Мав-
лавиро набераи ў Муњаммадрасули Раљаби Иброњим-
зода омўхта, тавонист онро боз њам рушантар намояд
ва ба њамин восита асарњои илмии Мавлавиро даст-
раси дигарон гардонад.

Бояд ќайд кард, ки нависанда Муњаммадрасули
Раљаби Иброњимзода бештар ба мавзуъњои нав даст
мезанад. Мавзуоте, ки дарди мардум аст, дарди замо-

на аст. Нависанда тариќи њамин гуфтањо халќашро,
миллаташро бо таърихаш ошно сохта, њушдор меди-
њад, ки анъанањои ниёгонро риоя намоянд, миллати
худро, ватани худро, анъанот ва муќаддасоти миллии
худро дўст дошта, њамеша чун гавњараки чашм нигоњ
доранд. Нашри китоби нахустини илмї, таърихї ва
адабии "Офтоби паси абрњо", ки самараи зањмату љус-
туљўйњои чандинсолаи ў буд, имкон дод, нависанда
акнун бо дили гарму мутмаъин ба љодаи адабиёт во-
рид шавад. Дар жанрњои гуногуни адабї ќувва озмо-
яд. Ва навишта шуданд китобњои "Мавлавї Муњаммад-
солењи Сурхиёнї" (дар мавзуъњои таърихию ёддоштї,
панду ахлоќию тарбиявї), "Панди авлиё" (мавзуъњои
илмї-фалсафї, таърихї, ёддоштї ва бадеию тарби-
явї), "Гулчин аз тибби Мавлавї" (илмї-тадќиќотию
тиббї), "Мољарои ишќи духтари курд" (мавзуи таърихї,
љанбаъњои ахлоќию тарбиявї, ватандўстию ишќї), "Аз
Ромит то Бухорову Дарвоз" (мавзуи таърихи миллат
ва фарзандони ватандўсти вай), "Васияти пеш аз марг"
(мавзўи ватандўстию њурмати волидон).

 Муњаммадрасул эљодкори љўянда аст. Аз маќола
то маќолае, аз ќиссае то ќиссае пеш меравад, ќала-
маш пухтаву бурро мегардад. Масалан, дар китоби
"Васияти пеш аз марг" муаллиф тавонистааст ба мав-
зўе даст занад, ки њанўз аксари адибони мо ба ин
мавзўъ он ќадар мўшикофона ва чуќур назар накар-
даанд. Нависанда дарди миллати тољикро дар њамин
замони истиќлолият, лањзањои мардикорї дар кишва-
рњои хориљ, азиятњо, мањрумият аз њуќуќњои инсонї,
дарду ѓам, ноилољї ва даст ба маводи мухаддир зада-
ну мубталои ин дард гаштани љавонони тољик ва дањњо

масъалањои дигари сиёсиву иљтимої ва ахлоќиро инъ-
икос кардааст. Њар хонанда дарди муаллифро дарди
худ мењисобад, зеро фактњои аниќу љолибу хотирмон
рўйи сафњаи коѓаз омадаанд. Нависанда аз шунида-
ву дидањо, гуфтањои шоњидон фаровон ва бамавќеъ
истифода бурдааст.

Муњаммадрасули Раљаби Иброњимзода корманди
масъули давлатї мебошад, вале вазифаи авлодии
табибии худро низ ба љо оварда, ба муолиљаи бемо-
рон  машѓул асту боз ваќт ёфта, эљод њам мекунад. Дар
лањзањои фориѓ аз кор, рўзњои истироњат ва пайдо гаш-
тани афкори нав паси мизи корї менишинад. Ќиссае,
очерке ва ё романе эљод мекунад.

Китоби наве, ки дар даст доред, "Ситорањои пурљ-
ило" асари тозанашри нависанда буда, њаёти ибратан-
гези ду нафар марди бузург, хирадманду дардошнои
мардум, яке њунарманди шинохтаи љумњурї, сарвари
телевизиони давлатии "Сафина", зодаи Кангурти бо-
стонї Давлатов Лутфуллоњ  Саъдуллоевич ва дигаре
табиби номдор, зодаи Њисори зарнисор Њољимуродов
Ѓафур Муњсиновичро ба ќалам додааст.

Нависанда дар инъикоси чењрањои ќањрамононаш,
љињатњои равонї, истеъдод, дониш ва мањорату ма-
лака, ватандўстиву одамдўстиашон, њатто нишон до-
дани таърихи фаъолияти адабиву илмиашон аз наќлу
ривоятњои љолиб фаровон истифода бурдааст. Маса-
лан, дар љое мехонем:

"Рўзи љумъа, мардум дар сањни масљиди љомеъ
интизори воизин, пири тариќат буданд. Пирамард бо-
шад, дар даруни масљид ба корњои фисќу фуљур маш-
ѓул буд. Аз миён ним соат гузашт, ногањон дари масљ-

ид кушода шуду гурози кабуде (хуки ёбої) бо дандо-
нњои ханљармонанд намозгузоронро зада, хуншор кар-
да, ба тарафи кўње, ки "пири тариќат" чилла менишаст,
дав-давон, доду фарёдкунон рафт.

Фарзанди калонии пирамард хуки вањширо думбо-
лагир карда, медавид. Намозгузорон њайрону њаросон
ба њамдигар менигаристанд ва даст ба гиребон гириф-
та, тавба мекарданд, ки ин хук аз куљо пайдо шуд ва
боз дар масљид ва чаро писари "пири тариќат" аз паси
ў медавад ва хукро думболагир мекунад.

Ваќти намоз расид, аз "пири тариќат" хабаре на-
шуд. Шахсе имоматї кард ва намозро адо карданд.
Мардони дар њайрат афтода бо њазорон фикру хаёл
пароканда шуда рафтанд. Пас маълум гашт, ки пира-
мард ба ѓазаби Худованд гирифтор шуда, ба хуки
вањшї мубаддал шудааст".

Ин ривоятњо, наќлњои бузургон тавассути њамин
гуна ќиссањо метавонанд дар тарбияи маънавї ва
ахлоќии хонандагон наќши арзанда гузоранд. Яъне,
адабиёт, ки маънояш адаб бошад, ана, њамин гуна
навиштањо метавонанд мардумро ба роњи рост, ода-
му одамгарї, ахлоќи њамида, ватандўстиву мардонагї
њидоят намоянд.

Навиштањои Муњаммадрасул содда ва самимї
буда, бо забони оддии мардум иншо шудаанд. Забо-
нашро њамаи табаќањои ањолї мефањманд.

Мо ба адиби нозукбин, хушќалам ва боирода Му-
њаммадрасули Раљаби Иброњимзода эљоди асарњои
нав ба навро таманно менамоем ва боварї дорем, ки
китоби тозанашри ў њам писанди њамагон мегардад
ва симоњои офаридаи муаллиф, нишон додани маќом,

https://bikhon.tj/



Муњаммадрасул Иброњимзода

30

манзалат ва эътибору зањмати мардони баору номус
ва дилдодаи Ватан боиси пайравии дигарон, махсу-
сан љавонон мегардад. Зеро њар касе бањри Ватан ва
халќу миллат хизмат намояд, номи ў бо некї ва љови-
дона дар ёдњо боќї хоњад монд.

"МИЗОНИ ДАВР"

Соли 2014 нашр гардидааст, муњаррири асар
Мирзо Файзалї буда, ин китоб давоми "Васияти
пеш аз марг" мебошад. Он ќиссањои рангину љоли-
беро дар бар мегирад, ки дар тарѓиби эњсосоти
ватандўстї басо арзишманд мебошанд.

Он бо пешгуфтори Нависандаи халќии Тољики-
стон Кароматуллоњи Мирзо мунташир шудааст.

Рўзноманигори рўзномаи "Љумњурият" Исма-
туллозода Раљабалї баъди мутолиаи китоби на-
висанда Муњаммадрасули Иброњимзода - "Мизо-
ни давр" дар сањифаи сеюми рўзнома, 30 апрели
соли 2014, № 80 (22385) андешањояшро чунин баён
доштааст:

Нашриёти "Ирфон" китоби нави нависанда Муњам-
мадрасул Иброњимзодаро зери унвони "Мизони давр"
ба табъ расонд. Бештари дўстдорони каломи бадеъ
бо асарњои илмию таърихї ва ёддоштию бадеї ва до-
рои ањамияти ахлоќию тарбиявї, аз љумла "Офтоби
паси абрњо", "Панди авлиё", "Гулчин аз тибби Мав-
лавї", "Мољарои ишќи духтар курд", "Аз Ромит то Бу-
хорою Дарвоз" ва "Ситорањои пурљило"-и ў ошно ме-

бошанд.
Китоби тозанашри нависанда аз ќиссаи "Васияти

пеш аз марг", "Ќиссаи дирўз" ва њикояи воќеии "Зане
дар никоњи ду мард" мураттаб гардидааст.

Ба китоб Нависандаи халќии Тољикистон Карома-
туллоњи Мирзо, ки асари номбурда дар пайравии ро-
мани маъруфи эшон "Дар орзуи падар" эљод шудааст,
пешгуфтор навиштааст. Ва устод дар пешгуфтор из-
њори шодмонї намуда, чунин мегўяд:

«Хушњолам, ки Муњаммадрасул Иброњимзода ба-
рин як соњибќаламе, ки кайњо ному эљодаш ба хонан-
да маълум аст, ба навиштањои банда таваљљуњи хоса
дорад. Муаллиф ба воситаи ин асараш ба хонандаго-
ни закитабъ гуфтанї аст, ки, эй њамватанон, ба гуф-
тањои Худову Пайѓамбар (с) ва изњороту насињатњои
падаронаи Сарвари давлат, муњтарам Эмомалї Рањ-
мон амал кунед, ба ќадри илму фарњанг ва тамаддуу-
ни њазорсолаамон бирасед, обу хок, марзу буми Вата-
ни азизро, ки аз Сосониёну Сомониён, аз гузаштањои
дур мерос мондааст, чун гавњараки чашм њифз намо-
ед».

Воќеан, зиндагї шебу фарозњои зиёд дорад. Ама-
лњои номатлуб, мисли бењурматї, носипосї ба пада-
ру модар, бадрафтории љавонону наврасон, зўроварї,
фасод, нашъамандї, нашъаљаллобї, одамфурўшї ва
ѓайра дар љомеа мушоњида мешаванд.

Муњаммадрасул Иброњимзода чунин лоѓњои дар
љомеа мављударо, ки худ шоњидашон шудааст, љаззоб,
бо истифода аз иборањову зарбулмасалњои маъруфи
халќї ва забони равон нигоштааст. Љињати таќвияти
назару андешањои ќањрамонони асар муаллиф аз

ќитъањо ва порањои пандомези шоирони классику му-
осир устодона кор гирифтааст, ки баёнгари раѓбати
эшон ба назм буда, чанд шеъри дар оѓози китоб на-
виштааш низ гувоњи ин назаранд.

Нависанда дар ќиссаи "Васияти пеш аз марг" ќис-
мати талхи се насли як хонавода - бобо, падар ва пи-
сарро бо нигоштани васиятнома возењ ифода мена-
мояд. Дар он Собир ба Сабур ва Сабур ба Акмал ќабл
аз марг сабаби бадбахтињову рўзгори сахташонро
менависанд. Иллати асосиро дар беэътиноияшон ба
њарфи бузургсолон - падару модар мебинанд.

Васиятнома, умуман, ќисса чунон бо сўзу гудоз
навишта шудааст, ки хонанда хоњ-нохоњ њангоми му-
толиа ба умќи он меравад, вуљудашро ларза фаро
мегирад. Мањорати нигориш он ќадар пуртаъсир аст,
ки хонанда ба оламе меравад ва гўиё филме аз ќис-
мати талхи инсонро тамош мекарда бошад. Ин хона-
водаро муаллиф ба хонанда чун оилаи "оќшудагон"
муаррифї мекунад ва барои рањої ёфтан аз ин номи
шум ба майдони мубориза насли љавонро дар симои
Акмал меорад. Акмал пас аз огањї ёфтан аз ќисмати
гузаштагонаш мехонад, соњиби маълумоти олї мегар-
дад. Њангоми кор тибќи њидояти Президенти кишвар
фаъолият мекунад, алайњи беадолатињо мубориза
мебарад ва пирўз мешавад. Дар мансабњои баланди
давлатї ифои вазифа намуда, соњиби манзалату мар-
табаи бузург мегардад ва номи "оќшудагон"-ро аз даф-
тари хонаводааш пок месозад.

Ќањрамони насли охир се маротиб таъвизи ном
мекунад. Аввал Акмал, баъдан Улуѓбек, сонї Абўалї.
Бо хоњиши ў хоњараш њам номашро дигар менамояд.

Дарки асрори онро ба хонанда њавола менамоем.
Бихонаду бидонад, ки чаро ќањрамонњои љавон номњои
хешро иваз намуданд.

"Ќиссаи дирўз" ва њикояи воќеии "Зане дар никоњи
ду мард" низ басо хонданианд. Рољеъ ба њодисањои
мудњиши љанги шуми бародаркуши кишвар њикоят
мекунанд.

Мутолиаи китоби тозанашри "Мизони давр" барои
хонанда аз лињози тарбивї-ахлоќї муњим аст.

"ЌАТРАЕ АЗ ТИББИ НАБАВЇ"

Соли 2015 бо теъдоди 3000 дона нашр гарди-
дааст. Ин китоб мавзуъњои илмї ва тибби амали-
ро дар бар гирифта, аз арабї ба забони тољикї бар-
гардонида шудааст, ки дармони дардњои гуногу-
ни инсонро бозгўї мекунад. Ба китоб доктори ил-
мњои тиб, профессор Юсуф Нуралиев сарсухан
навиштааст.

АЗ ЌИССАЊОИ КИТОБИ
«ОФТОБИ ПАСИ АБРЊО»

БИБИСАЛИМАИ  НОКОМ

Модарам, Бибифазила доимо дар бораи хоњари
бузурги нокоми худ, Бибисалима бо як оњанги ѓаман-
гез ёдоварї намуда мегуфт:

– Бибисалима духтари калону эркаи хонаамон буд.
Мо, хоњарон, Бибимуслимаю Бибироњила ўро хеле
дўст медоштем, гарчанде ки модарњоямон људо буданд,
дар байни модарону духтарон мо фарќеро намедидем.
Модаронамон Хонимљону Олима ва Саидмоњ барои
духтарону писарон ягона буданду ќадру ќиматашон
дар назди Ќиблагоњ-Њазрати Мавлавї якранг буд.

Аз њамин сабаб мардуми аз берун омада пайхас
карда наметавонист, ки кадоме аз мо аз кадом модар
таваллуд шудаем.

Бибисалимаи 16-соларо бо як орзую умед ба Мул-
ло Њакими Сариварозї, ки яке аз шогирдони  пешќа-
дами падарамон буд, хонадор намудем.

Баъди солњо аз онњо ду писарчаи нозанин Салим-
љону Саидљон ба олами њастї омаданду зиндагонии
хушу  хурсандонае доштанд.

Рўзе хабари нохушеро ба хонаи мо оварданд, ки
Мулло Њакиму зану ду писарчаи яке 4-солаю дигаре
6-солаашро њамроњи дигар бою муллоњои дењоти ат-
рофи собиќ ноњияи Ромит дар маркази Ромит љамъ
оварда, баъди санљиши дурўза ба шањри Сталинобод
мебаранд  ва аз он љо ба Ќафќозу Сибир бадарѓа ме-
намоянд.

Баробари шунидани ин хабари дањшатангез хо-
наамон мотамсаро гардид. Мо, њарсе хоњарону мо-
дарон дар ѓами Бибисалимаи бетолеъ зор-зор меги-
ристем. Хусусан, модари калонамон Хонимљон аз
љигари сўзон бо шеваи афѓонї нолида мегуфт:

– Худоё! Таќдири Бибисалимаи маро чун ман
масоз, охир ман аз модару бародар, хоњару падар ва
аз ватани азизи худ, Кобул људо шудаму сўзу гудози
људоиро ман худ медонам, – гўён (зеро ки хати сарњ-
ади байни Афѓонистону Иттињоди Шўравї баста шуда
буд) зор-зор нолида, аз даргоњи Худованд мадади
фарзанди љигарбандашро металабид.

Аз нолањои љонгудози ў гўё сангу чўб об шуда, ба
гиря медаромаданд.

Дар охир падарам, њазрати Мавлавї ањли хона-
водаро ором карданї шуда, маслињат дод, ки сабр
кунем, Худованд собиронро дўст медорад ва илова
карда гуфт, ки пагоњ Махсуми Аслам њамроњи Шам-
сиддину Асомиддин ва раиси дења рафта, ба сардо-
ри НКВД-и ноњияи Ромит Исроилов Н. мефањмонанд,
ки зани Мулло Њакимбой духтари Мавлавї мебошад,
албатта, ўро љавоб медињанд, аммо дар бораи љавоб
додани Мулло Њакиму писаронаш Худо худаш медо-
над гуфта, моро ором кард.

Пеш аз дамидани субњ Махсуми Аслам бо њамро-
њонаш роњи Ромитро пеш гирифта, рост ба ќабулгоњи
сардори НКВД омада, вазъиятро ба сардор фањмон-
данд. Сардор ваъда дод, ки баъди се соат мо бо мар-
каз маслињат карда, баъд љавобашро мегўем.

Дар њаќиќат, Исроилов Н. мувофиќи ваъдааш
моро љеѓ зада гуфт:

- Эшони Махсум, мо кї будани Мавлавиро ба хубї
медонем ва супоришњои додаи рафиќ Абдулло Вали-
шевро1 дар бораи Њазрати Мавлавї иљро мекунем. Мо
дар муддати ин се соат фаќат бо марказ дар тамосу
маслињат будем ва ба хулосае омадем, ки духтари
Мавлавиро озод намоем, лекин мувофиќи фармони
рафиќ Сталин бою мулло «душманони халќ»  шуда-
анд, мо Муллоњакимбою писаронашро људо љавоб дода
наметавонем, зеро ки њоло давлати мо аз рўи маќоли
«Нон њам нону нонреза њам нон» амал карда истода-

аст, шумо хоњаратонро гирифта
баред.

Ваќте ки акаам суханони сар-
дорро ба апаам мефањмонад,
апаам доду фиѓон бардошта мег-
ўяд:

– Оњ, эй Худоё, ин чї берањмї,
чї тавр маро аз Салимљону Саи-
дљонам људо мекунед, не, не, охир
љону љигари маро мебаранд, ман
намегузорам, ки шуморо аз ман
људо карда, ба Сибири хунуки дур
баранд, ман њамроњи шумо љон
медињам, - гўён њарду тифлаки

мањзунро, ки аз њаяљони модар чиррос зада мегирис-
танд, ба оѓўш кашида мегиряд.

Тифлакон худро ба бадани модар љафс ва камари
ўро оѓўш карда, бо тарсу њарос ба атроф менигарис-
танду мегуфтанд:

Валишев Абдулло
Негматович

1 Абдулло Валишев - сардори гарнизони махсус дар кўњистони Бухорои
Шарќї.

– Не, не очаљон, моро напартоед, мо бе шумо ме-
тарсем.

Ин лањзаи њузноварро акаам ва рафиќонаш дида,
ба њоли онњо мегирянд.

Фасли бањор, соатњои 8-и пагоњии соли1936. Кор-
вони ќурбониён, ки иборат аз пирамардону пираза-
нон, мардону занони миёнсолу љавон ва занони њоми-
лаю кўдакони ноболиѓ буданд, аз маркази Ромит ба
самти Янгибозору Сталинобод саф кашида, ба њара-
кат даромаданд. Аз чапу рост ва пешу аќиб «калтак-
дорони сурх» ин гунањкорони бегуноњро дар ињота ги-
рифта, назорат мекарданд ва шахсеро, ки калавида
аз роњ мебаромад, бо ќамчин ба сараш ё бо синаи
асп зада ба роњ медароварданд.

Чї рўзи баде буд он рўз. Хешу табор ва њамдења-
гон дар ваќти видои абадию охирин бо њамдигар чу-
нон нолаю фарёд мекарданд, ки гўё ба рамаи гўсфан-
дон  гургони тездандон њуљум карда, баррачањои на-
взодро дар пеши чашми модарон медаронанд ва касе
парвое надораду касе ба доди онњо намерасад. То
њол шоњидони ин манзараи дањшатовар, пирамардо-
ни дењоти Ромит ин воќеаи нангинро ба ёд оварда,
афсўс мехўранд.

Дар нињояти кор акааму њамроњонаш бо як умеде
аз дунболи корвон то маркази ноњияи Янгибозор ме-
оянду ноумед шуда, баргашта ба дења мераванд.

Баъди омадани Махсум хонаамон дуюмбора ба
мотамсаро табдил ёфту дар охир ба таќдир тан до-
дем.

Модарам бо сўзу гудоз мегуфт: - Аз байн солњои
бисёре гузашт. Падари бузургворам оламро видоъ

карда буд. Мо хонадору фарзанддор, пароканда шуда,
њар кас дар њар љое алоњида мезистем.

Соли 1960, мо дар дењаи Ќирѓизон истиќомат дош-
тем. Тобистон, тахминан соатњои 12-и рўз дар болои
суфа нишаста, чой менўшидем, ки ногањон писарчаи
њамсоя пеш-пешу ду зани тахминан 50-сола аз ќафо
вориди њавлї гардида, баъди салому алейк пурси-
данд, ки хонаи бобии Раљаб њамин аст. Ман дар љавоб
гуфтам:

– Оре, марњамат карда, ба болои кўрпача гузаред.
Онњоро намешинохтам, яке аз онњо ба ман савол дода
гуфт:

- Оё, духтари њазрати Мавлавї, Домуллои Сурхи-
ён, Бибифазила шумоед?

Ман боз калимаи «оре»-ро такрор кардам. Њарду
зан аз љояшон хеста, маро бўсида гуфтанд:

- Дар бораи шумо Бибисалима бисёр суханони  нек
мегуфт.

Ман каме дар њайрат монда  гуфтам:
- Кадом Бибисалима?.
Дар љавоб зане, ки нисбати дигараш чусту чолок-

тар менамуд, гуфт:-Мо аз авлодони Домуллои Њољї
(Домулло Давлати Вистанї, ки дар дењаи Сорво ме-
зист) њастем. Мо суроѓ ба суроѓ хонаи шуморо ёфтем,
то ки дар бораи таќдири Бибисалимаи дар бадарѓа
буда шуморо огоњ созем. Баъд ба наќл сар кард:

– Хоњарљон, мо њам занони бою мулло будем. Ваќ-
те ки моро аз вокзали Сталинобод ба даштњои хунуки
Ќафќози Шимолї бурданд, оила ба оила дар заминка-
нњои хунуку намнок зиндагонии тоќатфарсо доштем.
Аксари ваќт мардони боќувватро аз мо људо карда, дар
шахтањои зеризаминї кор мефармуданд. Онњо баъди

15-20 рўз  тањти назорати аскарон ба хабаргирии ањли
оилаашон меомаданду пагоњаш онњоро чун чорво ба
сўи шахта меронданд. Дар ќатори ин мардон шавња-
ри Бибисалима Мулло Њаким низ буд. Кори мо, зано-
ну пирамардон ва тифлони ноболиѓ аз он иборат буд,
ки ба сањро мебаромадему лонаи мушњоро мешикоф-
тему вайрон мекардем. Ба лонаи калламушњо оби
хлордор мерехтанд ва агар калламушњо аз он наме-
баромаданд, бо белу каланд лонањоро вайрон мекар-
данд, то ки каллаи калламуши мурдаро ба аскарон
нишон дињанду ба ивази он 250 грамм нони сиёњ ги-
ранд. Гоњ-гоњ пинњонї аз аскарон рафта, аз аспхона
ахлоти аспњоро оварда, бо ѓалбер дар об шуста, љав-
њоеро, ки аз зери дандони аспон амон ёфтаанду аз
меъда гузаштаанд, гирифта, хушк намуда, бирён кар-
да, ќути лоямут менамудем. Муњољирон аз рўзњои
аввали тирамоњ њис карданд, ки шабњои ин даштњо
чї ќадар ќањратун аст. Аз ин рў, бо фарорасии бегоњ
моро ѓами зор мегирифт ва бо тарсу њаросу бетоќатї
рўзи навро интизор мешудем. Бахусус сардии њаво-
ро нафарони беморгашта бештар њис мекарданд. Аз
таъсири ин хунукї ва табларза кам касоне аз онњо то
субњ љон ба саломат мебурданд. Табларза то субњ
давом мекард ва беморон ба халтаи устухон монанд
гашта, аз бистар ба по хеста наметавонистанд. Ба
ин шароити ѓайриинсонї мо одат кардем ва арзе на-
доштем. Ба кї њам арз мекардем?  Танњо ба Худо-
ванди додрас илтиљо мекардем, ки моро аз як бурда
нони сиёњ ва як ќулт оби тоза мањрум насозад. Занро
аз шавњар, кўдакро аз модар људо накунад.

Мо, ки фарзанди Мавлавї будани Бибисалимаро
медонистем, тез-тез ба заминканаш омада, аз ањво-

https://bikhon.tj/



Муњаммадрасул Иброњимзода

40

ли ўю тифлакони ноболиѓаш хабар гирифта меисто-
дем ва луќмаеро ба ў медодем, ки ў худ нахўрда, он
луќмаро ба кўдаконаш медод.

Рўзе овоза шуд, ки Мулло Њаким бо се нафар љаво-
нони боќувват аз шахта ѓайб задааст. Ин ѓайбзании
Мулло Њаким азобу шиканљаи Бибисалимаро дањчанд
намуд. Рўз дар миён аскарон омада, азобу шиканља
дода, Мулло Њакимро љустуљўй мекарданд.

Аз байн моњњо гузашта бошад њам, аз ѓайбзадагон
на пай буду на њайдар. Ин њолат ањволи бади хоњара-
тонро боз њам бадтар кард. Рўз то рўз чењраи зебои
гулгунаш зард шуда, пажмурда мегардид. Аз таъсири
ѓаму дарди људої, гуруснагї, хунукї чунон лоѓар шуда
буд, ки њар ќадами роњравї дар љояш нишаста, оњ аз
љигар мекашиду дир-дир меларзид, ќуввати њаракату
рафтор надошт.  Салимљону Саидљони хурдсол аз да-
стони модар гирифта, ба берун мебурданду боз гаш-
та ба заминкан медароварданд. Духтари нозуки хона
ба њамаи ин азобњо тоб наовард, ки ба касалии таб-
ларза гирифтор шуд.

Аввалњои шаб буд, нолаи  љонгудози тифлакони
маъсуми Бибисалима ногањон ба гўш расид, хобамон
аз сар парида буд, аз таъсири шамоли сахт, хунукии
љонгудоз ва торикии зулмот касе аз  занњо љасорат кар-
да наметавонист, ки аз ањволи онњо хабар гирад.  Ба-
робари дамидани субњ мо, як гурўњ занон дав-давон
љониби заминкани духтари Мавлавї шудем. Бароба-
ри вориди заминкан шудан, лањзаи зеринро бо чашми
худ дидем: Бибисалима таги як пероњани  сафед рўй
ба љониби ќибла хоб асту рўйи лоѓари зебояш боз њам
зеботар шудааст, гарчанде лабњо ба табассум моил

https://bikhon.tj/



Алами ќалам

41

бошанд њам аммо дар байни њарду абрўи сиёњи ка-
монаш гирењи ѓаму андўњ, орзую њавасњои љавонияш
ва дар гўшаи чашмони махмураш осори ашки њасрат
њувайдо буд.

Салимљони 5-сола аз чап, Саидљони 7-сола аз рост
пайкари зебои сардшудаи модарро ба оѓўш гирифта
шаби дароз чунон нолидаанд, ки њарду чашмонашон
варамида, ба монанди хун суп-сурх гаштаанд. Онњо
баробари моро дидан, бо тарсу њарос чиррос задаю:

- Очаљонамон дигар намехезад. Вой оча, вой оча,-
гўён чун абри навбањор мегиристанд.

Баробари дидани ин манзараи ѓамангезу љонгу-
доз, мо, занони њамтаќдир «балам ой, балам ой» гуф-
та чунон гиристем, ки лагери муњољирон бе ин њам
мотамсаро буду мотамсаротар шуд.

Баъди диламонро холї намудан шаш нафар за-
нони боќувват белу каланд гирифта, дар гўристони
«Ѓарибакон» ба ќабрканї шурўъ кардем. Аз сањар то
ба шом ќабр кандем, замин ќабат ба ќабат ях карда
буд, бо зарби табару белу каланд ним метр кофта
тавонистему халос.

Пероњани сафеду рўмоли сарашро кафан карда,
ба болои тахтае гузошта, мо, занњо љаноза хондем.
Ваќте љасадро ба болои тахта, ки онро тобут мено-
мидем, гузоштему тарафи гўристон равон шудем, Са-
лимљону Саидљони ноболиѓ аз дунболи турбати мо-
дари ноком ѓалтону хезон, рўйканону мўйканон бо ду
чашми хунбори ашкрезон мегуфтанд:

- Эй, вой дод, Худоё, модарљони моро куљо меба-
ранд? Охир, эй Худоё, мо бе падару модар, дар

ѓарибї куљо равем? Оњ, мо бе шумо мемирем. Онњо
яке аз тарафи чапу дигаре аз тарафи рост тобутро бо
ду даст дошта, афтону хезон то сари манзили модар
рафтанд.  Баробари дар хок мондани модар,  тифла-
кон моро намегузоштанд, ки ба болои кафани модар
хок пошем. - Не, не, модарамро таги хок накунед, моро
якљоя гўронед,-гўён дод мезаданд. Мо њар якеро ду-
нафарї дошта, аз сари гўр дуртар бурдему дигарон
хоки яхкардаро ба болои тани нозпарваридаи Биби-
салима мепартофтанд. Баъди хондани фотиња суру-
ди ѓарибиро хонда, гиряву нолакунон, аз дастони Са-
лимљону Саидљон дошта, ба лагери «Ѓарибакон» бар-
гаштем.

Аз Мулло Њаким дигар нишоне набуд. Ман ин тиф-
лаконро се рўз нигоњубин намудам, њар боре ба рўи
ин ятимон назар мекардам, дилам реш-реш мешуд.
Рўзи чорум њамроњи аскарон ду марду як зан омада,
бо забони русї ќариб ним соат Салимљону Саидљон-
ро ишора карда, гап заданду онњоро аз мо људо карда
бурданд, онњо дар ваќти видоъ зор-зор мегиристанд.
Намерафтанд, бо як зўрї гирифта бурданд, то алњол
аз онњо хату хабаре нест.

Баъди ин њодисаи талхи дањшатовар мо фањми-
дем, ки бо хорию зорї охираш њалок хоњем шуд ва
пинњонї 12 нафар занони нисбатан солим машварат
карда, ба хулосае омадем, ки ягона роњи наљот дар
фирор аст. Тамоми шаб роњ паймуда баробари дами-
дани субњ бо пирамарди доѓистоние вохўрдем, ки мил-
лати ў ќумиќ будаасту забони ўзбекиро каме медонис-
тааст. Аз афту андом ва суханонаш маълум буд, ки ў
саводи хуби арабї низ дорад.

Дар ќатори мо, фирориён чор нафар зан аз ноњияи
Кўктош,  аз ќавми лаќай, ки хешу аќрабои Иброњим-
бек ба њисоб мерафтанд, низ буданд. Мо  забони ин
пирамардро намедонистем, фаќат ин чор зан бо ў дар
гуфтугў буданд.

Ваќте ки  пирамарди нуронї мусулмон будану гу-
реза будани моро фањмид, аз баѓалаш ду нонро ба-
роварда, ба мо дароз карду маслињат дод, ки рўзона
ба тарафи офтоббаро равед, њамин ки офтоб фурў
рафт, хоб кунед, боз аз кадом тарафе, ки офтоб ба-
ромад, ба њамон тараф њаракат кунед. Иншооллоњ,
ба ватанатон рафта мерасед. Дар ваќти видоъ мо аз
пирамард гумони бад бурдем, ки агар аскарон аз
аќиби мо дунболагир карда оянд, мумкин ба онњо изи
моро нишон дињад. Ў ин гумони моро пай бурда гуфт:

– Хоњарони њамтаќдир, хешу аќрабои ман њам дар
даштњои Ќазоќистон азоби шуморо доранд, гуфта бо
рўймолчае ашки чашмонашро пок кард.

Мо мувофиќи гуфтањои ин пирмарди некдил амал
намуда, ба пеш њаракат мекардем. Гоњо бо тарсу
ларз ба дењањои аз сари роњамон пешомада дарома-
да, гадої мекардем. Хубии кор дар он буд, ки њавои
муътадили охири бањору аввали тобистон моро аз
њалокшавї нигоњ медошт. Агар шабона ё рўзона аз
пеши роњамон чї љондоре, ба монанди саг ё гўрба
мебаромад, мо коре карда, онро дошта, тановул ме-
кардем.

Дар аснои фирор ба дењае омадем, ки забони
ўзбекиро медонистанд, ба фикрам онњо туркман бу-
данд,  моро бо ширу љурѓоти ширин мењмондорї на-

муданд, ваќте ки бегоњ шуд, онњо ба љўшидани харњо
шурўъ карданд. Мо фањмидем, ки ин ширу љурѓоти
ширин аз хар њосил мешудааст.

Дар нињояти кор, баъди азоби 4-моња бо хорию зорї
аз 12 нафар занони фирорї 9 нафарамон саломат ба
ватан баргаштем, 3 нафар зани дигар, як лаќаю ду то-
љик аз бемории табларза дар роњ фавтиданд.

- Мана ин буд ќиссаи талхи мою апаи нокомат, эй
духтари Мавлавї, - гуфта, ашки чашмонашро пок на-
муд он зан.

Модар наќл карда мегуфт:
– Пеш аз рењлати падари бузургворам, яъне охи-

ри соли 1938 ногањон Мулло Њаким пайдо шуд. Ў дар
бораи зинда будани зану фарзандонаш чизеро наме-
донист, зеро ки  пештар фирор карда будааст.

Рўзе ўро њазрати Мавлавї љеѓ зада, њамроњи таѓо-
ям Наљмуддин - пањлавон, ки (яке аз номдортарин пањ-
лавонони сарзамини Њисор буду ќариб нисфи њаёташ-
ро дар шањрњои Самарќанду Бухоро ва Ќўќанду Тош-
канд бо кори личакї1 гузаронида буд ва мардуми сар-
замини Њисорро аз дасти одамони бад  њимоя мена-
муд), барои овардани Бибисалима ба Ќафќози Ши-
молї фиристод. Дар ваќти сафар ду хеши наздикамон
онњоро низ њамроњї менамуданд. Ќариб як њафта тай-
ёрї дида, тўшаи роњ тайёр мекардем, гўсфандњоро
кушта ќайла карда, бо равѓан дар пўстњояш љой ме-
кардем, пулњои ќоѓазиро дар даруни љомаю тоќињо
пинњон карда медўхтем, пулњои тиллогию тангагиро
дар даруни мўкињо2 љой дода, устоњо бегумон медўх-

1 Личак ба маънои пањлавон, далер, нотарс (рекет)
2 Мукї - Мўзаи худдўхт, ки аз пўсти такка бузи нар дўзонда мешуд

танд, хуллас, дар чор асп тўшаи сафарро бор карда,
ба роњ даромада буданд.

Ваќте ки корвони чорнафара ба дењаи Шоњмансур
мерасад, рўз бегоњ мешавад, онњо дар хонаи шиносе
мењмон мешаванд. Нисфи шаб Мулло Њаким оњиста аз
љойгањи хоб хеста, хўрљини пулу мол, аз ќабили тангаю
тиллоро гирифта, бо аспе ѓайб мезанад ва пеш аз ѓайб
заданаш тасмаи миёни се аспи дигарро пора-пора ме-
кунад, то ки ўро бо асп дунболагир накунанд. Ваќте ки
Наљмуддин - пањлавон ва ду рафиќи дигараш аз хоб
бедор мешаванд,  Мулло Њакимро намеёбанду дар бо-
лои бистараш ќоѓазеро мебинанд, ки чунин навишта шу-
дааст:

– «Ваќте ки маро Мавлавї даъват кард, напурсид,
ки ба Ќафќоз меравї ё не. Ман аз рўи эњтиром дар
назди Мавлавї чизе гуфта  натавонистам ва гуфта њам
наметавонистам, лекин имшаб ман дар хоб Ќафќозро
дидам, дигар тоќати он азобу шиканљаро надорам,
агар ман дар он љо ба даст афтам, вой бар њоли зори
ман, акнун бигзор гапи Мавлавиро гардонаму песу
махов шавам, аз бањри зану фарзанд баромадам».

Баъди хондани мактуб Наљмиддин - пањлавон сав-
ганд ёд мекунад, ки агар Мулло Њаким ба дасташ аф-
тад, њатман ўро ба ќатл мерасонад. Дар њаќиќат, со-
лњои 1948-1951 маълум гардид, ки Мулло Њаким дар
ноњияи Ѓозималик оиладор шудаасту соњиби фарзанд
низ мебошад. Хабари зинда будани Мулло Њаким то
ба дењаи Мискинободи ноњияи Файзобод, ба гўши На-
љмиддин - пањлавон рафта мерасад. Барои аниќ кар-
дани ин хабар  ва нашикастани савгандаш Наљмид-
дин - пањлавон соли 1952 роњи ноњияи Ѓозималикро

пеш мегирад. Суроѓ ба суроѓ хонаи Мулло Њакимро
меёбад. Ваќте ки фарзанди Мулло Њаким пањлавонро
дар дари њавлиашон пешвоз мегирад, пањлавон мег-
ўяд:

– Писари кї  мешавї?
Ў дар љавоб мегўяд:
– Писари Мулло Њаким, -  ўро ба кулбае, ки дар он

Мулло Њаким танњо зиндагї мекард, ишора мекунад.
Ваќте ки пањлавон дарро мекушояд, мебинад, ки Мул-
ло Њакими бойбачаи зебои хушќаду ќомат ба монан-
ди барф сап-сафед шуда, пўстњояш рехта махов шу-
дааст. Ин манзараро дида, мактуби 14 сол пеш навиш-
таи Мулло Њаким дар ваќти гурехтанаш ба ёди пањла-
вон омада, дилаш ба њоли зори ў месўзаду аз ќавлаш
мегардад ва ба дил мегўяд, ки Худованд љазои ўро ху-
даш додаасту дигар њољат ба љазо нест.

Пањлавон ба Мулло Њакими бемори якпањлў аф-
тода мегўяд:

– Ассалому алайкум, эй Мулло Њаким.
Баробари шунидани ин овози наъраи шермонанд,

Мулло Њаким меларзаду чашмонашро базўр нимроѓ
карда, бо як овози ларзони дардмандона - мегўяд:

 – Оњ, пањлавон, охир маро ёфтї? Дидї, ки маро
Худо задаст, -  ва гирён шуда, аз пањлавон авф мета-
лабад. Пањлавон мегўяд:

– Ман туро бахшидам, аз Худо авфи гуноњатро
илтиљо кун.

Бо њамин Мулло Њаким баъди як рўз аз олам мегу-
зараду љанозаашро пањлавон хонда, ба Мискинобод
бармегардад.

ЁДДОШТЊОИ   МАВЛАВЇ

ВАЌТЕ КИ АЗ ДАРЁИ ПАНЉ МЕГУЗАШТЕМ

Бањори соли 1874 њамроњи Домулло Муњаммадсали-
му Домулло Абдукарим дар тараддуди гузаштан аз да-
рёи Панљ будем. Мо, се нафар толибилм як аспи сафед
доштем, ки дар он анљоми сафарро бор карда, бо навбат
аз болои бор ба асп савор шуда роњи маќсудро тай мена-
мудем.

Дар соњили дарёи Панљ маллоњону кемаронони афѓ-
онї барои гузаштан бо кема1 аз мо пули зиёдеро талаб
намуданд. Мувофиќи талаби онњо пули мо ба се нафар
мерасиду барои гузаронидани асп намерасид. Њарчанд
зорию илтиљо мекардем, ки толибиилмем, барои хондан
ба Кобул меравем, сеи моро њамроњи асп гузаронеду ба
ивазаш 7 тангаи бухороиро гиред, онњо розї намешуданд.
Кемаронон ба мо эътиборе надода, мусофирони серпул-
ро аз соњил ба тарафи муќобил мегузарониданд. Ќариб
як шабонарўз интизорї кашида, илтиљо намудем, аммо
дили кемаронон ба њоли мо насўхт.

Баъди фикри бисёр дар охир ман ба хулосае омада-
му ба рафиќонам гуфтам:

– Ба ивази панљ танга њардуи шумо ба кема савор шуда
гузареду ман аспро савор шуда аз дарё мегузарам.

Онњо баробар гуфтанд:
– Не, не. Охир дарёи сели хунхор дар ин фасли сол

филро њам ѓарќ карда нобуд месозад. Ту чї тавр ва чї
гуна ин корро фикр карда баромадї? Худату аспат ѓарќ
мешавед, мо дар назди падару модарат чї мегўем?

Дар охир ноилољ рафиќонам илтиљо карда гуфтанд:
– Пуламон намерасад, гашта ба Бухорои Шариф раф-

та, дар мадрасањои он љо тањсили илм мекунем.

Ман сухани онњоро рад карда, бо љиддият талаб кар-
дам, ки аз роњи сафар намегардем, зеро ки насињатњои дар
хоб кардаи Њазрати Амири Кабир дар Кўлоб њар лањза дар
гўшњоям садо медоданд, ки мегуфт:

– Дар Кашмир ба маќсад мерасї!
Дар нињояти кор аз ноилољї Домулло Муњаммадсали-

му Домулло Абдукарим розї шуданду асбобу анљоми са-
фар ва зину афзоли аспро ба кема бор карданду худ до-
хили кема гардиданд. Банда аспро пушти луч савор шу-
даму љониби дарё рондам. Ваќте ки оби дарё то шиками
асп боло шуд, маллоњону кемаронони афѓонї бо як њисси
тааљљуб хитоб карда, бо шеваи афѓонї гуфтанд:

– Њай, бачук, магар девона шудастї ва аз љони љаво-
нат сер шудї, ки охир ин дарё ба замми чуќуру тезљараён
буданаш, нањангу лаќќамоњињои даррандае дорад, ки аспу
говро фурў мебарад. Аз дарё баро, худатро њамроњи асп
бе пайса мегузаронем.

Зорию илтиљои як шабу як рўзро дар назди онњо ба
хотир оварда, ба суханони онњо эътиборе надода, лаљоми
аспро ба њоли худ гузошта, њарду дастро мањкам ба ёли
асп печонда гуфтам:

– Ќодиро, Каримо, Рањимо, дар талаби илму эмон ѓайр
аз ту касе надорам, даст гир! Ё сайид-ул-мурсалин ва ё
пири ѓоиби дар хоб дидаам, Њазрати Мир Сайид Алии Њама-
донї, ки Амири Кабир њастї, худат маро ба ин роњи Њаќ
њидоят кардї, мадад расон. Аллоњу Акбар, - гуфта сари
аспро ба дарё рондам.

Асп чун мурѓи обї шино карда ба дарё ѓўта хўрд. Фа-
ќат сари асп аз об берун буду сари ман, дигар њама зери
об буд. Асп гўшњояшро об надарояд гуфта, ба боло сих
карда, бинияшро барои њаво гирифтан аз об берун монда,
тез-тез нафас гирифта чун шиновари асил дасту пой зада,
шино мекард ва мехост, ки њарчи тезтар ба соњил наздик
шавад.

Дарёи сели тезљараён ману аспро ба ќаъри худ мека-
шид. Оби сел балои азимеро мемонду дањшат маро зер
карда, фаќат ёди Аллоњу пирони комил ба зинда будан
умед мебахшидам. Аз љои убур ба самти љараён, тахми-
нан чоряк фарсах роњ дарё маро њамроњи асп бурд. Дар
охир асп нињоят монда шуд, дасту пойзанияш суст гашт.
Аз таъсири хунукї пою дастони ман карахт шуда, ќариб
буд, ки дастонам аз ёли асп људо шаванд. Асп ба соњил
хеле наздик омада буд. Дар ин ваќт охирин маротиба номи
Худоро ёд кардаму Њазрати Пайѓамбару Амири Кабирро
шафеъ овардам. Аллоњу Акбар гуфта будам, ки ногањон
бо њамроњии асп ѓарќ шуда, ба зери дарё рафтам, пойњои
аќиби асп ба таги дарё бархўрду бо як ќувваи бузург ба
боло љањид. Ба рўи об баромадан замон ба соњил раси-
дем. Асп охирин ќувваташро сарф карда, се-чор ќадам
дуртар аз соњил рафту шиња кашида, бо шикам ба замин
хоб рафт. Ман њам ба замин ѓелидам. Аз таъсири хунукии
дарё дасту пойњоям карахт шуда, аз љоям љунбида наме-
тавонистам. Дастонам дар ёли асп печида карахт шуда,
беёд хобидам. Баъди 20-25 даќиќа њамроњонаму малло-
њони афѓонї расида омаданд. Дар чашмони Домулло Му-
њаммадсалиму Домулло Абдукарим осори гиряю тарсу
њарос њис карда мешуд. Аз чї бошад, ки дар ваќти гап
задан дастњояшон ларзида гап мезаданд. Маллоњону ке-
маронони афѓон узри гуноњ хоста, бо шеваи афѓонї ме-
гуфтанд:

 – Шумо, бачук, бе назари Худо нестед, зеро ки мо дар
умри худ бо асп шино кардани ин дарёи балоро нахустин
маротиба мебинем.

Баъди аспро хезондану дасту пойи маро молиш до-
дан хело ба худ омадам. Аз байн ќариб як соат ваќт гу-
зашт.

Сардори маллоњон дуртар рафта, тобеонашонро љамъ
карда, 5-10 даќиќа бо њам машварат карданд, баъд ба на-

зди мо баргаштанд. Сардорашон ба тарафи ман чизеро
дароз карда гуфт:

– Бачук, ту назаркардаи Худо буда, мана ин тангаи до-
даи кирояатонро гиреду бо ин 25 тангаи њадяи мо роњатон-
ро ба сўи маќсуд давом дињед.

Маллоњон видоъ намуда, ба сўи дарё рафтанду мо дар
талаби илм ба сўи Кобул рањсипор гардидем.

ХОЉА СУЛАЙМОНБОЙИ АФFОН
- МАРДИ  САХОВАТМАНД

Ваќте ки вориди шањри Кобул шудем, шаш шабонарўз
сарсону саргардон дар кўчаю бозорњои бегона гашта, шаб-
ро дар масљидњо рўз мекардем ва чї кор карданамонро
намедонистем. Шаби њафтумин, ки хеле хаста шуда бу-
дем, дар масљиди калони љомеи назди ќасри Амири Афѓо-
нистон мењмон шудем. Пас аз адои намози хуфтану тило-
вати Ќуръони маљид даст ба дуо бардошта, ба Худованд
мунољот намуда гуфтем:

— Худовандо, пушту паноњ ва рањнамои мо — ѓари-
бон дар ин шањри бегона ту њастї. Ѓайр аз ту касе надо-
рем ва касеро њам намешиносем. Худоё, хор гаштем, ба
њурмати рўњи Њазрати Муњаммад Мустафо (салаллоњу
алайњи васаллам) ва рўњи пирони комил ва хусусан, рўњи
Амири Кабир роњи маќсудро кушода гардону ба даргоњи
умед бирасон.

Пеш аз хоб рафтан аз азобу шиканљањои кашида бо
њамдигар рози дил гуфта, ба даргоњи Аллоњ Таъоло муно-
љот намуда дер гоњ гиристем.

Шаб хоб дидам, пирамарди нуроние, ки пештар дар
Кўлоб дар хоб дида будам, либоси сабз дар тану асо дар
дасту кулоњи сабз дар сар, бо табассуми ширине наздам
пайдо шуду гуфт:

–– Чаро шикоят мекунед, њељ ганље бе ранљ ба даст
намеояд, ба тамоми сахтињои дунё шукри Худойро ба љой

оварда сабр кунед, бо сабр гули маќсудро мечинед, - гуфта
буд, ки аз хоб бедор шудам, субњ дамида истодааст. Бо
тезї Домулло Салиму Домулло Абдукаримро бедор кар-
дам. Вузўъ намуда, намози бомдодро ба охир расонида
будем, ки имомхатиб аз сафи пеш садо баланд карда гуфт:

— Бародарони ањли ислом, оё дар байни шумо мусо-
фироне аз хоки Аморати Бухоро дар ин намозгоњ ширкат
доранд?

Касе љавоб нагардонд. Мо дар аввал њайрон шуда, чї
гуфтанамонро надонистем. Гумон бурдем, ки касе гуноње
кардаасту ўро мељўянд, хавотир шудем, то ба балое дар
ин шањри бегона гирифтор нашавем. Зеро ки љоњилию бад-
хашмии марди афѓонро дар бозори калони шањри Кобул
дида, маро тарсу дањшат зер карда буд. Онњо љавони тах-
минан 25-26-соларо, ки аз дўконе дуздї карда буд, дошта
дасти росташро дар байни бозор рўи кунда гузошта, бо
табарзин зада калта карда буданд, ки љонкании он љавон
њар лањза дар пеши чашмонамон љилвагар мешуду моро
тарсу дањшат зер мекард. Хомўш будем, то ки моро ба
ягон гунањкор монанд накунанд.

Имомхатиб се маротиба такрор ба такрор хитоб ме-
кард. Дар охир ман ба рафиќонам нигоњи маънидоронае
намуда, таваккал ба Худои бузург намуда, гуфтам:

— Бале, Њазрати Домулло, мо аз хоки Аморати Бухо-
ро њастем.

Домулло ба мо мурољиат карда гуфт:
- Мусофирон, шумо чанд нафаред ва чанд рўз меша-

вад, ки дар шањри Кобул мусофират меварзед?
Аз ин саволи домуллохатиб маро тарсу дањшат зер

кард ва бо як оњанги њайратовар гуфтам:
— Њазратам, мо, мусофирон се нафар њастем ва ин

субњи њафтумини мусофиратро дар Кобул паси сар меку-
нем.

Домулло моро ба назди худ даъват карда, баъди вох-

https://bikhon.tj/



Муњаммадрасул Иброњимзода

52

ўрию пурсупос љавони 25-26-солаи афѓонро, ки дар пешаш
рост меистод, нишон дода, гуфт:

— Ин кас яке аз ходимони Хоља Сулаймонбой аст. Он
Хољаи бузург хеши шумо будааст ва аз њамин сабаб хо-
димашро ба суроѓи шумо фиристодааст. Шумо њамроњи
ин ходим ба хизмати Хољаи бузург равед. Мо дар њайрат
монда ба њамдигар нигариста, ноилољ аз думболи ходим
ба сўи хонаи Хоља Сулаймонбой равон шудем.

«Охир дар ин диёри бегона мо касеро намешиносем,
чї тавр хеш пайдо кардем» гуфта, пинњонї аз ходим дар
роњ бо њамдигар пичиррос мезадем.

Ба хонаи Хољаи бузург расидему ходимонаш моро ба
њаммом  бурданд. Баъди шустушўй сару либосњои моро
иваз карда, ба мењмонхонаи зебои пур аз ќолинњои пур-
наќшу нигор, ки мо дар умри худ ин хелашро њаргиз нади-
да будем, дароварданд. Дар назди мо хон густурданду та-
омњои лазизеро гузоштанд. Аз сабабе, ки дер боз чунин
таомњоро нахўрда будем, мувофиќи иштињо тановул на-
муда, баъд се-чор соат истироњат кардем. Аз сабаби сар-
сону саргардонї, ки хело монда шуда будем, хобамон
бурдааст. Баъди ду-се соати хоб њамон ходим моро бе-
дор кард, бањри намоз хондан вузўъ намудем.

Баъди адои намози зуњр (пешин) моро Хољаи бузург,
яъне Хоља Сулаймонбой ба њузураш пазируфт. Баъд аз
пурсупос Хољаи бузург ба мо рўй оварда, бо як њисси та-
рањњуме гуфт:

— Эй толибилмони бухорої, Шумо одамони Худодод
будаед ва дар паси шумо пири комиле ва ё авлиёи бузур-
ге истодааст, ки ќосиди хушхабари ў маро огоњ намуд.

Се рўз пеш ман хобе дидам, ки пири нуроние дар даст
асою дар сар кулоњи сабз ба ман хитоб када гуфт: «Њой
Хољаи бузург, марди сахою каримї, чаро аз њоли се толи-
билми бухорої, ки чор рўз шуд сарсону саргардонанд, ха-
бар надорї?» Ба саволаш хостам, ки љавоб гўям ё саволе

дињам, лекин сад афсўс, садои азони бомдод маро бедор
кард.

Се рўз мешавад, ки ходимони ман дар растаю бозор
ва масљидњои шањри Кобул шуморо бо нишонањои гуфтаи
он пири комил мељўянд. Шукри Худо, ки имрўз нишонањои
он хоби дидаам ба шумо рост омад.

Дар охир Хољаи бузург илова кард:
— Эй толибилмони бухорої, ба шумо чї тавр хизмат

кунам?
Мо аз хурсандї чї гуфтанамонро надониста, аз љой

бархоста, бо як њисси эњтироми самимї таъзимкунон арзи
сипос карда гуфтем:

— Хољаи бузург, мо дар талаби илм ба ин кишвар ома-
даем, шумо чї хизматеро ба мусофирон раво бинед, мо
сипосгузорї мекунем.

Аз ин тарањњуми Хољаи бузург дар чашмони рафиќо-
нам ашки шодї љорї гашт. Хољаи бузург ба чашмони ра-
фиќонам нигариста, сар ба пеш афканд, баъди андешаи
кўтоње сар бардошта, бо як њисси дилсўзї ба мо гуфт:

— Ман ба зиёда аз 1000 нафар толибилмони мадра-
сањои шањрњои Кобулу Ќандањор ва Њирот кўмак расони-
да сарпаноњ додаам.

Хоља сарходимро даъват карда фармон дод:
- Дар айни њол аз њуљрањои мадрасаи калони назди дар-

гоњи амир барои ин се нафар њуљраи хубе људо карда, бо
сару либос, асбобу анљоми рўзгору рахти хоб таъмин на-
моед. Њар њафтае рўзњои љумъа як гўсфандро зинда ба
ихтиёри эшон бо ќассоб вогузор намуда, ба њар яки онњо
маоши њафтаина ба миќдори 100 пайса  муќаррар намоед.
Музди мударрисон ба зиммаи ман – гуфта вай бо мо хай-
рухуш намуд. Сарходим ду ходимро дар хизмати мо вогу-
зор намуд.

Супоришњои Хољаи бузургро ходимон бо тезї иљро на-
муданду моро дар мадрасаи калони шањри Кобул бо тањ-

сил фаро гирифтанд. Домулло Наврўзро устоду мураббии
мо таъин намуданд. Њамин тариќ, супоришу фармонњои Хољаи
бузургро ходимонаш бе чуну чаро, њар рўзу њар њафта, дар
ваќташ иљро мекарданд. Ба шарофати дасти саховатпешаи
Хоља Сулаймонбойи афѓон мо се нафар мусофир дар муд-
дати чор сол дар мадрасањои шањри Кобулу Ќандањор ва
Њирот тањсили илм намуда ва дар охир бо кўмаку дастгирии
ин марди фозили њотамтабиат ба мо муяссар гардид, ки тањ-
силро дар мадрасањои шањрњои Дењлию Бомбай ва Кашмир,
дар назди олиму авлиёњои бузурги шўњрати љањонидошта
давом дода, соњиби илму маърифат гардем.

Баъдтар маълум шуд, ки Хоља Сулаймонбой яке аз
бойњои калони Афѓонистон буда, соњиби 60 њазор сар гўсфан-
ду 12 њазор сар асп ва 10 њазор уштур будааст. Заминњои
кораму дўконњои зиёди тиљоратї дар Њиндустону Эрон ва
Арабистон доштааст. Ў њазор толибилмро ба тарбияи худ
гирифта, 30 маротиба рукни панљуми дини мубини ислом, яъне
тавофи Байтуллоњро ба љо оварда, њар сол дар Маккаю Аф-
ѓонистон 1000 сар гўсфанду 300 сар уштурро ќурбонї ме-
кардааст. Закоти Хоља Сулаймонбой дар як сол 1500 сар
гўсфанду 840 сар асп ва 700 сар уштурро, ѓайр аз дигар молу
амволаш дар бар мегирифт, ки дар ваќташ адо мекард. Ў аз
ин давлати азим маѓрур нашуда, њамчун инсони оддї, ѓам-
хори ятимону бечорагон буда, панљ рукни исломро мувофиќи
шариати ислом дар ваќташ иљро менамуд. Ў хонандаю до-
нандаи Ќуръони маљид буда, шабњои дароз ба даргоњи Холиќ
ибодат ва мунољот мекардааст… Ба шарофати кўмаки ў
њазорон толибилмон соњиби илму маърифату олиму авлиё
гардидаанд. Аз њамин сабаб, Худованд дар њарду олам ўро
сарбаланд офарид. Илоњо њамаи моро Худованд аз махза-
ни ѓайбаш имони комил ато кунад, ба нависандаю хонандаю
шунавандаи ин номаи мухтасар, аввало авфи гуноњњои со-
диршуда, баъдан тавфиќи дарбандї бубахшад, дар охир мо-
нанди Хољаи бузург, Хоља Сулаймонбой сарбаланди њарду
олам гардонад. Омин.

АШКИ СЎЗОНИ ПАДАР

Рафт аз бари ман он бути худкома, чї суд?!
Дил кўфтану даридани љома чї суд?!
Ман нома фиристодам, ки маро бар худ хон,
Чун њељ нахонд он санам нома, чї суд?!

Амир Хусрав.

Нозияву Вафо аз даврони мактабхонї ошиќу
шефтаи якдигар буданд. Аљибаш он буд, ки ин муњаб-
бат дар нињоди њарду туѓён дошт, вале њељ кадоме аз
онњо љуръати изњор намудани мењру муњаббати са-
мимии худро намекарданд.

Њамин тавр солњои љавонї, яъне бањори лолазо-
ри ишќу ошиќї сипарї мешуду айёми хатми мактабу
занги камолот њам фаро расид. Дигар тобу тоќати
махфї нигоњ доштани шўълаи ишќи аввали љавонию
љунуниро надоштанд. Вафои пастию баландї, талхи-
ву ширинии њаётро надида аз он метарсид, ки аз хом-
ўшии вай истифода бурда, љавони дигаре мањбуба-
ашро ба хеш моил мекунад ва ё медуздад.

Рўзе Вафо Нозияро дар танњої дарёфта, бо як
њаяљони љавонию ногањонї розу ниёзи мењру муњаб-
бати поки худро баён намуд.

- Бо ту зиёд гап намезанам, вале ваъда медињам,
ки дар ањду вафо устувор мемонам, ишќи дигареро
њаргиз ва њељ гоњ, то охири њаётам ќабул нахоњам кард,

АЗ КИТОБИ  «ВАСИЯТИ ПАШ АЗ МАРГ»

- посух дод Нозия ва табассуми ширини дилтасхир-
кунанда намуда, љониби хонаашон бо шитоб равон
гардид.

Ин љавоби духтар дар замири ќалби Вафо тухми
умеду орзуњои ширинро кошт. Пас аз ин рўзи вохў-
рии ногањонии таќдирсозу њаяљонбахшу хурсандио-
вар Вафо роњи хонаашонро ќариб буд, ки фаромўш
кунад.

Дар назди хонаи Нозия маѓозае буд. Вафо, "элак
бањонаю дидор ѓанимат", масофаи 3-4 километрро
тай карда, дарёи каб-кабуди пуртуѓёни Кофарнињон-
ро гузашта, барои харид ба ин маѓоза меомад. Њамин
ки Нозия бо дугонањояш аз хона берун мешуд, Ва-
фои вафодор шабењи соя аз пасаш равон мегардид.
Онњо бо њам бисёр суњбат намекарданд, вале њамин
ишќи безабон низ барои ин љавон њадяи Парварди-
гор менамуд. Дидори Нозия ба Вафо руњу илњом, ќув-
ваю дармон мебахшид ва љавон худро савори саман-
ди бахт тасаввур карда, бар баландињои ќуллањои
касногузари тахайюлоти рангину ширин парвоз ме-
кард, худро дар оянда хушбахттарин инсони рўйи
замин мењисобид.

Баъди чандин маротиба рафтани волидайни
Вафо ба хостгорї, ба даргоњи падари Нозия бо амри
таќдири азалии Худованд тўю сур барпо гардид. Оши-
ќони чашминтизор як соли њаёти ширину рангини худ-
ро чун Лайлию Маљнун гузарониданд. Дар сари сол
аз зиндагонии якљояи Нозияю Вафо тифли нозанини
ќавипайкари ситорагарме ба дунё омад ва ўро аз
шодию хурсандї Нормурод ном нињоданд. Нор сино-
ними оташ, гармї, мењру вафо аст, ки муроди яккаю

ягонаи падару модари кўдакро ифода мекард. Дар
баробари ба олами њастї ворид шудани Нормурод,
риштаи ишќу муњаббати падару модари љавон боз њам
мустањкаму устувортар шудан гирифт. Ин зиндагонии
хушу хурсандона њамагї чор сол давом кард. Гўё дар
љоми шарбати ширини васли њаёти ин ду љавони ошиќ
зањри чашми њасуде афтод, ки  онро талх гардонид.

Вафо зи мардуми олам маљў, ки бўйи вафо
Дар ин замонаи пурмољаро намеояд.
Њазор марњила дур рафта корвони умед,
Садои пайки диро з-он ба мо намеояд.

Абдулло Ќодирї

Вафо дар Донишгоњи ба номи М. Ломоносови
шањри Москва, дар курси охири риштаи муњандисї
таълими илм мегирифт, њангоми таътили тобистонаю
зимистона ба назди зану фарзандаш меомад. Њасу-
дон ба Нозия ва падару модари ў хабарњои бардурў-
ѓеро меоварданд. Гўё Вафо дар шањри Москва бо
русдухтаре бо номи Тамара издивољи ѓайрирасмї
карда бошаду аз он зан духтарча њам дошта бошад.
Ин бўњтонњои беасос рўз то рўз риштаи муњаббати
Нозияю Вафоро суст карда, ба кандашавї наздик
меовард. Вафо оиди бўњтону фитна будани ин суха-
нон дар назди зану падарарўсу модарарўсаш борњо
савганд ёд мекард. Онњо њарду пойро дар як мўза ан-
дохта мегуфтанд: "Не, ту хиёнат ба зану фарзандат
кардї! Дигар њаќ надорї зану фарзанд гўї! Љавоби
Нозияро дењ! Ў бо ту зиндагонї кардан намехоњад!".

Ин мољарову муаммои сарбаста се моњ давом
кард. Шаб, соатњои тахминан 12:00 буд, ки таќ-таќи
дарвозаи Вафо баланд шуд. Модари Вафо: "Во аљабо!
Дар ин нимашаб садо додани дарвоза хосияти хуб
надорад", - гўён аз љой бархест ва ба тарафи дарво-
за равон шуда, хитоб карда гуфт:

- Кистед? Тенљї њаст? Шумо кистед дар ин нима-
шаб?

- Дарро кушо! Мо дўстони писарат њастем. Ба
Вафо кори нињоят зарур дорем!

Кампири содда занљири дарвозаро кушод. Яку
якбора чор нафар ниќобпўш вориди њавлї гардида,
бо паси даст кампирро ба як тараф тела доданд.
Љавони ниќобпўши аз њама охир вориди њавлишуда
овозашро дигаргун карда, оњиста гуфт:

- Кампир, Вафо аз мо ќарздор аст. Бо ў каме сўњбат
дорем. Баъд аз як-ду соат ўро соќу саломат барме-
гардонем. Агар ба ягон њамсоя ва ё милиса хабар
дињї, Вафоро дигар абадї намебинї! Фањмидї?!

Кампири бечора имшаб бо Вафо танњо буд, писа-
рони дигараш яке дар Федератсияи Русия ба марди-
корї ва дигаре бо занаш ба хонаи модарарўсаш, ба
дењаи Чорбоѓ рафта буданд. Кампир гўё гунгу кару
кўр шуда буд, ки чизеро намедиду намешунид. Њар-
чанд кўшиш мекард, ки садо баланд карда, аз њамсо-
ягон имдод талаб кунад, наметавонист. Тарсу њарос
ба лабони кампири мушти пар гўё ќуфли хомўшї зада
буд.

Чорнафарон бо як чусту чолокї дар бистари хоб
дасту бозу ва дањони Вафоро баста, кашола карда
оварда, дар бордони "Мерседес" бор карда, ѓайб за-

данд. Баъд аз соате кампири Фарзона каме ба њуш
омад. Садои ниќобпўше, ки бо ў оњиста гап мезад,
шинос менамуд. Гўё ин овозро борњо шунида бошад.
Ў худ ба худ фикр мекарду дарун ба дарун зор-зор
мегирист. Њар гоње мехост, ки садо баланд карда, ат-
рофиёнро ба имдод даъват намояд, овози ниќобпўш
дар гўшњояш садо медод, ки гуфта буд:  "Агар аз ин
њодиса ба касе хабар дињї ва ё садо баланд кунї,
дигар Вафоятро њаргиз намебинї!".

Модар дар ѓами љигарбандаш сарашро ба санг
мезад, менолид ва садо баланд намекард, ки ба Ва-
фояш балое нарасад.

Афтод намози шому ёр аз ман дур,
Ман мурѓи харобеву бањор аз ман дур.
Ѓам чун гузаронам, дили зор аз ман дур,
Шаб чун гузарад, сабру ќарор аз ман дур.

Модари зор чун мурѓи пойсўхта ними шаб дар ат-
рофи њавлї нолону гирён чарх мезаду чашм аз дар-
воза намеканд. Ў умед дошт, ки замоне фарзандаш
бармегардад ва аз њамин сабаб бесабрию беќарорї
карда, интизорї мекашид.

"Мерседес" дар соњили рости дарёи Кофарнињон,
поёнтар аз дењаи Тангаї ќарор гирифт. Чорнафарон
бордони мошинро кушода, Вафоро чун гўсфанди да-
сту пойбаста аз бордони мошин фароварданд ва ба
лату кўб сар карданд. Вафо нахустин зарбаи пойро
ба дањону бинияш њис кард. Хуни сурхи ялаќќосї аз
зери панљањояш шорид, зеро ў барои муњофизати хеш
бо дастонаш дањону бинияшро медошт. Дар њамин

ваќт аз самти муќобил рўшної ва баъд аз он чароѓа-
ки даврзанандаи сурху сабзи мошин намудор гардид.
Чорнафарон аз ин шикори бебарор ба тарсу њарос
афтода, чї кор карданашонро надониста, яке ба ди-
гаре садо баланд карда гуфт:

- Ботур, гурехтем, милиса омад! Кампир хабар
додааст!

Онњо Вафои дар хоку хун оѓўштаро ба њоли худ
монда, барќвор ба мошин савор шуда, фирор кар-
данд. Мутаассифона, чархи мошини наљотбахш дар
љўйча дармонд. Нафароне фаромада, дергоњ мошин-
ро ба пешу ќафо тела доданд. Аз ноомади кор мо-
шин на ба пеш, ба тарафи Вафо, балки баръакс, ба
аќиб баромад. Онњо чизеро пайхас накарда буданд.
Вафо њис кард, ки агар инњо милиса бошанд, ўро на-
љот дода метавонанд. Агар милисањо баргарданд, он
чор нафар ниќобпўш ба суроѓи ў бармегарданд. Дар
ваќти садо баланд кардан ва номи яке аз онњоро ба
забон овардани рафиќашон Вафо аниќу равшан до-
нист, ки он ќотилон кињо њастанд. Ў аз таъсири мушту
лагади ин ќотилон маљоли фирор ва њатто роњ раф-
тан надошт. Вафо садояшро баланд карда, имдодта-
лабона гуфт:

- Ёрї дињед! Ёрї дињед!!!
Мошин истод ва нафароне чароѓак дар даст ба

сўяш дав-давон омаданд. Шахсе садо баланд карда
гуфт:

- Ту кистї? Магар њамон говдузд ту нестї, ки мо
ду шаб инљониб думболагираш мекунем?

Чароѓак рўйи Вафоро чун рўз равшан мекард.
Хун дањону бинї ва рўю дастони Вафоро суп-сурх

карда буд. Яке аз милитсионерон оњиста гуфт:
- Рафиќ майор, ин говдузд нест! Ман ўро меши-

носам.
Аз ин суханон Вафо ба худ омад, вале дар торикї

соњиби садоро намедид. Бо њаяљон гуфт:
- Шумо кї њастед?
Майори милиса барои санљиши дуруст будани

сухани он милиса чароѓро ба рўйи ў дошт. Дар
рўшної Вафо ўро шинохт ва гуфт:

- Рустам, ин туї?!
Дар њаќиќат, Рустам ду сол пас аз Вафо мактаби

миёнаро хатм карда буду дар њамсоягии онњо зинда-
гонї мекард. Вафоро ба беморхонаи марказии шањ-
ри Вањдат оварданд. Баъди муоинаи тиббї љароња-
тњои ўро дорую дармон карданд ва соати панљи са-
њар ба хонаашон оварда монданд. Модари беќарору
чашминтизор захмњои фарзандро дида, ќариб буд ки
беёд шавад ва шукри онро мекард, ки фарзандаш
зинда баргаштааст. Фарзандашро дар оѓўш гириф-
та, доѓњои сиёњу кабудгаштаи сару рўйи Вафоро бўси-
да, талх-талх мегирист.

Тањлилу тафтиши кормандони шуъбаи корњои
дохилї ќариб як моњ давом кард. Вафо сир бой на-
медод. Њатто сирашро ба модари ѓамхор њам наме-
гуфт. Ў яќину аниќ медонист, ки сабабгори ин њоди-
саи мудњиш ёри тундхўю бадрашкаш, модари ягона
фарзандаш Нозияи бадкирдор аст. Вафо зери лаб
мегуфт:

Эй тундхў, биё, ки дил оинањо шикаст,
Дар њалќаи шуњуд, вале бесадо шикаст.
Бар мулки хеш љумла ѓарибему бепаноњ,

Садњо умед дар дили мо, эй Худо, шикаст...
Омад ба танг сина дар ин чорсўйи бахт,
Руњам ба рўзи марг ќазои азо шикаст.

Вафо ду нафари оншабаро ба хубї шинохт, яке
Ботур, бародари калони Нозия ва соњиби овоз раќи-
би деринаи ў Сафо буд, ки солњо ошиќу шайдои Но-
зия буд. Сафо аз мољарои байни Вафою Нозия ха-
бардор шуда, барои ба маќсади деринаи худ раси-
дан аз њама гуна њилаю найранг истифода мебурд.

ШИКАСТИ ИШЌИ АВВАЛ

Љонон њама тухми бедодї кошт,
Ѓамњои љањон бар дилу љонам бигузошт.
Нокарда ба рўйи ман љафое нагузошт,
Бо ин њама дўсташ њамебояд дошт.

Амир Хусрав.

Вафо "Ќобуснома"-и Унсурулмаолии Кайковусро
борњо дар бораи ишќ варзидану андар зан хостан
хонда буд ва гуфтањои он њазрат дар гўшњояш садо
медод:  "Ва бидон, ки занон аз рашк ба ѓайрат мар-
донро бисёр њалок кунанд ва низ тани худро ба кам-
тарин касе дињанд ва аз рашку њамийят бок надо-
ранд... Ва агар рашк намої, аз њазор душман душ-
мантар бувад. Ва аз душмани бегона њазар тавон
кард ва аз вай натвон..."

Наход Нозияи ў њам рашк карда бошаду бо кам-
тарин инсон, яъне њарифи деринааш Сафо ишќварзї
кунад?! Ин фикру андешањои носавоб чун гургони

гуруснаи хунхор дилу љигари Вафоро тамоми шабу
рўз берањмона талаю торољ мекарданд. Ў харобу ха-
ста менамуд, ранги рўйи суп-сурхаш пажмурдаю заъ-
фарон гашта буд. Чї кор карданашро намедонист, ба
маслињату насињат ниёз дошт, аммо намехост, ки касе
аз сирру савдояш бохабар шавад. Дар бањри бека-
нори ин фикру хаёл киштии андешањояш шино ме-
кард.

Садои азони бомдодї риштаи тахайюлоташро
канд. Шитобон вузў карда, ба сўйи масљид равон шуд.
Баъди адои намоз дергоњ ба даргоњи Худованди муш-
килкушо мунољот намуд ва дасти дуо бардошт. Аз
Худованд талаби онро мекард, ки дўстиву рафоќат
дар хонадонаш барќарор гардад. Баъд аз ибодату дуо
бо сад фикру хаёли вањмангез ба хонаашон наздик
шуд ва даст дароз карда, хост дарвозаро кушода,
дохили њавлї гардад, садою маѓали занонае ўро боз-
дошт. Шитоб накард, гўш ба садо дод. Ин овози мо-
дарарўсаш кампири Њиљрон ва занаш Нозия буд.
Нозияву модараш паст наомада, чун гургони гурус-
на ба кампири Фарзона тањдид карда мегуфтанд:

- Аљуза, ту худат ба Вафо маслињат додї, ки зани
урусї бигирад. Ўро бигўй, ки ба хубї љавоби маро
дињад, вагарна сад љон дошта бошад, аз дасти баро-
дарони ман љон ба саломат бурда наметавонад.

Бори дигар ба гуфтањои Унсурулмаолии Кайковус
Вафо тан дод, ки ин зани аз рашк девонагашта ба
њар кори пасту зишт ќодир аст. Дар њаќиќат он шаб
бахт ба рўйи Вафо хандиду мошини милисањо пайдо
шуд, вагарна...

Оњиста дарро кушода, вориди њавлї шуд ва бо як

оњанги гарму нарм гуфт:
- Модарљон, чї гап аст, тенљї, аммаам чї мегўяд?
Модару духтар интизори љавоби кампири Фарзо-

на нашуда, ба њуљум гузашта, бо ќањру ситеза њарду
бо як овоз, гўё суруди хори умумиро месароиданд,
ки мегуфтанд:

- Амма-паммат нест! Сар дењ! Сар дењ! Талоќ кун,
баъд ба пеши Тамараат ба Самара баргард!

Вафо њарчанд зорию тавалло мекард, онњо гўш
накарда, якранг "суруд" мехонданд. Дар охир Вафо
дар назди он ду зани берањм зону зада, ду даст пеши
бар гирифта гуфт:

- Эй беинсофон, ман аз Нозия фарзанд дорам.
Њолу ањвол ва тарбияи Нормурод чї мешавад?

Онњо гуфтанд:
- Ту, сакалту, зану фарзанд надорї! Зани ту Та-

мара, фарзанди ту Наташа аст!
Вафо савганд ба исми Худову Ќуръон мехўрду

мегуфт:
- Ин њама тўњмату бўњтон аст. Ман дар Маскав

мехонам, ягон хел зану фарзанд надорам. Тамараю
Наташа кист, ман намедонам. Мумкин ин бўњтону
њилаю найранги Сафо бошад?!

Дар баробари номи Сафоро ба забон гирифтан
модару духтар ба Вафо њуљум карданд. Бо нохунњои
тези ханљармонанд Нозия сару рўйи Вафоро хуншор
кард ва кампири Њиљрон пероњани сафеди намозхо-
нияшро дар пайкараш пора-пора намуд. Бо ин њама
разилию пастї, љабру љафо Вафо шитоб намекард,
сабр мекард ва аз таги дил ба даргоњи Худо дуо ме-
кард, ки дар ќалби аз васвасаи шайтон оташгириф-

таи онњо рањму шафќатро пайдо кунад, то ки боиси
хонавайронияш нагарданд.

Дили модари зор, Фарзона, ба њоли фарзанди
собираш сўхт ва хост онњоро аз писараш дур кунад.
Дар њамин ваќт кампири Њиљрон, ки хеле боќувват
буду сари чор шавњарро кайњо хўрда буд, аз мўйњои
сари кампири Фарзона дошта, дар атрофаш ду-се
маротиба давр занонд ва ба чуќурие, ки барои об
баровардан канда буданд, њаво дод. Кампири Фар-
зона сарозер ба чуќурї афтод. Вафо љањида мода-
рашро бардошт, сари ў овезон буду аз ду кунљи лабо-
наш хун љорї шуд.

Ин њолати дањшатовар љилави аспи сабру тоќати
Вафоро аз дасташ рањо кард. Ў бо овози баланд дод
зада гуфт:

- Эй аблањњо! Њар кори бадеро раво медидед дар
њаќќи ман, сабр мекардам! Аммо шумо ба дилу љига-
рам, модарам дастдарозї кардед. Њаргиз ва њељ гоњ
шуморо бахшида наметавонам. Нозия, туро сад
талоќ кардам, фањмидї!

Модару духтар аз ин кори кардаашон садњо бор
пушаймон шуданд. Ба њоли зори онњо шайтон, ки вас-
васа карда буд ва ба маќсад расид, ќоњ-ќоњзанон ме-
хандид. Бо тарсу дањшат онњо хонаи Вафоро тарк
карданд. Кампири Њиљрони дар дому васвасаи шай-
тон афтода, калушњояшро фаромўш карда, пойи ба-
рањна аз паси духтараш лангону ѓалтон гурехта рафт.

Аз худ хабарам нест, ки љањон ба барам нест,
В-андар забари ишќ ба љуз чашми тарам нест.
Оинаи сидќ аст ба меърољи таљаллї,
Дар роњи вафо вусъати азми дигарам нест.

Кампири Фарзона як њафта дар бистари беморї
хоб кард. Духтурон ўро табобат карданд. Вафо ва
модараш аз њодисаи рўйдода ба касе сир бой наме-
доданд. Вагарна, агар ин њодиса ошкор мегардид,
Нозияю модараш ва бародаронаш дар кунљи мањбас
мепўсиданд.

ЊИЛАВУ НАЙРАНГИ НАВБАТЇ

Хабари Нозияро талоќ додани Вафо, чун боди
сабо, ба гўши Сафо расид. Ў аз хурсандї гўё болу
пар баровард. Охир наќшаи кашидаи кампири Њиљрон
ва Сафою Нозия акнун љомаи амал мепўшад. Оши-
ќони дерин пас аз интизорињои тўлонї ба маќсад ме-
расанду аз висоли њамдигар коми дил меситонанд.
Бо маслињату машварати Нозияю модар Сафо за-
наш, Наосудаи бечораро бо ду тифли бегуноњ, Тоњи-
ру Зўњро ба хонаи модарарўсаш бурда монд. Як моњи
расо ба суроѓи онњо нарафт. Дар давоми ин як моњ
њамчун хонадомод дар хизмати модару бародарони
Нозия зањмат мекашид.

Рўзе Нозияю модараш Сафоро даъват карда гуф-
танд:

- Сафо, занатро талоќ дењ ва худатро бедумча
куну биё дар хонаи мо зиндагонї кунед. Баъд фикр
карда мебинем.

Ишќи Нозия Сафоро чунон гулу гумроњ карда буд,
ки ў дигар фикри зану фарзандро карда наметаво-
нист. Нозияю модараш Сафоро њамчун лухтак, робот
ва манќурт кор мефармуданд ва истифода мебур-

данд. Агар онњо ба Сафо фармон медоданд, ки фа-
лон касро ќатл кун, ў рад накарда, иљро мекард. Ба
ќавли занони кўча, Сафоро гармию љоду карда бу-
данд, ки чун гўсфанди роњгумкарда ба кадом тарафе
ишора мекарданд, ба њамон тараф мерафт. Гўё шоир
дар њаќќи Сафо гуфта бошад:

Њар рўз ба кори ишќ шўридатарем,
Ё Раб,  чи расвошудаи дарбадарем.
Сад љома кунем пора дар бадномї,
Як пироњане ба некномї надарем.

Сафо шабу рўз фикру андеша мекард, ки чї хел
ва чї тавр аз зану кўдаконаш људо шавад. Орзуи ви-
сол ўро сокини майхона гардонда буд. Сафои шира-
маст дар боѓи Исмоили Сомонии шањри Вањдат бо
фикру хаёли висоли Нозия ќадам мезаду ин рубоии
Амир Хусрави Дењлавиро замзама мекард:

Њаргоњ, ки ёди рўйи хуби ту барам,
Дар боѓ равам, бар гули насрин гузарам.
В-аз њасрати он чашм, ки рафт аз назарам,
Дар пеш нињам наргису хуш менигарам.

Дар њамин ваќт касе аз китфаш дошта гуфт:
- Ња, маљнуни асри XXI! Ин ќадар ошиќи шайдо

шудед!
Сафо ба аќиб нигариста, дар бараш бародари

Нозия, Ботурро дид. Ботур њам маст буд. Дар урфият
мегўянд: "Дузд дуздро дар шаби тор мешиносад", дар
њаќиќат, Ботуру Сафо њамхислат буданд. Њарду ба

тарабхонаи "Табассум" рафтанд. То соатњои дањи
шаб нўшиданду рози дил гуфтанд. Њарду масту аласт
бањс мекарданд. Дар охир Ботур бо занаш савганд
ёд кард ва ба Вафо гуфт, ки агар њамин шаб рафта,
занашро се талоќ кунад, пагоњ Нозияро ба никоњи ў
медарорад. Хоњед, дар хонаи мо, нахоњед, хонаеро
иљора гирифта, зиндагиятонро ба роњ монед.

Аќрабаки соат ба 12-и шаб наздик мешуд, ки дар-
возаи модари Наосударо касе бо санг сахт-сахт кўфт.
Наосуда бо модар, як бародари ноќисулаќл ва ду тиф-
лаш зиндагонї мекарданд. Падараш кайњо фавтида
буду ду бародараш - яке муљарради 20 сола, дигаре
соњиби ду фарзанд ва 26 сола, ки барои ќути лояму-
ти модару зану фарзандонашон нахустин маротиба
озими Федератсияи Русия шуда буданд. Пас аз шаш
моњи њиљрат љасади њарду муњољири ѓариби гулгунка-
фанро ба ватан оварданд. Модар дар ѓами љигарбан-
дон ниммурдаю нимзинда, чун кирми лойхўрак печу
тоб мехўрд. Ў дигар ќуввату дармони ягон хел ѓаму
дарди дигарро надошт. Наосуда хислату рафтори
шавњарашро хеле хуб медонист ва њис кард, ки Сафо
маст шуда омадааст. Бо тарсу ларз дарвозаро кушод.
Сафо ѓур-ѓуркунон гуфт:

- Канї модарат? Кўдакон куљоянд?
Наосуда ларзону гирён зорию илтиљо карда гуфт:
- Сафољон, садњо илтимос, ба модари дилу љигар-

сўхтаам нарас ва чизе нагўй, ў тобу тоќати њељ чиз
надорад, њалок мешавад, кўдакон метарсанд.

Тоњиру Зўњро дар ин њолат чандин маротиба аз
падарашон шаппотии обдор хўрда буданд, аз њамин
сабаб онњо бо шитоб дар таги домони модаркалони

захминашон пинњон шуда, пичиррос зада, дир-дир
ларзида мегуфтанд:

- Эй Худоё, дадам маст омад. Кошкї тезтар хо-
баш барад, ки мову модарамонро назанад.

Сафо калавида-калавида ба назди кампир омад
ва дергоњ чун дарранда ѓурриш карда гуфт:

- Эй кампир, духтари ќоќи пўсту устухонатро се
талоќ кардам! Дигар ў ва кўдаконаш ба ман даркор
нестанд! Ман зани дигар мегирам! Рафтам! Ла-ла-
ла...!

Сафо калавида-калавида аз дарвоза берун шуд
ва аз берун як лагад ба дарвоза зад. Бо забони ним
русию ним тољикї дашном дода, вою додгўён ѓайб зад.
Модари Наосуда ба як нуќта дуру дароз нигариста,
фаќат милак мезад, чизе намегуфт. Ў дар ѓаму дарди
љигарбандони ѓурамаргаш банд буд, дигар парвои
ягон кори дунё надошт. Фаќат мегуфт:

Фарзанд, агар аз љафои ту хоњам мурд,
Њам дар талаби ризои ту хоњам мурд.
Гар ман зиям, ба мењри ту хоњам зист,
В-ар мемирам, барои ту хоњам мурд.

Ѓаму дарди айём кайњо љисми ўро куштаю љонаш-
ро монда буд. Љабри фалак њамин аст, касеро барои
хушбахтии хеш бадбахт кардї, њељ гоњ ту худ хушбахт
нахоњї шуд. Баъд аз се рўз Нозияю Сафо аќди никоњ
баста, гўё "хушбахт" шуданд ва Вафою Наосуда бо-
шанд, тарки ёр карда "бадбахт" гардиданд. Таќдиру
ќисмати азалї бар сари фарзанди одам њар он чї
хушбахтию бадбахтї меорад, њамааш оњиста-оњиста

чун абрњои сиёњу тираи бањорї бо мурури замон аз
пеши назар мегузаранд.

Аз миён солњои зиёд сипарї шуд. Вафо Дониш-
гоњи ба номи М.В. Ломоносовро бо дипломи сурх
хатм карда, афсари баландрутбаи Горди Миллї шуд
ва бо духтари паричењрае бо исми Садоќат аќди
никоњ баста, хонадор шуданд. Аз зиндагонии якљоя
соњиби се нафар фарзанд шуданд. Нозияю Сафо њам
аз зиндагонии якљоя соњиби ду фарзанд гардиданд.

Модари Наосуда дар ѓаму дарди фарзандонаш
аз хўрду хўрок монда, чун чўб хушк шуд ва фавтид.
Бори зиндагї ба дўши Наосуда афтод. Ў дар хонаи
аз падару модар меросмондааш аз уњдаи хўрондану
пўшондани бародари маъюбу ду нафар тифлаш ба-
ромада наметавонист. Аз њамин сабаб кўдаконро бо
ќарори раиси шањри Вањдат аввал ба хонаи кўдако-
ни шањри Душанбе ва баъд ба мактаб-парваришгоњи
љумњуриявї фиристоданд. Наосуда аз њисоби хизма-
таш дар хонаи њамсоягону бозор худу бародари бе-
мору маъюбашро мехўронд. Ў аз субњи содиќ то на-
мози шоми торик барои пайдо кардани ќути лоямуте
зањматњои сангин мекашид.

КАШИШИ МЕЊРИ ФАРЗАНД

Ѓамњои туро, ки пеши кас накшудам,
Хун шуд дили ман, ба гиря берун додам.
Дур аз ту чї гўям, ки чињо мебинам,
Акнун, ки зи дидани ту дур афтодам.

Вафо, ки даст ба домони илму маърифат зада буд,

оќибат соњиби мансаби калону молу амвол, хонаву
дари бодабдаба ва хусусан, мањбуби дили одамони
мўњтољу яккаву танњо ва ятимон гардида буд. Ў дар
давоми солњои зиёд њар моњ ба фарзанди ќисмат аз
ў зиндаљудо кардааш Нормурод хўрока, либоса ва
маблаѓњои калон мефиристод. Вафо шаб дар хоб, рўз
дар бедорї дар ёди Нормурод буд ва орзу дошт, ки
бо ў вомехўраду бегуноњии хешро исбот мекунад.
Охир ў ба синни 16-солагї ќадам мемонад. Бояд хуб-
ро аз бад, сиёњро аз сафед фарќ кунад. Афсўс, сад
афсўс, њар он чизе, ки Вафо барои Нормурод мефи-
ристод, Сафою Нозия пинњон карда, дар бораи хис-
латњои бади Вафо ќиссаву њикоя ва афсонањои бар-
дурўѓ мебофтанд. Аз таъсири ин суханони ноњаќ май-
наи Нормурод зањролуд гардида, нисбати падари
њамхунаш дар дилаш кинаву нафрат мепарварид. Ў
падарандарро падари асосии хеш медонист. Охир
одам њайвонро ба воситаи сухан ба раќс медарорад.

Рўзе Вафою бародараш Валї ба бозор омаданд
ва меваљот хариданд. Дар ваќти бо тарозу бар каши-
дани мева писарбачаи сабзинаи ќоматбаланди дар
дасташ борхалтањои зиёде ба онњо илтиљоомез му-
рољиат карда гуфт:

- Акољон, мана ин борхалтаро гиред, ман бора-
тонро то пеши мошин мебарам, бар ивазаш њамагї
як сомонї дињед.

Чашми Вафою Валї ба писарбача афтод. Онњо
дуру дароз ба њамдигар чашм дўхтанд. Овоз, ќаду
ќомат, абрўю бинї, лабу дањон, имову ишораи писар-
бача ба Вафо монанд, як себи дукафон буданд. Валї
гуфт:

- Майлаш, бачаљон, ба мо ёрї дењ, муздашро ме-
дињем.

Дили Вафою Валї дар ќафаси сина чун мурѓони
ба њаяљономада гурс-гурс метапид. Валї ба барода-
раш чашмак зада гуфт:

- Шинохтї?
Вафои ба њаяљономада дар обу араќ ѓўтида, ши-

тобон калла зада гуфт:
- Бале, бале, Валиљон, шинохтам! Ин дилу љигар,

хуни равони ман, Нормуроди хору зори салафанфур-
ўши ман аст.

Дар як лањза ашк дар чашмони сиёњи Вафо њалќа
зад ва ба бари рўяш љорї шуда, ба пероњани сафеди
афсарияш чакид. Валї ин њолатро дид ва бо оњанги
таассуф гуфт:

- Вафољон, имрўз чї вохўрии ѓайричашмдошти
аљоибу ѓароиб. Як ба Нормурод нигаред, шабењи
шумо аст, љавонию наврасии падарашро сад фоиз
ба худ мерос гирифтааст.

Аз нигоњу имову ишораи ин ду љавонмарди харид-
кунанда Нормурод дар аввал њайрон шуд ва сонї
чизеро њис кардагї барин, ба симою сурати онњо бо
диќќат нигариста, гуфтањои модар ба ёдаш омад: -
"Падарат афсари баландрутба аст, сару либоси аф-
сарї ба ў мезебад, аммо одами хуб нест. Моро аз
хонааш ронд ва туро зиндаятим кард. Дар Русия зану
фарзанд дорад". Наход њамин одами хушќаду ќомат
ва хушгуфтору хушрафтор падари ман бошад?! Не!
Не, њаргиз ин падари ман нест. Падари ман одами
бадгуфтору бадрафтор аст. Дар бораи корњои баду
носавоби ў борњо падару модарам гуфта буданд. Бо

њамин фикру хаёл чї тавр ваќт гузаштааст, надонис-
танд. Дар як они воњид њамаи он меваљоту сабзавот-
ро харида, ба тарафи мошини дар тафаќќуфгоњ гу-
зоштаи Вафо равон шуданд. Дар роњ Валї пурсид:

- Бачаљон, дар синфи чандум мехонед?
- Дањум!, - кўтоњ љавоб дод писарбача.
- Шумо дар куљо зиндагонї мекунед?
- Дар кўчаи Абдурањмони Љомї!
Аз ин саволњои Валї симову сурати писарбача

таѓйир ёфт. Ќариб буд, ки борхалтањоро партофта,
фирор кунад. Он чи, ки дар ќалби кўчаки ин кўдак ме-
гузашт, Вафо њамаи онро аз рўйи таљриба ва мењри
падарї мехонду медонист. Аз њамин сабаб даст да-
роз карда, аз бозуи Валї дошта, зер кард ва ишора
кард, ки кўдакро ба њоли худаш гузорад, зеро ки май-
наи ўро солњост, ки зањролуд кардаанд. Мумкин, ў
падари асосиашро дидан замон ба њаяљон омада, аз
тарс ва ё бадбинї ба ягон беморї гирифтор шавад.
Валї хомўш шуд, зеро ки маќсади бародарашро пур-
ра фањмид.

Борхалтањоро дар бордони мошин гузоштанд.
Писарбача музди мењнаташро талаб накарда, хост
баргардад. Дар њамин ваќт Валї ба ў хитоб карда
гуфт:

- Бачаљон, њаќќи хизмататонро намегиред?
Ў ба худ омада, дар љояш истод ва ба тарафи онњо

баргашта, сар ба пеш афканда, чизе гуфтанї буд,
аммо љуръат накард. Вафо як 100-сомониро ба ки-
саи пеши куртааш хост андозад. Писарча ба њолати
рад даст афшонд ва аз кисаи шимаш се яксомонї
бароварда гуфт:

- Ако, баќия надорам.
Валї гуфт:
- Баќия даркор нест. Гир, ин музди њалоли хизма-

ти шумо аст!
Писарча гарданашро каљ карда гуфт:
- Не, акоњои ѓамхор, ин музди њалоли ман нест,

музди њалоли ман як сомонї њаст. Мо дар ин бора
пеш аз хариди шумо шартнома баста будем, ки ба
ивази як сомонї ба шумо хизмат мекунам.

Хулоса, Вафою Валї њарчанд зорию тавалло кар-
данд, писарча ѓайр аз як сомонї дигар ягон маблаѓи
онњоро ќабул накард. Бо њамин онњо бо њамдигар
видоъ карда, писарча барои давоми кораш ба тара-
фи бозор, Вафою Валї ба сўйи хонаашон рањсипор
гардиданд. Ин вохўрии тасодуфї барои Вафо нињо-
ят вазнину гарон афтод. Хоб аз чашмонаш фирор
кард. Шабу рўз дар ёди Юсуфи гумкардааш њамчун
Яъќуби пири љабру љафокашида беќарорї мекарду
ѓамгину гирёну нолон буд ва мегуфт:

Чашм аз рухи ту љойи дигар натвон бурд,
Савдои ту аз сина бадар натвон бурд.
Бе рўйи ту мебарам ба сар умри азиз,
Зоеътар аз ин умр ба сар натвон бурд.

Вафо шабу рўз дар љустуљўйи дидори фарзандаш
буд. Ў ба мактаб, ба хонаи Сафою Нозия бо њамроњии
Валї борњо омада, хоњиш кард, ки бо фарзандаш
аќаллан моње як маротиба вохўрда, муошират ку-
нанд. Онњо ин хоњиши Вафоро борњо рад карданд.
Дар охир ихтиёрро ба Нормурод њавола карда гуф-

танд, ки агар писарбача хоњад, бо падараш вохўрад,
гар нахоњад, рад кунад.

Дар њузури чандин одамони бонуфуз ва бо ишти-
роки Вафою Сафо Нормуродро пурсиданд:

- Мехоњї, аќаллан моње як маротиба бо падарат
Вафо вохўрї? Ў барои ту њамаи дархости дилатро
муњайё карда, ба мактабњои олии љумњурї ва ё хо-
риља бурда, дохил мекунад, ту чї мегўї?

Писарбача ба тарафи падар бо ќавоќи овезон
нигарист ва сипас падарандарашро нишон дода гуфт:

- Падари ман њамин кас, - ва Сафоро ба оѓўш ка-
шида, аз ду бари рухсораш бўсид.

Шахси холисе пурсид:
- Њоло падарат Вафо барои ту ѓамхорї мекунад.

Аз хурдї то ба имрўз, 16 сол инљониб хўрондаю
пўшонда истодааст, агар шуду гардиши фалак ўро
мўњтољу ниёзманди ту гардонд, парасторияшро иљро
мекунї ё не?

Нормурод гуфт:
- Боз мегўям, ки не, не, њаргиз бо ў вохўрдан на-

мехоњам!
Дунёи равшан дар як миља задан дар назди чаш-

мони Вафо ба шабистони зулмоти торик табдил ёфт.
Ў оњи сўзноке аз дилу љигари сўхтаву чок кашида, аз
љояш рост хест ва бо ду дасташ сарашро дошта гуфт:

- Шуд, шуд, ин бачаи маро чунон афсун кардаанд,
ки њељ як насињат ба ў таъсир намекунад.

Аз љаври ту шодон нанишастам њаргиз,
В-аз боѓи рухат гуле начидам њаргиз.

З-ин гуна, ки кўр кардї аз гиря маро,
Љони ту, ки рўйи ту набинам њаргиз.

Гуле, ки бўй надорад, чаман ба ў њайф аст,
Шахсе, ки фањм надорад, сухан ба ў њайф аст.

Писарљонам, орзую умеди чандинсолаи дили
маро шикастї. Њамон ваќте, ки падар шудї, баъд ба
ќадри падар мерасї. Ман туро оќ намекунам, аммо
розї њастам, ки ному насаби падарандаратро ба худ
гирї.

Вафо ќаламу коѓаз гирифта, розигї дод, ки ному
насаби Нормуроди Вафо бо Нормуроди Сафо иваз
карда шавад ва худ бо ду даст рўяшро пинњон кард.
Ќатрањои ашки сўзон аз байни ангуштонаш ба замин
мечакиданд. Ў дигар ќуввати рафтор надошт, худро
дилшикастатарин, тањќиршудатарин инсони рўйи за-
мин мењисобид. Дар як лањза ранги рўяш пажмурда-
ву зард гашта буд, тез-тез оњи сўзнок мекашид, гўё аз
дилу љигари сўхтааш дуд фаввора мезад.

Аз ин њолати ба сари Вафо омада одамони дар
љамъомад буда низ таассуф хўрда, ашк резонданд.
Вафо дар сари чамбараки мошин кўдаквор мегирис-
ту Валї ўро дилбардорї мекард. Ў садо баланд кар-
да гуфт:

- Эй Нормурод, агарчї бо санги бадгуњар шишаи
диламро шикастаї ва дар њузури дўстону душманон
шармсорам кардаї, бо ин њама туро дидан мехоњам,
дўстат медорам.

Њарчанд, ки аз ту сад љафо хоњам дид,
Њам дар ту ба сад гуна ризо хоњам дид.

То дил бошад, њамин туро хоњам хост,
То дида бувад, њамин туро хоњам дид.
Дар баробари ба хона расидан, њарорати бадани

Вафо баланд шуд. Се шабонарўз дар хона бистарї
гардид, аммо саломатиаш рўз ба рўз вазнин мегашт.
Фишори хунаш паст намешуд. Оќибат ўро дар бемор-
хонаи марказии шањри Вањдат, дар шўъбаи бемо-
рињои асаб хобонданд. Табибон баъд аз ташхис му-
айян карданд, ки сабаби фишорбаландї ин фикру
тахайюлоти ќалбии ў мебошад. Ў бењтарину ќимат-
тарин молу сарват ва азизтарин наздикашро гум кар-
дааст ва ѓоратгарони берањму шафќат онро аз ў ра-
будаанд.

Оњ, ќалби падар чї ќадар ѓамхору дўстдори фар-
занд аст. Фарзанд чї ќадар љабру љафоњо накарда
бошад њам, ў бе фарзанд зиста, хўрок хўрда, хоб кар-
да ва фикр карда наметавонад. Љабру љафои фар-
занди хирасар падарро аз пой афтонд ва дарду доѓи
њиљрон ўро аз дунё бо садњо њасрату алам хоњад бурд.

Дил гирифтори сутўњ аз оњу афѓони ман аст,
Ављгирии љунун дар ашки сўзони ман аст.
Метапам дар хештан бо ёди он паймоншикан,
Вањшати оинаро, к-аз њиљри љонони ман аст...

ВОХЎРИИ  ЃАЙРИЧАШМДОШТ

Аз миён солњо бо пастию баландї, талхию шири-
нињояшон чун хобу хаёлњо сипарї шуданд. Аз зинда-
гонии якљояи Вафою Садоќат фарзандонашон Фар-
њоду Далер ва Шабнам таваллуд шуданд. Аз Сафою

Нозия дар давоми зиндагонияшон Азизаю Эраљ ба
олами њастї омаданд.

Вафоро ба сафорати Љумњурии Тољикистон дар
шањри Маскав ба кори доимї даъват карданд. Баъди
чор соли кор Вафо дар ин шањри азим соњиби хонаи
сењуљрагї шуд. Фарњод мактаби милисагиро хатм кар-
да, бо рутбаи лейтенанти калон дар "ОМОН"-и Феде-
ратсияи Русия ба кор даромад. Далер баъд аз хатми
Донишгоњи муњандисї муњандиси њавопаймо шуда,
дар майдони њавоии "Домодедово"-и шањри Маскав
ба кор шомил гардид. Шабнам бошад, дар коллељи
тиббии шањри Москва тањсил мекард.

Нормурод баъди хатми мактаби миёнаи тањсило-
ти умумї њуљљатњояшро ба факултаи њуќуќшиносии
Донишгоњи миллии Тољикистон супорид, аммо бахт
ба рўяш нахандид. Аз имтињони тестї бањои паст ги-
рифту нагузашт. Ба таќдир тан дода, њуљљатњояшро
ба коллељи омори шањри Вањдат супорид. Баъди хатм
панљ соли расо дар корхонае муњандис шуда, бо муз-
ди ночизе кор кард. Ўро баъд аз хатм бо духтари хо-
лааш хонадор карда буданд ва аз зиндагии якљоя дар
давоми панљ сол соњиби як писару як духтар гарди-
данд.

Зиндагонии њар як шахс басе пастию баландї,
талхию ширинї дорад. Зиндагї мактаби њаёт аст,
меомўзонад, хомњоро пухта, хоболудњоро бедор ме-
кунад, аммо одамони бехиради гўлу гумроњи берањ-
мро њељ таконе дода наметавонад. Бењуда њазрати
Мирзо Абдулќодири Бедил нагуфта, ки "зиндагї оина-
ро мўњтољи хокистар кунад". Аз зиндагонии ќашшоќо-
на Нормурод безор шуда буд. Ў бегоњї хастаю гурус-

на аз кор бармегашт, дар рў ба рўяш њамсинфаш
Салими корчаллонро дид. Дар айёми мактабхонї
њушёрию зиракии Салимро дида, њамсинфон ўро
Салими "корчаллон" тахаллус гузошта буданд. Баъд
аз салому алейк Салим пешдастї карда гуфт:

- Ња! Доктор Нормурод, ањволат чї тавр? Рисо-
лаи докториро њимоя кардї ё не?!

Аз сабабе, ки Нормурод дар айёми мактабхонї
худнамої карда, мегуфт, ки ман хонда доктор меша-
вам, Салим ўро тањќиромез "доктор" гуфта, мурољи-
ат кард. Онњо бо њамдигар дуру дароз сўњбат карда,
даврањои мактабхонияшонро ба ёд оварда, хеле хан-
диданд. Салим аз ањволу зисту зиндагонии Норму-
род пурсон шуда, дар охир гуфт:

- Нормурод, дар ин њашт соли хондану кор карда-
нат соњиби ягон чиз шудї?

Нормурод гуфт:
- Бахт омад накард. Ба мактаби олї дохил шуда

натавонистам. Дар як моњ 300 сомонї маош мегирам,
ки ба хўрду хўрок базўр мерасад.

Салими корчаллон аз ин суханони њамсинфаш ба
њаяљон омада, бо худнамої гуфт:

- Эй Нормуроди нодон, ту бо 300 сомонї чї тавр
зиндагонї дорї, ман њайрон мешавам. Бо 300 сомонї
ман ба хўрокхўрї намеравам, њар як таъоми мехўр-
дагии ман аз ин маоши ту зиёд аст. Ман дар шањри
Маскав љойи кор дорам, худам кор намекунам, миё-
наравї карда, моње то 4-5 њазор доллари амрикої
маош мегирам. Як моњ пас ба Маскав бармегардам
ва ба ту занг мезанам. Биё, дар давоми 5-6 моњ соњи-
би маблаѓи зиёд мешавї ва омада хонаю мошин ме-

харї.
Нормурод ин таклифи њамсинфашро ба зану мо-

дараш гуфта, аз онњо маслињат пурсид. Модараш Но-
зия гуфт:

- Бачам,  ними нон - роњати љон. Биё бо њамин кам
ќаноат куну дар ватан, дар назди зану фарзанду мо-
дару падарат истода, шукри Худоро ба љой ор, ризќ
азалї аст.

Зани Нормурод, Олуфтамоњ, бошад, баръакс, ба
шавњараш рўй оварда мегуфт:

- Ту аз Салими корчаллон чї камї дорї?! Хонаю
дари ўро бин, њуш аз сарат мепарад. Ризќу рўзї гуф-
та гаштаї. Худо гуфтааст: "Аз ту њаракат - аз ман ба-
ракат". Рав, кор карда биё, хонаи нав месозем, мо-
шини тамѓаи хориљї мехарем! Ман аз кадом зан камї
дорам?! Сару либоси занони њамсояро бин! Шарм на-
медорї, ки ман бо њамин либосњои оддї мегардам!
Рав! Рав!

Моњи апрел Салими корчаллон ба Нормурод аз
шањри Маскав занг зада гуфт:

- Нормурод, чипта харида, тез ба шањри Маскав
парвоз карда биё! Ба ту љойи кори сердаромад ёфтам!
Соњиби хонаю мошин мешавї.

Нормурод аз наздиконаш бо зораю нола пул ќарз
гирифта, роњкиро карда, бо ќатора ба шањри Маскав
омад. Аввалин дидор бо Маскав ўро ба њайрат гузошт.
Дар вокзали Ќазон мусофирону бехонагонро дид ва
ба њоли онњо рањмаш омад. Бехонагонро "бомж" ме-
гуфтанд. Онњо дигар одам набуданд, балки махлуќе
шабењи одам буданд ва дар тан либосњои жанда, ти-
раранг ва чиркин доштанд, симову сураташон ба

монанди либосашон тираву чиркину бенур буд. Ин
махлуќони шабењи одам аз партовгоњњо мисли зоѓо-
ни сиёњ ризќу рўзї ва ќути лоямути худро бо азобе
пайдо мекарданд.

Ду шабонарўз Нормурод њамроњи ин оворањо ваќ-
ти ќимати худро дар вокзали Ќазон гузаронид, аммо
аз Салими корчаллон дараке набуд. Ба даргоњи Ху-
дованд дуою мунољот карда, хоњони он буд, ки рўзе
ба ин њоли табоњ наафтад. Бепул, бекас, бемакон. Ў
гуфтањои калонсолонро ба ёд меовард, ки мегуфтанд:
"Дар даврони Иттињоди Шўравї њама марду зан, хур-
ду калон, аз коргари оддї сар карда, то вазиру коти-
бони Кумитаи Марказии Њизби Коммунист бароба-
рњуќуќ буанд. Дар ин давра бою гадо набуд. Маскав
марказ, ќалби Иттињоди абарќудрати бузургу пањно-
вари Шўравї буд. Касе ба касе кор надошт, њама мил-
лату ќавмиятњо бо њамдигар бародару дўсти муш-
фиќ". Магар онњо дурўѓ мегуфтаанд. Ё баъд аз пош
хўрдани Иттињоди Шўравї демократия низоми дав-
латдории Русияро дигаргун сохтааст. Ў фикр мекард,
ки аз нахустин дидор бо Москва, аз аввалин ќадами
рўйи сангфарши вокзали Ќазон гузоштан ба як бом-
жи овора табдил ёфтааст. Худо карду агар Салими
корчаллон наояд, ў чї кор мекарда бошад?! Дар ин
диёри ноошно њар даќиќаю сония дар назари Норму-
род соату рўз менамуд ва фикрњои бади носавоб њар
лањза чун гургони гурусна ќалбашро тала мекарданд.
Чаро Салим дер кард, ё ягон воќеа рўй дод?! Бе ў чї
бояд кард? - фикркунон ќадам мезад.

Рўз ба поён омаду шаби сеюм наздик шуд. Охир
ў бояд дар давоми се шабонарўз худашро дар ќайд

монад. Баъд аз се шабонарўз, агар ба дасти милиса
афтад, вой бар њолаш! Албатта, ўро бозмегардонанд
(депортатсия мекунанд). Ќатораи аз Тољикистон ома-
да кайњо бозгашта буд. Нормурод аввалин маротиба
дар њамин шањри овозадор, ки ќалби Федератсияи
Русия меномандаш, дид, ки одам метавонад рўйи
пиёдароњ, даруни љўйи ду канори роњ ва дар чоњ (ка-
лодетс) биафтаду бе њушу бе ёд хоб кунад, вале касе
ба додаш нарасад ва нагўяд, ки ин инсон аст ё њай-
вон, њатто сагу гурбањои дайду дар ин шањр аз одам
дида боэњтиромтар мебошанд. Ба тарафи сагу гур-
бањо пораи нон ва њасиб њаво медињанд, аммо ба
одам не. Дар ин шањр баланд гап намезананд, њазлу
шўхї намекунанд, гўё ба ин ваќт њам надоранд. Мар-
дум чун мўрчагон доимо шабу рўз дар шитобанд. Ў
ба ёд меовард, ки дар ватанаш њамсоягон бо њамди-
гар дўсту мењрубон, доимо аз њолу ањволи њамдигар
бохабар шуда меистанд ва шиоре њам доранд, ки
мегўянд: "Њамсояи наздик бењ аз хеши дур". Дар ин
шањри овозадору калонтарини дунё акси ањволро
мебинад. Њамсоя њамсояи худро бад мебинад ва
њамеша аз болои њамсоя барои кори дупула ба ми-
лиса арзу шикоят мекунад. Онњо мехоњанд, ки ту ин
љо, дар ин шањр набошї. Дуртар рав, танњо бош, зеро
ки онњо танњоиро дўст медоранд. Фаќат худашону
сарашон. Падару модари пири маъюбу нотавон бо
хорию зорї дар шањри Маскав, писарону духтарони
љавони неруманди соњиби молу амволи зиёдашон дар
Шарќи Дуру Сибир ё дигар шањрњои Русияи пањно-
вар зиндагонї мекунанд. Солњои пешин љавонону
мўйсафедони мо, тољикон, дар чойхонаю ошхона як

пора нону чойники чойро танњо намехўрданд, албат-
та, касеро даъват мекарданд, ки чою нон дар бада-
нашон ошї кунад. Ин хислату рафтор дар хуни њар
як тољику мусалмон аз ќадимулайём љорї мебошад.
Дар ин кишвар тамоман расму русуми дигар њукмфар-
мо буд. Шахсе ки нон ва ё таом мехўрад, касеро так-
лиф намекунад, пушташро гардонда мехўрад.

Рўзњо пайињам сипарї мешуд, аммо аз Салими
корчаллон дараке набуд. Нормуроди ба њайрат ома-
да бо машаќќат рў ба рў омад. Пулаш ба охир расида
истодааст. Як шабонарўз инљониб чизеро начашида-
аст, дањону забонаш хушку часпон шуда, пеши чаш-
монаш гоњо сиёњї зада, сараш чарх мезанад. Азоби
зистан, нафас кашидан, бо умеде сабр кардан баро-
яш бисёр вазнину дањшатовар буд. Ў фикр мекард,
ки наход ин сарзамини бегона љавонони диёри кўњсо-
ронро ин ќадар дилсангу бешарафу ваъдахилоф кар-
да бошад, ки касе чун Салими донои корчаллон ба
суроѓаш намеояд. Наход Салим маро дар ин диёри
дури ноошно яккаву танњо гузорад?! Њолам чї меша-
вад?

ОЌИБАТ ДАР БАНДИ ПОЛИС

Бо њамин фикру орзуњои сўзнок дар кунљаке, дар
дохили вокзал дар бари бомжњо Нормуродро хоб
бурд. Бистараш сангу болинаш борхалтааш буд. Чу-
нон хоби бароњаташ бурд, ки гўё дар болои њафт ќабат
кўрпачаю болини пари ќу хоб аст. Ў хоб дид, худро
дар лаби об дид. Оби сели пуртуѓён Салимро печон-
да мебурд. Хост њамсинфашро ёрї дода, аз ин балои

азим наљот дињад. Салим дасташро дароз карда гуфт:
- Нормурод, наљотам дењ, ки ѓарќ мешавам!
Нормурод даст дароз карда хост, ки аз банди да-

сти ў дорад. Дар њамин ваќт аз пас ду саги калони
занљирбанд ба Нормурод њамла карданд. Нормурод
њам ба дарёи пуртуѓёни сиёњу тира афтод ва "Наљо-
там дињед!" гуфта, дод зад. Дар њамин ваќт зарбаи
чўбдастаеро дар сару миён њис кард ва бо забони
русї ду кас мегуфтанд: - "Вставай, чурка, террорист!"
(Хез, ѓўлачўб, террорист!). Дигарї илова карда ме-
гуфт: - "Нет, какой он терорист, он наркоман или нар-
комафия!" (Не, ин бадафт чї хел террорист аст, ин
бангї ва ё нашъаљаллоб аст!). Аз зарбаи сахти чўбда-
ста сару миёни Нормурод дард мекард. Ба њар њол
аз љояш љањида хеста, чашмонашро молида-молида
ба тарафи ду милисаи шабгард менигарист. Дар
рўшноии чароѓак симои онњоро ба хубї дида наме-
тавонист. Онњо ба фарќи сараш ду чўбдасти резинии
обдор зада, аз китфаш дошта, ба роњи пиёдагард
мебурданд. Нормурод борхалтааш дар сари китф
пеш-пеш, аз хастагию гуруснагї чун маст калавида-
калавида мерафту милисањо бо забони русї ўро даш-
номњои ќабењ дода, тањдиду зўроварї карда, ба та-
рафи шўъбаи корњои дохилї мерафтанд. Ўро ѓайри-
ќонунї як шабонарўз нигоњ доштанд. Пас аз лату кўбу
пурсу пос маблаѓе пайдо накарданд ва таъќибу таф-
тишро бефоида дониста, ўро ба тагхонае бурданд.

Њар лањза акши сўзон чашмони Нормуродро пур
мекард, оњиста дамида берун меомад ва якбора ба
рухсораш мешорид. Ў тоќати дар фарши ифлосу пу-
роб хоб карданро надорад, лекин ин макони бадбўй

аз азобу шиканљањои милисањои сари роњ бењтар ме-
намуд. Хулоса, баъди њабси якчандрўза милисањо ўро
депортатсия накарданд, аз ин кор ба онњо зарар буду
ягон фоида намерасид. Нормуродро чун ѓулом фур-
ўхтанд. Ў телефони мобилї надошт, ки ба хона ва ё
ба Салим занг занад. Телефонашро кайњо ба яѓмо
бурда буданд. Нормуроди бемурод расо шаш моњ дар
тагхонаи пинњонии Борис Исакович - яњуди њасиб-
фурўш бо њамроњии ду нафар, яке украину дигаре
ўзбек, аз гўштњои њароми њайвонњои гуногун њасиб
мепухтанд. Ин се нафарро Борис Исакович гўё чун
ѓулом ба ивази љойи хоб ва хўрду хўрокаш кор ме-
фармуд. Нормурод, ки љавони болоќади камонабрўй
буду чашму бурутњои зебо дошт, ба духтари Борис
Исакович, Света, маъќул шуд. Света пинњонї аз па-
дар бо Нормурод мулоќот карда, изњори муњаббат
мекард, лекин Нормурод бо садњо бањона ишќи яњуди-
духтарро рад мекард ва мисолњо оварда, исбот кар-
данї мешуд, ки ман зану фарзанд дорам ва мусал-
мон бо яњудї издивољашон номумкин аст. Ин нороз-
їгии Нормурод хашми Светаро меовард ва мегуфт:

- Агар ту ишќи маро ќабул кунї, соњиби хонаву
манзил, молу сарват ва шањрвандии Русия мешавї!

Нормурод мегуфт:
- Падарат маро ѓулом кардааст. Шаш моњ боз ин-

љониб маоше намегирам. Аз ватану ањли оилаам њељ
хабаре надорам, ман чї тавр ишќи шуморо мепази-
рам?

Њусну љамол ва ишќи Света дасту бозувони Нор-
муродро баст, чунон баст, ки аз он рањої ёфтан муш-
кил буд.

Шабе пинњонї аз падар Света Нормуродро ба
њуљраи хобаш талаб кард. Ў дар болои миз њама гуна
хўрду хўрок ва мевагию анвои нўшиданиро муњайё
карда буд. Бо хоњишу зорию таваллои яњудидухтар
нахустин маротиба љавони нодони мусалмон май
нўшид ва каме сархуш њам гашт. Дастони сап-сафе-
ди булўрини Светаро бўсаборон карда, ўро ба канор
кашид. Чунин бадани зеборо гўё бори нахуст медид.
Света нимбарањна шуда, худро ба болои дивани нар-
му гарм њаво дод. Нормурод њам чун шери масти ба
њуљуми оњу тайёршуда худро ба болои Светаи ба
пушт хобида њаво дод. Баъд аз даќиќаи канору
бўсобўсї Света ба фикру андешањои дуру дароз раф-
та, дар охир ба худ омада изњор карда гуфт:

- Норка, ман як чизро аз шумо пинњон доштам,
бахшиш! Ман шавњар дорам. Се сол аст, ки ў дар
мањбас аст. Ба наздикї бояд   афв шавад. Аз ин хеле
хавотир њастам, вагарна њељ гоњ туро, эй сиёњчашм,
аз даст доданї нестам.

Хабари он, ки Света шавњар дорад, мисли тарки-
ши бомбае буд, ки дар ќалби Нормурод мунфаљир
гашт. Ў худро аз Света дур гирифт ва шукри онро
мекард, ки кори баду фањшеро њоло анљом надода-
аст. Нормурод чун баррачаи рамида худро аз чанго-
ли модагурги гурусна рањо карданї буд. Света ин
њолати ўро дида, дар аввал ќоњ-ќоњ зада хандид ва
сонї гуфт:

- Эй нодонаки ман, ў њоло дар мањбас мебошад.
Биё, ишќи ту, тољикбача, шаш моњ аст, ки маро дево-
на кардааст.

Дар як мижа задан Света худро ба Нормурод ра-

сонду ўро ба оѓўш кашида,   бўсаборон кард. Норму-
род њарчанд мехост ўро аз худ дур кунад, аммо наме-
тавонист. Света, ки ба ваљд омада буд, зорї карда
гуфт:

- Эй ишќи ман, маро оѓўш кун, оташи сўзони маро
хомўш кун, ки сўхта хокистар мешавам!

Дар ин суханону бўсањои оташини яњудидухтар
рўњи шањвонї, ки марказаш дил аст ва рўњи њайвонї,
ки љойгоњаш майна аст, ба љунбиш омаданд. Дар охир
рўњи нафсонии Нормурод ба аќлу имонаш ѓалаба
кард... Дар њамин ваќт садои калиди дар ба гўшашон
расид. Ќуфл кушода намешуд, зеро ки Света ќуфлро
кайњо иваз карда буд. Касе аз берун бо садои ѓафси
раъдмонанд мегуфт:

- Света, дарро кушо! Натарс, ман Михоэл, аз мањ-
бас озод шуда омадам!

Светаю Нормуродро гўё балои осмонї зада буд,
ки ногањон лабонашон лолу дасту пойњояшон карахт
шуда буданд. Онњо маљоли гап задан, аз њам дур шу-
дан ва фирор карданро надоштанд. Занљири оњани-
ни тарсу вањшат хонаи ишќу муњаббатро сўхта буд,
ки бозувони ошиќонро бо њам васл карда буд. Садои
таќ-таќи дар баланд шудан мегирифт ва оњанги ав-
вала ба куллї таѓйир ёфта, ѓазаболудтар мешуд. Дар
охир ў дарро бо пой зада тањдидкунон мегуфт:

- Света, медонам, ки ту дар хона танњо нестї!
Садои шуморо гўш карда фањмидам! Агар дарро на-
кушої, бо табар шикаста медароям! Дарро кушо!

Нормуроди балозадаи дар миёни обу оташи сўзон
монда, ба Света мурољиат карда, бо садои ларзони
гиряолуд гуфт:

- Эй яњудидухтар, моро шариат зад! Мани мусул-
мон то ба имрўз бо чашми шањват ба тарафи зане
нигоњ накарда будам. Бењуда мардуми мусалмон на-
гуфта будаанд, ки: "Бадтарин гуноњ, яъне гуноњи ка-
бира ин зино аст". Ту маро ба зино чун шайтони ра-
љим ќариб буд, ки оварда расонї. Ман ба ѓазаби Ху-
доям гирифтор шудам, дунёву уќбоямро сўхтам! Дод
аз дасти зан! Дод аз дасти аќли љузъї!

Нормуроди нимбарањна давида тирезаро кушод.
Хост ба берун љањад ва ба поён нигариста, њуш аз
сараш парид. Акнун ба ёдаш расид, ки ў дар ошёнаи
25-ум ќарор дорад. Ноумед шуд ва ба таќдир тан
дода, аќиб гашт.

ДАЊШАТ

Светаи барањна гўшаки телефонро гирифта, ба
милиса хабар дод. Аз нав либосњояшонро ним чап-
паю ним роста  ба пўшидан сар карданд. Садои таќ-
таќи дар ба шикастан бадал шуд. Аз сабаби шитобу
тарсу дањшат либосњои таги њамдигарро мепўши-
данд. Онњо дар њолати нимбарањна буданд, ки тах-
тањои дар аз зарбаи табар пора-пора шудан гириф-
танд. Света Нормуродро дар зери рахти хоб пинњон
кард. Оќибат дар шикаста шуду Михоэл чун ѓули биё-
бонї бо хашму ѓазаб, табар дар даст вориди хона
шуд. Сурату симои ў хеле дањшатовар менамуд. Чаш-
монашро хун пахш карда суп-сурх гардонда буд. Ў
табарро бо ду даст ба болои сараш бардошта, ба та-
рафи Светаи нимбарањна њуљум кард ва мехост, ки
бо табари тез ба фарќи сари зављаи хиёнаткораш

зада ду пора кунад. Аз ќазо ў ба мўзањои аз таги ди-
ван баромадаи Нормурод пешпо хўрда, рў ба фарш
афтод. Табар аз дасташ хато хўрда, лаѓљида ба таги
диван рафт. Нормурод бо шитоб табарро дошта, дар
ќабати таги диван, дар миёни ду пора тахтачўб пинњ-
он кард. Михоэл аз љояш љањида хестан замон чаш-
маш ба мўзањо афтод ва он мўзањоро гирифта, ба
љойи табари гумкардааш ба сару рўйи Света задан
гирифт. Света ба пушт афтод. Михоэл дар болои
ќафаси синааш нишаста бо мушт ба сару рўй ва гар-
данаш мезад. Чунон мезад, ки аз дањону бинї ва
гўшњои Света хун равон шуду беёд гашт. Мард бо ин
кор ќаноатманд нашуда, ба болои соќњои пояш баро-
мада, љањида, зада зер кард. Дар натиља устухонњои
соќњояш шикастанд. Ќотили берањм ба мурда будани
занаш боварї њосил карда, дар љустуљўйи душмани
хунияш шуд. Аз таъсири ин манзараю њодиса Норму-
род гўё кайњо љонро ба љонофарин супорида буд. Ў
чун кўдаки навзод кайњо либосњояшро тар карда, ка-
рахт шуда буд. Фаќат мижа задани ў исботи будани
љон дар баданашро мефањмонд.

Оќибат деви хунхур Нормуродро пайдо кард. Аз
ду пояш дошта, аз зери бистари хоб ўро кашолаку-
нон баровард. Ў чун гурги тездандон рўю бинї ва гўшу
гардани Нормуродро мехоид. Захми дандонњои Ми-
хоэл рўю сару гардани Нормуроди номуродро ба за-
мини шудгори лоёлуду ботлоќзор монанд карда буд.
Хуни сурхи ялаќќосї фарши хонаро фаро гирифта,
лар мебаст. Ќотил сари Нормуроди лоси нимљонро
дар болои тахтаи гўштрезакунї гузошт ва сонї дар
љустуљўйи табар шуд. Ў диванро чаппа кард ва таба-

ри пинњонкардаи Нормуродро ёфт. Сари зону ниша-
ста, бо ду даст табарро боло бардошт. Дар рўшноии
барќ дами табари тез чун оташак дурахшид.

Нормурод охирин ќувваашро љамъ карда гуфт: -
"Ло илоња иллалоњ..." ва хомўш гашта, интизори дами
тези табар буд. Дар як сония чун фиттаи кино он њама
умри гузаштааш пеши назар меомад. Касе дар љус-
туљўйи Нормурод нест, касе намеояд. Салими корчал-
лони ваъдахилоф куљо шуда бошад?! Њамдењагонаш,
падархонду модараш куљоянд? Бояд биёянд, бачаи
нодону гумроњи худро наљот дињанд. Ин ќадар дур аст
ватани азиз, ин ќадар сахт аст ѓарибї! Бењуда наме-
гуфтаанд хоки Ватан аз тахти Сулаймон бењтар! Марг
ки чандон чизи дањшатнок нест, он марг барои њифзи
Ватан бошад. Ин марги ман дањшатноктарин марг,
марге, ки барои ќонеъ кардани нафси њаром, барои
фисќу фуљур ва хиёнат ба зану фарзандон аст.

Ќотил бо тамоми ќувва хост сари Нормуродро бо
як зарба аз танаш људо кунад ва аз хуни гарми мўњраи
гарданаш, ба расми ќотилон каме нўшад, то ки чаш-
монаш кўр нашаванд. Дар њамин ваќт садои тир ба-
ланд шуд ва табар аз дасти ќотил афтод. Ин садои
тири туфанги полис буд, ки фурсатро ѓанимат донис-
та, банди   дасти ќотилро сўрох кард. Яку якбора по-
лис ќотили аз мањбас фироркардаро дастгир карда,
дар дастонаш ќуфл заданд. Ду љасадро ба беморхо-
наи шањри Маскав оварданд. Дар натиљаи кордонию
мањорати духтурон љасади дар хоку хун оѓўштаи Нор-
мурод аз њалокат рањої ёфт. Аммо дар наљот додани
Света духтурон ољиз монданд. Хуни аз њад зиёд та-
лафдодаю устухонњои шикастаи Светаро барќарор
карда натавонистанд.

МУФАТТИШ

Нормурод дар бемористони шањри Маскав чун
мурда мехобид, ягон рагу паяш намељунбид ва на-
фаси сунъї мегирифт. Агар асбоби нафасгириро аз
дањону бинии ў мегирифтанд, ба њалокат мерасид.
Хуни зиёде талаф дода, ранги пўсташ мурда барин
заб-зард шуда буд. Аз ташхиси духтурон маълум шуд,
ки хуни дараљаи дуюми мусбї лозим аст. Ин хунро
дарёфт кардан хеле мушкил буд ва духтурон эълон
карданд, ки дар давоми як соат агар хун пайдо наша-
вад, маљрўњ њалок мегардад. Дар беморхона аз тара-
фи кормандони шўъбаи корњои дохилии ноњияи Оре-
хово-Зуевои шањри Маскав посбон гузошта буданд.
Имрўз лейтенанти калон Рањмонов Фарњод Вафое-
вич, ки ќотил Михаэлро ба нишон гирифта, Норму-
родро наљот дода буд, навбатдориро ба ўњдаи худ
дошт. Профессор И.М. Фанфилов ба њамшираи ша-
фќат фармон дод, ки њарчи зудтар хуни дараљаи дую-
ми мусбиро пайдо кунад. Њамшираи шафќат дар ба-
ромадгоњи беморхона бо навбатдор вохўрда гуфт:

- Мўњтарам лейтенанти калон, як кори хайру са-
воб намекунед?

Ў гуфт:
- Чї кори хайр будааст?
- Шумо метавонед њаёти як муњољири тољикро ха-

ред. Ў дар њолати њалокшавї мебошад, баъд аз чи-
њилупанљ даќиќа дер мешавад. Фаврї хуни дуюми
мусбї зарур аст.

Фарњод нав фањмид, ки шахси наљотдодааш њам-
ватанаш, тољик будааст ва бо як њаяљони ногањонї
гуфт:

- Хоњарљон, ман њам зодаи Тољикистон, тољик њас-
там. Барои Ватанам, њамватанам, тољикам љонам
лозим шавад, ќурбон мекунам. Хуни ман дараљаи
дуюми мусбї мебошад, ба хуни муњољир мувофиќ
меояд.

Духтурон бо шитоб хуни Фарњодро аз ташхис гу-
заронданд, дар њаќиќат, маълум шуд, ки хунаш бо
хуни муњољири маљрўњ мувофиќ аст. Њалокати муњо-
љир даќиќа ба даќиќа наздик мешуд, аз њамин сабаб
фурсати хунгирї набуд. Духтурон Фарњодро дар бари
маљрўњ хобонданд. Ба воситаи асбоби хунќабулкунї
рагњои хунгарди Нормуроду Фарњодро бо њам пай-
васт карданд. Ду дил якранг ва бо як низоми махсус
метапид. Хун аз як дил ба дили дигар њаракат мекард.
Баъди 20 даќиќа ранги пўсти чун ќањрабо заб-зарди
Нормурод сурх шудан гирифт. Баъди як соат асбоби
нафасгираки сунъиро аз манањи бемор гирифтанд. Ў
ба њуш омада буд. Духтурон ба Фарњод аз самими
ќалб изњори миннатдорї баён карда гуфтанд:

- Фарњод Вафоевич, хуну ранги мўю пўсти шумо
ба ин муњољири маљрўњ хеле монанд аст, магар шумо
бародар нестед?

Фарњод каме табассуми ширин карда гуфт:
- Хуну пўсти њашт миллион нафар тољику тољики-

стонї як хелу якранг ва онњо бо њамдигар дўсту ба-
родар мебошанд.

Профессор И.М. Фанфилов рад карда гуфт:
- Не, лейтенанти калон, ту њамватанонатро њимоя

мекунї. Чї хел тољикон бо њам дўсту бародаранд, ки
шаш моњ пеш дар Электростал тољик тољики худаш-
ро барои аз худ кардани пулу мол ба њалокат расонд.

Фарњод аз ин сухани духтур дар аввал ранљид,
барои ин, ки њамватанонашро мазаммат мекунад ва
сонї њисси кунљковияш афзуда гуфт:

- Вай чї хел тољик будааст, як ваќтњо шумо лу-
лињои аз Осиёи Марказї омадаро њам тољик меноми-
дед. Мо таъриху тамаддуни панљњазорсола дорему
эронинажоди ориёї, ки озодагон њам меноманд, њас-
тем. Давлатњои бузурги Куруши Кабир ва Сосониёну
Сомониён аз лаби бањри Хазар то девори Чин доман
пањн карда буданд. Адолату шўњрати Анўшервони
Одилу Куруши Кабир ва Исмоили Сомониро таърихи
башарият надидааст. Дар асри IX мо дар шањри Баѓ-
дод мадраса, яъне донишкадаи олї доштем, аммо
Аврупою Амрико хоб буданду дар дара, дар хаймањои
хасї зиндагї мекарданд. Љањониён то ба имрўз аз
илми бузурги Абўалї ибни Сино, рубоиёти хаёланге-
зи Умари Хайём, фалсафаи Мавлавии Љалолиддини
Балхию Форобї, Имом Ѓаззолї, ѓазалиёти Саъдию
Њофиз, достонњои  Њаким Фирдавсии бузург истифо-
да мебаранд.

Профессор гуфт:
- Бале, бале, мо, духтурон, дар назди Абўалї ибни

Сино, Ал-Берунї, Закариёи Розї ва дигар ниёгони
бузурги шумо сари таъзим фуруд меорем, лекин њоло
не. Чаро? Барои он, ки маърифатнокии баъзе аз мар-
думи шумо хеле паст рафтааст. Имрўзњо, њатто дар
кўчаю гулгаштњо, дар дохили ќатораю њавопаймо ру-
сњо китоби кўњна ва маљалла мутолиа мекунанд. Шумо

чї? Ман адабиёти бузурги шуморо хеле хуб медонам.
Муаллиме аз Тољикистон дар беморхона бистарї шуд,
бо ў бањс кардам, ў рубоиёти Хайёмро намедонад ва
китобњои бадеї њам нахондааст, ба инаш чї мегўед?!

Фарњод аз ин суханони профессори пири рус дар
хиљолат монд ва ба дил гуфтањои ўро тасдиќ мекар-
ду худ ба худ мегуфт: "Аз касофати љанги шањрвандї
мо ба ин ањвол афтодем. Агар корхонањои саноатї
медоштем, мўњтољи хориљиён намешудем. Афсўс, сад
афсўс, ки чизе ѓайр аз ашёи хом истењсол намеку-
нем". Фарњод хиљолатмандона аз профессор пурсид:

- Шаш моњ пеш кадом тољикро ба ќатл расонда
буданд?

Профессор гуфт:
- Як тољик, ки дар шањри Маскав солњои зиёд кор

карда, ба он корхона њамшањрињояшро аз шањри Вањ-
дати Љумњурии Тољикистон оварда будааст, дар на-
здикии вокзали Ќазон њамшањрињояш бо ёрии ѓорат-
гарони маскавї ўро ба ќатл расондаанд ва пулу мо-
лашро ба ѓорат бурдаанд.

Фарњод гуфт:
- Аз шањри Вањдат бошад, ному насабаш дар ёда-

тон нест?
Профессор гуфт:
- Њаст, Очилов Салим!
Фарњод дар хурдияш Салимро мисли хобу хаёл

дида буд. Њама ўро на Салим, балки корчаллон ме-
гуфтанд. Аз шунидани ин хабари шум ў хеле дар хи-
љолат монд ва аз маърифати пасти баъзе аз њамва-
танонаш афсўс  хўрд.

Баъди як моњу дањ рўз Нормурод ба худ омад.

Фарњод њамшањрияшро тез-тез хабар гирифта меис-
тод. Рўзи 41-ум профессор ба Нормурод гуфт:

- Нормурод Сафоевич, пагоњ шуморо љавоб ме-
дињем. Маблаѓ пайдо карда, тез ба ватанатон баргар-
дед ва муолиљаро дар он љо давом дињед. Ба њам-
шањриятон, лейтенанти калон Фарњод Вафоевич аз
љону дил изњори миннатдорї кунед. Агар ў хун наме-
дод, шумо њалок мешудед.

Дар дили Нормурод садњо фикру хаёлњои вањман-
гез давр мезад. Ў њоло пурра шифо наёфтааст, усту-
хонњояш месўзанд, ќуввати роњ гаштан надорад. Ба
замми њамаи ин, пуле надорад, ки ѓизо хўрад. Чї хел
ва бо кадом маблаѓ чипта харида, бо ќатора ба ватан
бармегардад? Ў дергоњ дар бањри фикру хаёл шино
кард ва сарашро дар болои кат монда, дарун-дарун
гирист. Ашк чашмони сиёњи калонашро пур карда, ба
бари рўяш чакид ва болишти сафедро тар кард. Ў ба
даргоњи Худо менолид, худ ба худ мегуфт:

- Худоё, дар кўдакию наврасї чї гуноњи азиме
кардам, ки ба ѓазабат гирифтор шудам?

Сар бардошта, аз назди тиреза оинаро гирифта,
ба чашмони суп-сурхи варамидаи пур аз ашкаш ни-
гарист. Дар оина аксеро дид, ки њабдањ сол пеш дар
мурофиаи судї дида буд. Ин акс шабењи акси чаш-
мони падараш буд. Баъди он  ки бо падар вохўрдан-
ро рад карда буд, њоло аз нав  дар чашмонаш пайдо
шудаанд. Нормурод дар акси чашмони худ акси чаш-
ми гирёну сўзони падарро медид. Акнун ў худ ба худ
фикр мекард, ки наход ман оќи падар шуда бошам?!
Боз худро дилбардорї карда мегуфт: - Не, не, он ваќт
падарам маро дуои нек дода гуфта буд, ки рўзе хубу

бадро мефањмед, баъд ба ќадру ќимати падар мера-
сед.

Нормурод худро бадбахттарин, гунањкортарин
инсони рўйи замин мењисобид. Дар бањри беканори
фикру андешањо хобаш бурд. Хоб дид, ки хўљаини
яњудї, падари Света пояшро бо занљир баста, саро-
зер ба чоњи тангу торики бетаг овезон кардааст. Њар-
чанд доду фарёд мекунад, њељ кас ба додаш намера-
сад. Дар њамин ваќт марди чорпањлўи ќавибозуе пай-
до мешаваду пирамарди яњудро бо чўбдасте ба са-
раш мезанад ва ўро аз чоњ кашида мебарорад. Дар
њамин ваќт садое баланд шуд ва касе ба китфи Нор-
мурод зада гуфт:

- Њамшањр, бедор шав!
Ў бедор шуд ва дар рў ба рўяш Фарњоди њамва-

танашро дид ва хурсанд шуда њамди Худоро ба љой
овард, ки ин њама дањшат на дар бедорї, балки дар
хоб будааст. Њамаи арзи дили худро гуфта дод. Фар-
њод гуфт:

- Эй њамватан, ба хонаи мо меравем ва баъди як
њафта ман ба шумо чипта харида, ба ватан гусел
мекунам.

- Дар бораи шумо профессори бомаърифат И.М.
Фанфилов маълумот дод. Ман аз њолу ањволи шумо
огоњї ёфтам.

Таоми шом тайёр шуд. Дар гирди миз Нормурод,
Фарњод, Далер ва Вафо љамъ омаданд. Баъди тано-
вули хўрок аз њолу ањволи њамдигар пурсон шуданд.
Нахустин маротиба Вафо ба пурсиш сар карда гуфт:

- Писарам, аз куљои Тољикистон мешавед?
- Аз шањри Вањдат!

https://bikhon.tj/



Алами ќалам

97

Дар баробари номи Вањдатро ба забон гирифта-
ни љавон як дигаргунї дар тамоми узвњои бадани
Вафо пайдо шуд. Ў ба љавон бо диќќат назар карда,
шитобон гуфт:

- Эй љавони хубу зебо, канї гап зан, шунавем,
шуморо ба касе монанд карда истодаам, ному наса-
батон чист?

- Ному насабам Рањмонов Нормурод Сафоевич!
Дар баробари шунидани ин ному насаб, гўё дунё

ба фарёд омада буд, тамоми ашёњои атроф суруд
хонда раќс мекарданд. Вафо "Нормурод, Нормурод-
љони гумшуда, боз ба Канъон омад" гўён ба раќс да-
ромад ва ин сурудро мехонд:

Мурѓи дилам боз паридан гирифт,
Тўтии љон ќанд чаридан гирифт.
Уштури девонаи сармасти ман
Силсилаи аќл даридан гирифт.

Бист даќиќа суруд хонд, хандид, раќсид ва дар
охир гирён шуд. Њамагон њайрон шуданд. Садоќату
Шабнам аз ошхона ба мењмонхона омада, моту ка-
рахт ба Вафо менигаристанд. Њамагон хаёл карданд,
ки ин љавонмарди 50 сола маст ва ё девона шудааст.
Дар охир Вафо ба зављаю фарзандонаш ишора кар-
да, бо њаяљон дод зада гуфт:

- Ин чи вохўрии ногањонї, пас аз 17 сол, ин фар-
занди љигарбанди ман, бародари шумо Нормуроди
гумшуда аст!

Ў ба назди писараш омад. Нормурод пешдастї
карда, сар дар пеши пойи падар монда, чун кўдак зор-

зор гирист ва бо оби ду дида пойњои падарро мешус-
ту бо лабон бўса мезад. Падар хам шуда, сари пи-
сарро дар канор гирифту аз ду дида на ашки сўзон,
балки  ашки нарму гарми шодї мерехт.

Садоќату Шабнам, Фарњоду Далер - яке шавњару
фарзанд, дигарон падару бародари гумшудаи худро
дар канор гирифта, шодию хурсандї мекарданд.

Имрўз рўзи навбати дидори дилбар аст,
Имрўз рўзи толеи хуршеди акбар аст.
Ду ёр ќањрбореву хунхор буд, лек
Имрўз лутфи мутлаќу бечорапарвар аст.

АЗ КИТОБИ  «СИТОРАХОИ  ПУРЧИЛО»

ФИРЕФТАИ ШАЙТОН

"Дар камари кўње пирамарди обиду орифе мезист,
ки аз лаззатњои дунёї даст шуста, дил ба гўшаниши-
нию тоату ибодат дода буд. Пирамард танњоию узлат-
ро ихтиёр карда, сар ба даргоњи Илоњї монда, бо ќалби
сўзон ва ашки равон дуою мунољот менамуд.

Як рўз чўпоне дар аснои чарондани рама ба ѓори
камари кўњ наздик шуд. Ба гўши чўпон навњаю нолаи
ѓамангезе расид. Ў њайратзада ба љониби овоз равон
шуд. Чўпон дар даруни ѓор пирамардеро дид, ки ба
зери пояш хасу бурё густурда, дар наздаш нони љави-
ни хушку кўзаи оби сард, бо пероњани аз нахи канабу
заѓер бофташуда ибодат мекард. Чўпон њайрон ба
атроф назар кард, дид, ки болини пирамард аз хишти
хому бистараш аз хасу хошок аст. Ў дергоњ ба њоли
пирамарди обид нигарист ва сипас љуръат карда са-
лом дод. Пас аз чанде ањволпурсї маълум гардид, ки
пирамарди обид сї сол инљониб, соле ду-се маротиба
чилланишинї мекардааст.

Њафтае се бор фарзандаш обу ѓизои ўро таъмин
намуда, либосњояшро ивазу атрофашро тоза мекар-
дааст. Овозаи пирамарди обиду орифи гўшанишин дар
саросари Эронзамин ва берун аз он пањн шуд. Ода-
мони дардманду корафтода ба зиёрати ин пирамард
меомаданд ва аз ў дуо талаб мекарданд, њатто пас-
мондаи оби тањорати орифро ба маризону дардман-
дон медоданду шифои комил меёфтанд, ки дар ин бора
Мавлои Рум мегўяд:

Эй ошиќон, эй ошиќон, ман хокро гавњар кунам,
Эй мутрибон, эй мутрибон, даффи шумо пурзар кунам...
Эй ташнагон, эй ташнагон, имрўз саќќот кунам,
В-ин хокдони хушкро Љаннат кунам, Кавсар кунам.
Эй бекасон, эй бекасон, љоъалфар, љоъалфараљ,
Њар хастаи ѓамзадаро султон кунам, санљар кунам.
Ман ѓуссаро шодї кунам, гумроњиро њодї кунам,
Ман гургро Юсуф кунам, ман Зењрро шикор кунам.
Эй осмон, эй осмон, њайронтар аз наргис шавї,
Чун хокро анбар кунам, чун хорро абњар кунам.
Эй аќли кулл, эй аќли кулл, ту њар чї гуфтї, содиќї,
Њоким туї, Њотам туї, ман гуфтугў камтар кунам.

Дили ихлосмандон ба њоли зори орифи гўшанишин
сўхт ва ўро ба шањр даъват карданд. Ориф ризо на-
шуд. Мардум дар маркази шањр барои ин пирамарди
гўшанишин ќасре бино карда, дар наздикии он ќаср
сарњавзу боѓеро бунёд карданд, ки бињишти Ирамро
мемонд. Њар маротибае, ки мардум ба даъвати ориф
мерафтанд, ў рад мекард.

Шайхро ба њолаш намонданд ва гуфтанд, ки "Њаз-
рати Шайх, шумо як маротиба ба он макони сохтаи мо
биёед, як шаб мењмон шавед ва боз ба ин ѓори худ
баргардед".

Охируламр Шайхро ризо карданд ва ў як шаб дар
ќасри бињиштмонанд мењмон шуд. Ў аз таомњои лазиз
нўши љон кард ва дар сарњавзи каб-кабуди пуроб вузўъ
карда, дар боѓи бињиштмонанд сайругашт намуда, аз
мевањои шањдбор чашид. Чашми обид ба канизакони
паричењра афтод ва чашмонашро пўшид. Ў ба дар-

гоњи Худои пок мунољот намуда, тавба кард. Аз дил
гузаронид, ки ибодатњои 30-солаам чї мешавад, ки
рўйи номањрамеро дидам. Њамин ваќт шайтони нафс,
ки солњо аз думболи ориф мегашт ва барои шабохун
задан дар камин буд, лањзаи ќулайро ёфт. Иблис худ-
ро ба сурати боѓбони пир дароварда, ба назди ориф
омада, салом дод ва таъзимкунон гуфт:

- Њазрати пири тариќат, шумо дар он ѓори пур аз
хоку торики пурнам чї хел тоќат мекунед? Ба ин ќасру
боѓу бўстонњо, нозу неъматњои болаззат ва хизматгор-
духтарони паричењра нигаред.

Пирамард чашм кушод ва ба чор тараф нигарист,
чашмаш ба хизматгордухтари париваше афтодан за-
мон хун дар њафтоду ду рагу пайаш ба љунбиш даро-
мад. Ин васвасаи шайтонї буд. Ў бо тезї чашмонаш-
ро пўшида, "ло њавла ва ло ќуввата, иллоњ биллоњи
ъалиюл ъазим..." гуфта, бо ду даст гиребонашро дош-
та, тавба кард.

Бо њамин пири тариќат бар ивази 40 рўз дар кама-
ри кўњ гўшанишинї карда, чилла нишастан 40 рўз дар
ќалъа монд. Дар ин љо 40 рўз Иблиси маккор дар њаќќи
пири тариќат кори худро кард. То дараљае, ки тасбењу
њирќаро тарк кард. Бо мурури замон аз чашми халќ
пинњону дар назди Маъбуди Барњаќ аён ба фисќу фу-
љур даст зад. Ихлосмандону корафтодагон меомаданд
ва аз дуои пири тариќат шифое намеёфтанд. Гарчан-
де ки ў дар мењробу минбар нањйи Мункар мекард, рўз
то рўз имонаш заифу ихлосмандонаш камтар мешуд,
ки дар ин бора Њазрати Хоља Њофизи лисонулѓайб
мегўяд:

Воизон, к-ин љилва дар мењробу минбар мекунанд,
Чун ба хилват мераванд, в-он кори дигар мекунанд.
Мушкиле дорам, зи донишмандони маљлис бозпурс,
Тавбафармоён чаро худ тавба камтар мекунанд?
Гўё боварї надоранд рўзи доварї,
К-ин њама ќалбу даѓал дар кори довар мекунанд.
Ё Раб, ин навдавлатонро бар хари худшон нишон,
К-ин њама ноз аз ѓуломи турку соѓар мекунанд.
Эй гадои хонаќоњ, барљањ, ки дар дайри муѓон,
Медињанд обеву дилњоро тавонгар мекунанд...
Оњ, оњ аз дасти саррофони гавњарношинос,
Њар замон хармўњраро бо дур баробар мекунанд.

Иблис ба воситаи молу амвол, айшу нўш нафси
пирамардро бар имону таќвояш ѓолиб гардонид ва вай
бињишти љовидониро ба дунёи фонии фисќу фуљур
фурўхта, ѓуломи њалќабаргўши Шайтони рондашуда
гардид.

Рўзи љумъа мардум дар сањни масљиди љомеъ ин-
тизори воизии, пири тариќат буданд. Пирамард бошад,
дар даруни масљид ба корњои фисќу фуљур машѓул буд.
Аз миён ним соат гузашт, ногањон дари масљид кушо-
да шуду гурози кабуде (хуки ёбої) бо дандонњои ханљ-
армонанд намозгузоронро зада, хуншор карда, ба та-
рафи кўње, ки "пири тариќат" чилла менишаст, дав-
давон, доду фарёдкунон рафт.

Фарзанди калонии пирамард хуки вањширо думбо-
лагир карда медавид. Намозгузорон њайрону њаросон
ба њамдигар менигаристанд ва даст ба гиребон гириф-
та, тавба мекарданд, ки ин хук аз куљо пайдо шуд ва

чаро писари "пири тариќат" аз паси ў медавад ва хук-
ро думболагир мекунад.

Ваќти намоз расид, аз "пири тариќат" хабаре на-
шуд. Шахсе имоматї кард ва намозро адо карданд.
Мардони дар њайрат афтода бо њазорон фикру хаёл
пароканда шуда рафтанд. Пас маълум гашт, ки пира-
мард ба ѓазаби Худованд гирифтор шуда, ба хуки
вањшї мубаддал гашта будааст.

Эй рафтаву боз омада булњум гашта,
Номат зи миёни номњо гум гашта.
Нохун њама љамъ омадаву сум гашта,
Ришат зи ќафо баромада, дум гашта.

Умари Хайём дар Нишопур бо чунин шайхи риё-
кор вохўрда, рубоии болоиро дар њаќќаш навиштааст.

Писари пирамард хонаву дар, молу амвол ва зану
фарзандашро партофта, пойлучу барањна, гуруснаю
ташна аз думболи падари риёкораш дар кўњу сањро,
дашту биёбон шабонаю рўзона, ѓалтону хезон мегашт.
"Хук" бо дандонњои ханљармонандаш писарро зада,
хуншор мекард. Писар дар пеши пойи падар афтода,
пойњои ўро пок мекард, мебўсид ва њамроњаш аз
гиёњњои кўњу сањро тановул мекард. Ин кор њафт сол
давом кард. Мардум гоњ-гоње хукро бо љавоне, ки
мўйњояш расида, ба деву аљина шабоњат дошт, вомех-
ўрданд. Одамони Худотарс даст ба гиребон гирифта,
аз Холиќи Љаббор омўрзиши гуноњ хоста, дуову муно-
љот мекарданд.

Аз ин миён солњои зиёде сипарї шуд. Фасли тира-
моњи хазонрез буд, ногањон њаво сард шуд ва абрњои

сиёњу тира осмонро пўшонид. Тундбоду гирдбод ба
вазидан шурўъ кард. Дар як мижа задан гўё дунё кул-
фаякун шуд. Гирдбод боми хонаву хасу хошокро њам-
роњи сангу хок ба ављи само мебардошт. Дарахтони
азимро решагардон мекард ва чандин кўдакону пирон-
солон ва њайвоноту паррандагонро ба њаво баланд
карда, маъюбу маслуќ ва њалок гардонид. Тумани ѓафс
шањрро фаро гирифта, њаво чун даруни ќабр торик
шуд, борону жола монанди тухми мурѓ меборид. Са-
дои боду жолаю борон нолаи дањшатангези гургу хир-
су шаѓолро мемонд. Мардумони љабрдидаю дањшат-
зада дуою мунољот намуда, аз даргоњи Худованди
Ќодиру Љаббор хоњони он буданд, ки ин балои азими
осмониро аз сарашон дур кунад. Њафт шабу њафт рўз
ин дањшат давом кард. Мардум дар хонаву масљидњо
љамъ омада, даст ба дуо бардошта, ба даргоњи Худои
чорасоз дуо мекарданд. Њељ дуояшон иљобат наме-
шуд, баръакс, боду борон, жолаю тўфон шиддат ме-
кард.

Рўзе, баъд аз адои намози зуњр (пешин) бо сардо-
рии домуллои шањр намозгузорон дасти дуо бардош-
та, ба даргоњи бениёзи Худованд мунољот намуданд.
Дар њамин њангом аз ѓайб овоз омад: "Эй мардуми
ѓарќи гуноњ, дуою мунољоти шумо ба даргоњи Худои
Зулљалол њељ гоњ ќабул намешавад, ба ѓайр аз дуои
љавони хукбоне, ки дар камари кўњи Хоља Бўстон хук-
бонї дорад".

Мардум дар сар пўстину љома кашида ба тарафи
кўњ равон шуданд. Онњо њар ќадар ба кўњ наздик ме-
шуданд, боду борон кам мешуд. Дар охир ба домони
кўњ расиданд. Дар он макон на борон буду на абр, дар

осмони софи беѓубор хуршеди тобон нурфишонї ме-
кард. Ин манзара бо бўйи муаттари гулу гиёњњо, хони-
шу наѓмасароии мурѓони дашту сањро, садои обу чаш-
мањои гуворо бињишти љовидониро мемонд.

Чашми одамон ба љавони жўлидамўю хуки азимљ-
уссаи лойолуду ханљардандон афтод. Онњо оњиста-
оњиста ба љавону хук наздик шуданд. Хук беќарор
шуда, ба одамон њуљум карданї шуд. Љавон аз гарда-
ни хук бо ду даст мањкам медошт, хук бо дандонњои
каљаш бадани љавонро хуншор мекард. Љавон бо азо-
бе хукро ором кард ва бо њайрат ба одамон нигарист.
Ў њамсолону њамсоягон ва хешу наздиконашро ши-
нохт. Ашк аз чашмонаш равон шуд. Љавон бо нохунњои
дамида, мўйњои жўлида ба инсон шабоњат надошт.
Хешону њамдењагон ба љавон рўй оварда гуфтанд:

- Эй Муњаммадвафо, чаро худро ба ин њоли зор
афкандї?

Љавон гуфт:
- Ќарзи фарзандиро њанўз њам адо карда натаво-

нистаам.
Онњо гуфтанд:
- Эй фарзанди вафодори падар, дар њаќќи мо дуо

кун, ки ба сари мардуми шањр балои азиме омадааст.
Њамшањрињояш аз аввал то ба охир њодисаро наќл

карданд. Љавон бо чашми гирён аз ќалби сўзон гуфт:
- Эй мардуми хуб, чї хел дар њаќќи шумо дуо ку-

нам?! Њафт сол боз дар њаќќи падари "бузургворам"
дуо карда истодаам, иљобат намешавад. Ман як бан-
даи осию гунањкори дур аз ибодат њастам!

Мардум зорию тавалло карданд, ки дар њаќќашон
дуо кунад, то ки балои осмонї аз сарашон дур шавад.

Љавон рўй љониби ќибла карда гуфт: - "Эй мардум,
маѓрур машавед на бо сарвати дунё, на бо тоати зиёд
бањри уќбо (он дунё), ки рўйсиёњ кард Ќоруну Намруд-
ро моли дунё. Ибодати маѓрурона ронда сохт Иблису
нофармонии Одам (а), падари маро. Эй мардум, дар
дунё ду оташ аст, оташи маишат ва оташи мањсият.
Оташи маишатро оби осмон кушад ва оташи мањси-
ятро оби дидагон кушад. Бо хоки пешонї (ибодат), оби
чашмони пушаймонї шумо њам дуо кунед. Худованд
ѓафуру рањмону рањим аст, шояд ќабул бикунад?! Дуои
мани бенамозу бетоат, ки солњост пойбанди хизмати
падарам њастам, чї хел ба даргоњи Худованд ќабул
мешуда бошад?!"

Љавон дергоњ сар ба пеш афканда гирист ва пас
бо чашмони пур аз ашки сўзону ќалби бирён даст ба
дуо бардошта, ба даргоњи Маъбуди Барњаќ мунољот
намуда, дуо кард. Њама мардумони љамъомада
"Омин" гуфтанд. Пас аз замоне мардум ба тарафи хук
нигаристанд. Диданд, ки пирамарди ба хук мубаддал-
гашта ба шакли пештарааш даромадааст. Мардум
даст ба гиребон гирифта, бори дигар тавба карда, ба
ќудрати Худованд имонашон ќавитар шуд. Мардум
љавону пирамардро њамроњи худ ба шањр оварданд.
Ба шањр ворид шудан замон диданд, ки аз боду борон
ва барќу жола асаре намондааст. Бинед, ки фазилати
хизмати падару модар чї ќадар афзалият доштааст.

ШАХСЕРО ТАБОБАТ КАРДАМ,
 КИ Ў ХОНААМРО СЎХТА БУД

Аз рўйи фармудањои бобоям, њазрати Мавлавї
Муњаммадсолењ (Домуллои Сурхиён) беморињои бе-
шањватї, безуриётии марду зан, диабети ќанд, баво-
сир (геморрой), амрози гуногуни пўст ва  беморињои
рўњиро дар шањри Вањдат ройгон табобат мекардам.

Рўзи якшанбе шахсеро ќабул кардам, ки аз муои-
нааш тарсу њарос вуљудамро фаро гирифт. Ин хелаш-
ро нахустин маротиба медидам. Дар аввал он шахси
маризу хароби шабењи пўсту устухон, наздам ларзи-
да, рост меистод. Њарчанд ўро таклиф мекардам, ки
дар болои кўрпача нишинад, ў узр хоста, наменишаст.
Дар охир маљбуран ўро шинондам. Њангоме ки либо-
сашро кашиду маризиашро аз назар гузаронидам, яку
якбора дар дањшат монда, рости гап тарсидам. Мара-
зи хўранда 605 аъзои бадани ўро фаро гирифта буд
ва дар баъзе љойњои баданаш пўсту гўштро хўрда
ќариб ба устухон рафта расида буд. Даме назар ба
андому зери нофаш кардам, ў гирён шуд. Дидам, ки
ин маризи хў ранда ќариб пўсти олотњои мардонааш-
рор хўрда тамом кардааст.

Гуфтам: - Хез, либосњоятро пўш!
Ў хест ва либосњояшро пўшида, гоње ба банда, гоње

ба кўрпачаи зери пояш шармгинона нигариста ва ги-
рякунон гуфт:

 Китоби  "Офтоби паси абрњо"-ро хондам. Барои

ЌИССАИ ВОЌЕЇ АЗ КИТОБИ
«АЗ РОМИТ ТО БУХОРОВУ ДАРВОЗ»

њамин бо сад орзую умед ба даргоњат омадам.
Ба болои кўрпача нигаристам, дидам, риму обу хун

аз либосаш гузашта кўрпачаро тар кардааст. Ба дил
гуфтам: «Эй бандаи бахтбаргашта, ту чї гуноњи ази-
ме кардї, ки ба ѓазаби Худои Ќањњору Љаббор гириф-
тор шудї? Худованд ќањру љабрро ба ту раво дид?»

Худдорї кардам ва нахостам, ки ин љабрдидаро
малоомат кунам. Ў гўё ин фикри аз дил гузарондаи
бандаро пайхас карда буд, ки илтиљокунон боз гуфт:

- Бале, бале, ман дар ин дунёи дурўза дар њаваси
молу сарват аз ѓурури љавонию нодонї басе амалњои
бадеро барои ќонеъ кардани нафси њарому саркашам
ба анљом расондаам. Аз њамин сабаб Худованд бар
ман ѓазаб кард. Ин маризи табобатнашаванда 10 сол
аст пўсту гўшт ва хуну устухони маро макида истода-
аст. Сарвати њаромам, ки њама моли мардум буд, дар
они воњид аз дастам рафт.

Солњост, ки бањри табобат сарвати зиёде сарф
карда, ба шањрњои калони Русия - Маскаву Санкт-Пе-
тербург меравам, вале шифои комил намеёбам.

Дилам ба њоли зори ин шахси пушаймони гуноњаш
сўхт. Гуфтам:

 - Таваккал бар Худои мушкилкушо, туро табобат
карда, санљида мебинам. Рости гап, ба шифо ёфта-
наш боварии 100-фоиза надоштам. Баъди табобат
фармудан, ўро љавоб дода, гуфтам, ки аз натиљааш
аввал занг зан ва баъд ба наздам биёяд. Он кўрпача-
еро, ки дар болояш ў нишаста буд, дар чуќурии якмет-
ра сўзонда гўрондам, то ки микробњояш ба љондоре
асар накунад.

Кўтоњи сухан, њашт моњи расо ўро табобат кардам.

Њафт маротиба бо санои маккї љилоб фармудам, ў
кард. Њафт маротиба ба миќдори муайян ва дар ваќти
муайяншуда аз раги ќифол дар назди усто Солењбеки
файзовагї хун гирифт. Доруњои зиёди гиёњию маъданї
ва њайвониро истеъмол кард ва доруи омехтаи њафт
љузъаро бо сиркою асал ва сир марњам кард ва мо-
лид. Дар моњи нуњум ў тамоман шифо ёфт ва аз он
беморї асаре боќї намонд.

Рўзе ў бандаро ба муносибати шифо ёфтанаш ба
хонааш даъват кард. Дар ваќти рафтан аз шањри Вах-
дат ба самти шањри Душанбе  даруни мошин ў бо та-
ассуфу пушаймонї саргузашташро наќл кард.

Њангоме, ки аз дењаи Пистамазор мегузаштем, ў
бо дасташ тарафи чап ишора карда, хонаеро аз дењаи
Камонгарон нишон дода гуфт:

- Акаљон, аз нодонию љањолат ва ќайсарию бепа-
дарї мани ањмаќи бадбахт, 17 декабри соли 1992, њо,
дар назди њамон дарахти калон хонаеро ба нишон ги-
рифтам ва бо гранатомёт задам. Он хона ба хок яксон
шуду сўхта хокистар гашт.

Аз ин суханон яку якбора њуш аз сарам парид ва
даст ба гиребон бурда, тарафи ў нигариста, тааљљубо-
мез гуфтам: - Вањ, ё тавба, ман дар давоми ин 8-9 моњ
киро табобат кардаам? Шахсеро табобат кардаам, ки
хонаамро бо молу амвол ва чандин сар гўсфандони
љавмасту чанд сар говњои зотї ва гўсолањояшон бо
гранатомёт зада ба хок яксон карда буд. Ќотили говњ-
ову гўсфандони љавмастамро моњњо табобат кардаам.

Он мард бо ду даст, дастонамро дошт ва бўса кар-
да, гирён шуда, гуфт: - Оњ, акаљон, ин чї амри таќдиру
тасодуф аст, ки Худованд моро бо њам рў ба рў овард,

акнун илтимос, ба ин њоли зору он амалњои хайру ша-
рам бањо дињед. - Ман як саѓираи хуни бинї, тарбияи
падарро надида, аз модари ѓамхор бармањал ятим
монда будам. Дар оилаи хешовандонамон ба воя ра-
сидаам. То синни 32-солагї муљаррад, њамроњ бо ба-
чањои беадаби кўчагї њаётамро дар ошхонаю тараб-
хона, бо ќиморбозию њаннотию дуздї мегузаронидам.
Ду маротиба аз рўйи дуздї мењмони мањбас шуда бу-
дам.

Њангоме ки љанги шањрвандї сар шуд, Худо мо
барин бачањои њанноти кўчагиро дод. Аз аввали соли
1992 сар карда, сарбози вафодори фронти халќї шу-
дам. Рости гап, имрўз аз гуноњњоям дар назди Худову
шумо ва тамоми мардуми Тољикистон рўйрост мегўям,
ки ман чї будани дину мазњаб, хубу бад, Ватану мил-
латро намедонистам. Ман дар муњите тарбия ёфта бу-
дам, ки ѓайр аз задану гирифта хўрдану хоб кардан ва
молу амволи бедарди миён ба даст овардан дигар
чизеро намедонистам. Аз соли 1992 сар карда, то соли
1997 фаќат ба паррондан, вайрон кардан, таљовуз ва
ќатлу ѓорат машѓул будам. Агар дар куљое, ки ман пай-
до мешудам, дар андоми марду зан ларза меафтод.
Аз ин кори "некам"  сазовори инъому рутбаи афсарї
низ гардидам. Ваќте ки соли 1997 санади вањдати
миллї бо ташаббуси Президенти кишвар, Љаноби Олї,
муњтарам Эмомалї Рањмон ва сардори мухолифони
тољик дар Маскав имзо шуд, дар сафњои артиши мам-
лакат барои ман барин оќипадари ќотилу ѓоратгар љой
намонд. Рўзе дар њолати сархушї вориди майдончаи
њарбї гардидам, дидам, ки модасаге чор бачаи навзо-
дашро, ки њанўз чашмкушояк нашудаанд, мемаконд.

Ба модасаг наздик шудам. Ў аз ман тарсид ва  аз бо-
лои сачбачањои навзодаш оњиста-оњиста, думзанон,
чун инсон таъзим карда, чизе гуфтанї буд. Аз таъсири
май чунон маст будам, ки худро дар набард бо душ-
ман медидам. Мили камон (калашников)-ро ба тара-
фи модасаг рост карда, нишон гирифтам. Модасаг дар
болои бачањои навзодаш чун одам рост хест ва пай-
васта дум љунбонда, ду дасташро пеши бар гирифта,
дањонашро кушоду гарданашро каљ кард. Дар њамин
ваќт садои камон баланд шуд ва камон таркид. Дига-
рашро намедонам. Баъд дар беморхона (госпитал)
њамяроќонам наќл карданд, ки дар ваќти паррондан
камонам таркидааст. Аз ин таркиш модасаг чор сагба-
чаашро ятим гузоштаасту ман захмин гардидаам. Аз
њамон рўз асари ин марази хўранда дар баданам пай-
до шуд.

Аз тарсе, ки гуноњњоям ошкор нагарданд ва бори
сеюм мањбасї нашавам, бо хоњиши худам тарки вази-
фа кардам. 10 сол ба ин дарди бедаво гирифтор бу-
дам. Ман худ яќин медонам, ки њаќќи мардум, хуни
ноњаќ дар шабењи кирму микроб пўсту гўшт, хуну усту-
хонамро мемакид. Дўзахро Худованд дар њамин дунё
ба ман насиб гардонид. Яќин медонам, ки гўру ќиёма-
там сўхтагї аст. Љисми ман абадуддањр њезуми дўзах
- "Асфалуссофилин", ки чуќуртарин табаќаи љањаннам
аст, мебошад.

Аз рўзе, ки китоби "Офтоби паси абрњо" ба дастам
афтоду онро пурра мутолиа кардам ва ба назди шумо
рафтам, аз њама корњои шарри (бади) дунё савганд
ёд карда, абадї даст кашидам. Тавбаи насўњ карда,
шабу рўз ба ибодати даргоњи Илоњї машѓулам, аз пайи

корњои хайрам. Се маротиба оромгоњи Њазрати Мир
Сайид Алии Њамадонї, ду маротиба оромгоњи Мав-
лавї Муњаммадсолењро дар дењаи Сурхиён зиёрат кар-
дам. Имрўз, ки Худои мушкилкушо мушкили маро ку-
шоду бо сабаби табобати шумо шифо ёфтам, умед-
ворам, ки гуноњњои вазнинтарини мани бадбахтро Ху-
дои Рањмону Рањим, каме њам бошад, мебахшад. Баъ-
ди ин суханони собиќ ќотилу ѓоратгар мехостам мо-
шинро нигоњ дораму фароям, савганду илтимос ва
хоњиши ў маро то хонааш бурд.

Баъди анљоми маъракаю мењмондорї ўро танњо
хондаму гуфтам:

- Дониста мон, ки њар амали хайру шарро подоше
њаст, ту худ подоши амалњои шарри худро дидї ва
лаззаташро чашидї!  Эй, фалонї, модоме, ки ту гуноњ-
њоятро фањмида бошию савганди насўњро ба љой овар-
да бошї, ман њам аз гуноњњоят гузаштам...  Эй, фалонї,
медонї, ки дар њаќќи шумо барин зотњои "шариф"
рўзноманигори варзида, шоири ширинкалом Убайдул-
лоњи Ширин чї гуфтааст:

Эй камонбардаст, рўзе ин камонат бишканад,
Тири ту баргашта андар тирдонат бишканад.
Хунфишонї расми одамхорагон буду бувад,
Њамчу пайванди камон рўзе миёнат бишканад.
Љонрабої кардию љоне ба љонат зам нашуд,
Занги тири љонрабоят љони љонат бишканад.
Як шабе осуда хоби ту наояд, њељ гоњ,
Ларзаи љони ту њар шаб љањонат бишканад.
Бишнавад чун номи ту, сад ларза дар халќе фитад,
Нони хунолудаат сад достонат бишканад.

Њар дам аз завќи сухан кунљи дањонат гул кунад,
Дар паси минбар, вале теѓи забонат бишканад.
Орзуњоят, Убайдуллоњ, зеби њар ѓазал,
Шеъри ту шояд замоне ормонат бишканад.

Ин шахси маризи шифоёфта худ хоњиш намуд, ки
оид ба саргузашти ў мухтасар чизе нависам, то ки ба
дигар зишткорон сабаќе шавад.

Чунонки халќ мегўяд: "Изои мўъмин - њаром". Ному
насаб ва кирдорњои зишттарину вањшиёнаи ин шахс-
ро пардапўш нигоњ доштам.

АЗ КИТОБИ  «ПАНДА  АВЛИЁ»

ВОХЎРИ БО МУЊИДДИН ОЛИМПУР

Зимистони ќањратун. Љанги шањрвандии бародар-
куш давом дошт. Иќтисодиёти мамлакат ба талаю
торољ рафта, вазъи иќтисодии мардум хеле касод шуда
буд. Дар он шабу рўз мардуми камбизоат љуворимак-
каю сабўсро ќути лоямут мекарданд ва аз гандумњои
зањролуд истеъмол карда, ба бемории варами љигар
гирифтор мешуданд. Ин нобасомонињо инсони хирад-
манду шуљоъ Сарвари мамлакат Э.Ш. Рањмоновро
ќарор намегузошт. Барои баргардондани гурезагону
истиќрори сулњ ин марди шарифу инсони наљиб кўши-
шу талошњои зиёде мекард ва љони азизашро дар хав-
фу хатар монда, борњо ба Афѓонистон сафар кард. Дар
Давлати Исломии Афѓонистон љанг байни Њукумати ќ
Бурњониддин Раббонию толибони зишткор давом
дошт. Кишвари афѓон обу оташ ва балои азимеро
мемонд, лекин ин фарзанди фарзонаи миллат барои
њифзи сулњу вањдат ва пароканда нашудани кишвар
аз ин балои азим намењаросид ва бо шуљоати руста-
мона ба пеш њаракат мекард.

Дар бозори «Шоњмансур»-и шањри Душанбе тар-
сида-тарсида ќадам мезадам, зеро ки гургу гўсфанд
бо њам омезиш ёфта буданд. Аз ин вазъият дуздону
њаннотон истифода бурда, мардумро дар кўчаю бозор
ѓорат мекарданд. Гургро дар пўстини гўсфанд дидан
ва вохўрдан мумкин буд. Шиноснома (паспорт)-ам аз
вараќзании сарбозон пўсидаю фарсуда менамуд.

Ногањон дар рў ба рўям шарикдарси солњои дони-

шљўиям, журналист – аксбардори закитабъ, дўстдори
илму маърифат, барандаи барномаи «Ситорањои
Шарќ», мухлиси Ањмад Зоњири љавонмаргу Саттори
ѓарибафтода, Шаљараёну Гугуши нозанин, Ахавони
Солису дигар родмардони Эронзамини куњанбунёд,
Муњиддин Олимпур пайдо шуд. Мо њамдигарро ба оѓўш
кашида, њолу авњол пурсидем. Муњиддин ба соати да-
сташ нигариста, бо љиддият ба ман нигоњ карда гуфт:

Оќои Муњаммадрасул, солњост, ки њамдигарро на-
дидаем, дунё ѓанимат, дидори дўстон ѓанимат аст, кї
медонад, пагоњ чї њодиса рўй медињад. Њангоми хўро-
ки нисфирўзї шудааст, биё њамроњ хўрок мехўрему
сањифањои дафтари хотирањо, даврањои тиллоии
њаётамон, солњои донишљўиямонро вараќгардон на-
муда, ёдоварї мекунем. (Аз соли 1971 то соли 1976
дар Донишгоњи давлатии миллии Тољикистон тањсил
намуда, якљоя давраи љавониямонро гузарондем).

Муњиддин илова карда гуфт:
- Шунидам, ки дар њамин бозор як тарабхонаи њози-

разамон бунёд кардаанд. Ба шунидам, номи тарабхо-
на «Ѓофилљон» аст, биё, ба њамон љой меравем.

- Оќои Муњиддинљон, номи тарабхона ба ман маъ-
ќул нашуд,- посух додам.

- Баъзе аз мардумони мо ба маънои номњои гузош-
таашон сарфањм намераванд, мумкин, ки сабабаш
дуршавї аз асли хеш, аз маърифати чандинњазорсо-
лаи ниёгонамон бошад. Ман номњои ќањрамонони
«Шоњнома»-ю «Њазору як шаб»-ро бисёртар дар мар-
думони Эрону Афѓонистон ва Покистон мушоњида ме-
кунам, - гуфт Муњиддин табассумкунон.

Суњбаткунон вориди тарабхона шудем. Дар

њаќиќат, тарабхона зебою барњаво буд. Мизу курсињои
хориљї толорро оро медод. Духтаракони паричењраи
либоси аврупої ба бар дар хизмат буданд.

Мизеро интихоб карда, нишастем ва Муњиддин
хўрок фармуд. Њангоми хўрокхўрї ногањон пирамар-
ди русе ба асо такякунон дар наздамон пайдо шуд. Аз
нишони дар пеши бар овехташудаи пирамард маълум
буд, ки ў иштирокчии Љанги Бузурги Ватанї аст. Пира-
мард хеле лоѓару хаста менамуд, риши сафедаш
жўлида буду мўйлабаш аз таъсири дуди тамоку зард
шуда, чашмонаш нимроѓи бенур ва рўи ќоќи пурожан-
гаш кулчаи наќшинро ба ёд меовард. Либосњояш
кўњнаю фарсуда ва аз таъсири хунукї дир-дир мелар-
зиду ба хўроки гарми болои миз  њарисона нигариста,
об аз дањонаш љорї шуда мечакид. Ин авзоъ ва ни-
гоњњои имдодталабонаи пирамардро дида, дили мо ба
њоли ў сўхт.

Дар аввал пирамард ба чор тарафи тарабхона
нигарист, маълум буд, ки аз касе хавф мебарад ва ё
метарсад. Баъд ќаноатманд шуд, ки ўро касе таъќиб
намекунад, дасти ларзони пурзахму пурожанги худро
сўи мизи мо дароз кард.

- Дети мои, ради Бога, помогите, я очень голоден.
Муњиддин пешдастї намуда, якчанд сўм ба кафи

дасти пирамард нињод. Ў салибро аз гарданаш баро-
варда, моро дуо доду салиб кашид  ва њамоно чашмњ-
ояш ба сўи нони болои миз нигарон буд. Ман њис кар-
дам, ки ў хеле гурусна аст, зеро њаракаташ хеле суст
буд. Як нонро ду таќсим кардам ва нисфашро ба пи-
рамард додам. Ў њарисона нонро ба дањон андохта
газиду тез ба сўи дари баромад равон шуд, маълум

шуд, ки ў хавфу хатареро њис кард, зеро ки мегўянд:
«Моргазида аз банди ало метарсад». Пирамард ба
дари баромад наздик шуда буд, ки дар рў ба рўяш як
љавонмарди ќавињайкали хушлибос пайдо шуда, даш-
номи ќабењ дода, бо забони русї гуфт:

- Оњ, кофири пирсаг, боз дар тарабхонаи ман пай-
до шудї ва табъи мизољонро хира сохтї, мушту лаѓа-
ти дирўза бас набуд, ки боз омадї?!

Аз ин суханони љавони пањлавон акнун мо пайхас
намудем, ки ин пирамарди бечора чї  хел эњтиёткоро-
на вориди тарабхона мешуд, афсўс, ки боз ба доми
бало афтод. Он љавони маѓрур аз гардани пирамард
дошта, ўро ба сўи дари баромад кашола кард. Ин ман-
зара ба  њолате шабоњат дошт, ки гурбаи тездандоне
гунљишкро бо дандонњои тезаш медораду гунљишки
бечора чир-чиркунон љонбозї мекунад. Дар назди дари
баромад сари пирамардро ба зер хам карду як даст
аз паси гардан ва бо дасти дигар камарбанди ўро дош-
та, бо тамоми ќувва ба берун њаво дод. Пирамард се-
чор метр дуртар рафта,  чорпоя афтод. Љавонмарди
маѓрур бо ин ќаноат накарда, ба дунбаи харобу заи-
фи пирамард як лаѓади обдор фаровард. Пирамард
ба болои ях афтод. Ману Муњиддин ба имдоди пира-
мард шитофтем. Ўро аз замин бардоштем.    Аз дањо-
ну биниаш хун равон шуда, ќад-ќади торњои ришаш
мечакид. Риши сафеди барфмонандаш сурх шуда буд.
Пирамард ба хуни дањону бинияш эътибор надода,
борхалтаашро љустуљў мекард. Ман борхалтаашро аз
даруни љўйбор ёфтам ва бардошта ба даруни борхал-
та назар кардам. Даруни он се-чор дона пиёзу картош-
каи пучала ва ду дона себи кирмхўрдаю њамон ними

https://bikhon.tj/



Муњаммадрасул Иброњимзода

118

нони худам додагиро дидам. Он порчаи газидаи нон
аз дањони пирамард парида хунолуд дар болои ях
афтода буд. Пирамард борхалтаашро гирифта, чаш-
маш ба луќмаи хунолуди аз дањонаш парида афтод.
Он луќмаро аз болои ях бардошта, дар коѓазе печон-
ду дар љайбаш пинњон кард. Ў дар љустуљўи асо буд.
Муњиддин асоро аз замин бардошта, ба дасти мўса-
фед дод. Ў аз ин мењрубонии мо ба ваљд омада, бори
дигар салибчаашро ба даст гирифта, салиб кашид  ва
ашк аз ду чашмони бенураш љорї гардиду лангон-лан-
гон аз  мо дур шуд. Он љавони ѓўлмонанд њарду дас-
ташро дар канораш гузошта, хашмгинонаю маѓруро-
на ин рафтору кирдори моро мушоњида мекард.

Муњиддин ба он ѓули биёбон рўй оварда нотарсо-
на гуфт:

-Бародар, кори хуб накардед. Охир, ин њам инсон
аст, ўро њам Худованд офаридааст.

Дар ин ваќт оташи ѓазаби он љавон якбора аланга
заду дасту остинашро бар зад ва ба њуљум тайёр шуда
гуфт:

-Њай яњудињо! Магар шумо ин кофирро нон дода,
ба ќањвахонаи ман даровардед!?

Муњиддин риши сиёњи зебое дошт, мумкин ин љаво-
ни хабиси хирасар ўро нашинохту ба яњудиён монанд
мекард.

- Шуморо аз ў бадтар мекунам! - гўён ба Муњиддин
њуљум кард.

Ман тездастї карда, дар байн даромада гуфтам:
-Њой бародар, мо яњудї нестем, ин кас акои Му-

њиддин Олимпур аст,- ин ваќт  мушти обдори он инсо-
ни хабис ба лабам бархўрду хун равон шуд ва худро

дар канор гирифтам.
Љавони маѓрур даст дароз карда, аз гиребони Му-

њиддин дошт. Аз дањони ў бўи шароб меомад, чашмо-
наш суп-сурх аз косахонаи сараш баромадагї мена-
муд. Умуман, афташ ба афти Азозилу дев монанд буд.

Дар њамин ваќт се-чор нафар љавонони хушсару
либос аз сари мизи таомхўрї хеста, ба имдоди мо
шитобиданд.

- Акаи Ѓофилљон, бас кунед, ин кас журналист!, -
илтиљокунон ба соњиби ќањвахона мурољиат намуд яке
аз онњо.

Акнун мо фањмидем, ки ин љавони хабиси ѓофил,
аз одамият дур соњиби њамин тарабхонаи «Ѓофилљ-
он» будааст. Дар њаќиќат, падару модараш хислату
рафтори фарзандашонро пешгўї карда, ин номи са-
зоворро ба ў мондаанд. Чорнафара Ѓофилљонро ка-
шола карда, ба дохили тарабхона бурданд. Њамоно ў
дастак зада, мушташро нишон дода мегуфт:

- Њай журналистњо, њай муаллимон, шумо дунёро
расво кардед, шумо ба кофирон садаќа медињед, шу-
моро мекушам, шумо…

Мо дергоњ шах шуда, дар љоямон истодем ва дар
охир бо њам хайрухуш намудем. Баъди рафтани Му-
њиддин дар бораи пирамарди рус фикр кардам ва ди-
лам ба њоли зори ў сўхт. Гуфтањои модарам ба ёдам
омад, ки мегуфт:

- Њазрати Мавлавї, љадди бузургворат, панд дода
мегуфт, ки садаќа дињед, ба њар миллату мазњабе, ки
њаст фарќ надорад, зеро ки ў махлуќи Худо аст. Сун-
нати Њазрати Иброњим (а) – ро ба љой оред.

Ман савол мекардам, ки «Ё модари бузургвор, сун-

нати Иброњим (а) кадом аст?» Ў мегуфт:
- Овардаанд, ки Њаќтаъоло дар саховат мењтар

Иброњимро чунон ороста буд, ки њаргиз аз ѓайри мењ-
мон таъом нахўрдї. То рўзе пеши дари ишон марде
омад ва гуфт: Ё Иброњим, гурусна омадаам, маро таъ-
ом бидењ. Мењтар Иброњим назар ба рўи ў бикард ва
бегонагї дид, гуфт: ту бегона менамої ва таъоми ман
барои бегонагон нест.  Чун он мард аз забони мењтар
Иброњим ин сухан шунид, шикастадил бозгашт. Њамон
замон мењтар Љабраил даррасид ва гуфт: ё Иброњим,
фармон мешавад, њафтод сол аст, ки ин мардро ризќ
медињам, ваќте нагуфтам, ки ту бегонаї, туро ризќ
нахоњам дод, магар ту як ваќт таъом медињї ва таъна
мекунї, ки таъоми ман лоиќи ту нест? Чун мењтар Иб-
роњим ин фармон бо итоб шунид, бар аќиби он мард
бидавид. Чун наздики вай шуд, гуфт: эй мард, бозгард
ва истода шав. Њар неъмате, ки талабї, ба ту биди-
њам. Мењтар Иброњим бисёр маъзарат кардан гирифт.
Он мард инкор кард: Ту њамин замон маро аз пеши
худ ронда будї, ин замон аз бањри чї мехоњї ва чан-
дин маъзарат барои чист? Мењтар Иброњим гуфт: Ху-
дои ман аз љињати ту итоб кард ва фармон дод, ки: эй
Иброњим, чаро бандаи маро таъом надодї, мо вайро
њафтод сол аст, ки ризќ медињем ва нагуфтем, ки ту
бегонаї, туро ризќ нахоњем дод. Ту бандаи маро таъ-
ом надодї, дили ў ба ин сухан шикаста кардї. Чун он
мард ин сухан аз забони мењтар Иброњим шунид, чашм
пуроб кард ва гуфт: эй Иброњим, некў Худое ту дорї,
аз кардаи њамчун мане душман њамчунин дўстро итоб
кард. Пас аз чунин раззоќе чанд бегона тавон монд.
Калима бигў, то дар дини поки ту дароям. Мењтар Иб-

роњим калима арз кард ва ў ба шарафи имон мушар-
раф шуд. Аќба-л-халил, Наъима-л-Љалил ли аљли-д-
далил.

Дигар, рўзе аз љамоати љуњудон наздики мењтар
Иброњим алайњи-с-салом омаданд ва гуфтанд: ё Иб-
роњим, мо гурусна омадаем, моро таъом бидењ. Фар-
муд, бинишинед, таъом талабид ва таъзими ишон би-
сёр кард. Ишон оѓоз карданд: эё Иброњим, мо бегона-
ем, чандин эњсон дар њаќќи мо аз куљост? Гуфт: ин ко-
рам аз ахлоќи Парвардигори худ омўхтаам, ки аз ту як
банда итоб шуда буд. Чун ишон аз таъом фориѓ шу-
данд, мењтар Иброњим гуфт:  неъмати Худои ман бих-
ўрдед, як бор Худои маро саљда кунед. Ишон шарман-
да шуданд. Гуфтанд: эй Иброњим, аз бањри хушии хо-
тири ту сар ба саљда барем. Њама саљда карданд. Мењ-
тар Иброњим даст ба дуо бурд ва гуфт: Илоњї, ман
ишонро ба саљда овардам, ту низ хотири ишон ба ша-
рафи ишон мушарраф гардон. Њанўз даст аз дуо фурў
наоварда буд, ки ишон сарњои хеш бардоштанд ва гуф-
танд: ё Иброњим, рў сўи мо кун, ки ќулфи дил боз шу-
дааст. Акнун зуд калима бигў, то дар дини Худои таъо-
ло дароем. Мењтар Иброњим калима арз кард, љумла
љамоат хилъати имон пўшиданд.

Баъди ба ёд омадани пандњои њазрати Мавлавї
дар љустуљўи пирамарди масењї шудам. Чандин кўчаю
тангкўчањои атрофи бозори «Шоњмансур»-ро давр за-
дам, вале ўро пайдо карда натавонистам. Дар охир
ноумед шуда, ба истгоњи мошинњои мусофиркаши сам-
ти шањри Кофарнињон омадам, зеро ки рўз хунук буду
намози асру шом наздик. Аз сабаби нооромињои сиёсї
рафту омади мошинњо ба самти Кофарнињон баъди

нисфирўзї кам мешуд. Дар истгоњ ним соат интизорї
кашидам, пойњоям хунук хўрд, дањшату воњимаи љанги
шањрвандї оромам намегузошт, мошин набуд.

Аз дур дар назди бинои чорошёнае мўйсафеди
русро дидам, ки лангида-лангида ба даромадгоњи бино
наздик мешуд. Ба сўи ў шитобидам ва дар даромад-
гоњи бино ўро боздоштам. Ў њайрон – њайрон ба ман
нигарист. Даст ба љайб бурда 10 сўми дар љайб дош-
таамро ба кафаш мондам. Аз афташ, дар аввал ў маро
нашинохта буд. Нињоят, баъди лањзае андешидан
шинохту аз дастам дошт ва дастонамро бўсида, ба
дидагонаш молид, гўё бо ашки чашмонаш дастонам-
ро мешуст.

Ногоњ садои автобус аз истгоњ баланд шуд. Ман
бо пирамарди маъюби рус видоъ кардаму ба сўи мо-
шин шитобидам. Автобус то ба истгоњи Нефтобод (Не-
фтяник) меомадааст. Аз он љо пиёда то ба шањри Ко-
фарнињон соати дањи шаб омадам.

Баъди нўшидани пиёлаи чой хобам омад, зеро ки
рўзи  дароз дар шањри Душанбе шоњиди њодисаю
воќеањои аљиб шуда будам. Дар баробари дароз ка-
шидан тез хобам бурдааст.

ХОБИ АЉОИБЕ  ДИДАМ

Хоб дидам, ки дар лаби љарие овезонам, бо як даст
аз решаи дарахти азиме медорам, дасти дигарам ал-
вонљ хўрда њаракат надорад, гўё карахт аст. Дар зери
поям дарёи сели балое равон аст. Дод мезанам, касе
ба додам намерасад. Ногањон дидам, ки ба муќобили
љараёни дарё киштие њаракат карда, омада истодааст.
Киштї ба ман наздик шуду љавони зебое, ки аз рўяш

нури дурахшон меборид, нидо карда гуфт:
- Эй инсон, дастатро ба ман дењ!
- Кадом дастамро дињам, охир дасти чапам карахт

аст ва бо дасти ростам решаи дарахти азимро медо-
рам.

- Бо кадом дастат ба пирамарди рус 10 сўм садаќа
карда будї? – боз пурсид љавон.

- Бо дасти рост.
- Ќуввати дасти ростат њамон садаќаи дањсўмаат

ва решаи дарахти азим мадади љадди бузургворат
Њазрати Мавлавии Сурхиён аст, ки аз балои азиме
нигоњат медорад. Њоло ту намедонї, ки он ќутби за-
мон, хуршеди тобон зиндаю љовид аст? Агар хоњї, ки
ба дидори мубораки бобоят Њазрати Мавлавї мушар-
раф гардию ўро бинї, дастхатњои парокандаи ўро
љамъ овару иншо намо!

- Эй наљотдињандаи бандаи ољиз, шумо чї касед?
- аз љавони зебо пурсон шудам.

- Киштие, ки мебинї, киштии Њазрати Нўњ (а) аст
ва ин дарёи сели ифлосе, ки ба зери пойњоят равон
аст, дунёи пурзањмат аст. Агар бандаи нафси куфру
шайтон шавию аз амалњои хайр рўй гардонї ва ба
амалњои шар даст занї, дастатро намегирам ва дар
киштии Њазрати Нўњ (а), ки бобоят  Њазрати Мавлавї
нишастааст, савор шуда наметавонї. Дар ин дарёи
бало ѓарќ хоњї шуд!, - бо табассуми ширине посух дод
љавон.

Њамоно доду фарёд мекардам, ки наљотам дињад.
- Њой инсон, ба њурмати њамон садаќаат, ки ба ман

додї, баъди иншои дастхатњои бобои бузургат туро
наљот хоњам дод, - гуфт љавон.

- Эй љавони зебо, шумо кистед ва ман ба шумо чї
хел садаќа карда будам? – дубора пурсидам аз ў.

Љавони зебо табассуми ширине карду кулоњашро
аз сараш гирифтан замон ба сурати њамон пирамар-
ди руси нотавон мубаддал шуд ва нопадид гардид.

Баъди ин хоби дидаам њашт моњ бемори бистарї
шудам. Хунамро дар беморхона иваз карданд. Аз зин-
да мондан умед надоштам. Љон ширин будааст, шабу
рўз ба даргоњи Худованди бахшандаи мењрубон ибо-
дату мунољот намуда, талх-талх мегиристам.

Баъди он тавбаи насињо кардам, роњи амалњои
хайрро пеш гирифта, дастхатњои Њазрати Мавлавиро
омўхта иншо намудам. Дар интизори ваъдаи он љаво-
ни киштисаворам, ки кай дастам мегираду наљотам
медињад…

Баъди чандин солњо рўзе тарсида-тарсида дохили
тарабхонаи «Ѓофилљон» шудам. Номи тарабхонаро
дигар  кардаанд: «Вањдат».

- Ин тарабхонаи акаи Ѓофилљон аст?, - пурсидам
аз пешхизмат.

Ў бо аломати инкор сар љунбонд. Њисси кунљкоби-
ям боло гирифту дар бораи Ѓофилљон, ки лаби маро
кафонда, хуншор карда буду гиребони Муњиддинро
канд ва пирамарди русро лагадкўб намуда буд, пур-
сон шудам. Маълум гардид, ки Ѓофилљон ба тиљорати
маводи мухаддир – героин сару кор доштааст ва ин
сарвату ѓурур аз рўи он будааст. Гурўњи ѓоратгарон
шабона ба хонааш њуљум карда, молу сарваташро ба
яѓмо бурда, худашро дар назди зану фарзандонаш ба
таври вањшиёна, бо хорию зорї ба ќатл расондаанд.
Тарабхонаи «Ѓофилљон» ба худ номи «Вањдат» гирифт
ва соњиби нав пайдо кард.

Хубии дарвешон калиди љаннат аст,
Душмани эшон сазои лаънат аст.
Гар њамехоњї, ки бошї дар амон,
Рав накўї кун ту бо халќи љањон.
Баъди чанде радио ва оинаи нилгун хабар доданд,

ки душманони миллати тољик, Ѓофилљон барин зотњои
хабис, Муњиддин Олимпурро ба ќатл расондаанд. Ќал-
бам реш шуд.

Мавлавї мефармояд:
- Эй ѓофилон! Нафси калони бологирифтаатонро

бо тавбаю истиѓфор ва бо амалњои некў паст занед!
Рўзе ба панљоњ њазор сол баробар ба як рўзи ин дунё
наомада, дар пеш аст ва аз ѓазаби Худованд битар-
сед! Мардумро ѓорат накунед! Њаќќи ятимонро нахўред!
Инсонро, ки дар кадом дину мазњаб аст, ќатл накунед!
Фирефтаи молу сарвати дунё нашавед ва аз бањри
молу сарват мўреро озор надињед, ки подошаш дар
ду олам интизори шумост.

Њар киро будаст кирдори накў,
Дар рањи уќбо бувад њамроњи ў.
Дорї андар пеш рўзи растахез,
Аз Худоят нест имкони гурез.

Баъд аз марг исми Муњиддин дар ќалби инсонњо
ва китобу хазинаи синамо наќш баст. Номи Ѓофилљо-
ну амалњояш бошад, аз лавњи тарабхонањо тарошида
шуд.

ТАЪБИРИ ХОБАМ ЧИСТ?
Лањзае он хоби худро ман ба азм
Гирд овардам ба мухлисони назм.
Дида худро он замон дар њолате,
Тарсу вањму бими маргу дањшате.
Дасту кифти ростам сарви азим,
Дасти чап хушкида дар вазъи алим.
Зери по дарёи жарфи беканор,
Киштие, бо чанд маллоње ба ѓор.
Ногањон овоз омад аз миён:
«Ту наметарсї зи Халлоќи љањон ?
Ин дарахт арвоњи поки авлиёст,
Хайр карда дастат андар ў  љост.
Ба дасти чап чї исён кардаї,
Ё касеро як замон озурдаї?
Чун аён дидї, бикун тавба, биё
Аз њаёти бобият панде рабо.
Авлиё дар рўњи некон зинда аст,
Мисли хуршеди љањон тобанда аст.
«Киштии Нўњ» аст, бар сањна нишин,
Сидќ пеш ор, љањд кун, бикшо  љабин».
Дидам, ў буд, он гадои нонталаб,
Зарбхўрда, хунфишон рухсору лаб.
Он, ки рањми ман ба ў боло гирифт,
Адл буд он чи, ба љонам љо гирифт.
Маќсади нашри китоби љадди худ:
Роњи бобоёни мо чї гуна буд?
На ба онњо њилла буду на дурўѓ,
Офтоби ќалби ишон пурфурўѓ.
Рост мерафтанд, ба роњи Мустафо (с),
Чун алиф як рў ба як роњи сафо.
Зорињо дорем бо Мањмадрасул,
К-андар он киштї кунад моро ќабул.

ЌИСМАТИ ТАЛХИ ДУНЁПАРАСТ

Дар њамсоягиамон Каримча ном љавони 22-23 -
солае мезист, ки солњои љанги шањрвандї гуреза шуда,
аз кўњистон омада буд. Падару модари Каримчаро
яроќбадастони хабиси нохалаф вањшиёна ба шањо-
дат расонда буданд.

Каримча њамроњи занаш Сангимоњ ва чор нафар
кўдаки ноболиѓ Ятиму Наим ва Баргаку Соро зинда-
гии сангинеро аз сар мегузарониданд. Нони хўрдану
либоси пўшидан надоштанд, аз њамин сабаб Ятиму
Баргак мактаб намехонданд.

Каримча дар бозор мардикорї мекард, бор мефа-
роварду  бор мекард ва дар ивази зањматњояш  чанд
дираме мегирифт. Њатто ў аз ўњдаи  иљора гирифтани
аробаи дастие намебаромад. Музди кори якрўзааш ба
ду ё се нон мерасид, ки якеи онро нисфирўзї дар оби
хунук тар карда тановул мекард. Сангимою тифлако-
наш бошанд, полези пиёзи њамсоягонро хишова ме-
карданд ва ё њавлию молхонањоро мерўфтанду дар
ивази ин мењнаташон онњоро бо нону чой, гоњо шака-
робу шўрбои «њашаракї» мењмондорї мекарданд.
Охир, ин корњо ба онњо њар рўз муяссар намешуд. Агар
рафту дар дења тўй ва ё худоие мешуд, он рўз барои
Каримчаю ањли хонаводаи ў хушбахттарин рўз ба шу-
мор мерафт.

Каримча ба хизмат доимо тайёр буд, акнун ба бо-
зор намерафт, зеро аз зарби бори вазнин шалдарду
миёндард шуда буд. Дар тўйњою худоињо сабзиреза-
кунї, самоворчигї ва ба маърака даъват намудани

одамон вазифаи асосии ў шуда буд. Ўро ба деги ош
наздик шудан намемонданд, ки бисёр мехўрд, ба зам-
ми бисёр хўрданаш, ошро дар кисањояш дуздида, ба-
рои кўдаконаш мебурд, дар ин муборизаи њаётї ў низ
раќиби худро дошт. Сангимоњ дар ин маъракањо вази-
фаи њавлирўбию хокистаргирї ва обкашониро ба ўњда
дошт. Ўро ба нонбандї иљозат намедоданд, зеро ў њам
дар ин вазифа раќиби худро дошт. Ятим бошад ба
дасти об мерехту Баргак ба дасти занњо. Наиму Соро
пои барањна дар тирамоњу зимистон ва бањору тобис-
тон атрофи танури нонбандї ва деги ош бо гардани
каљ  мегаштанд.

Падару модар фурсати муносиб ёфта, тифлони
худро бо ошу нони худої зиёфат мекарданд. Умуман,
ањли хонаводаи Каримча ба хизмати мардум доимо
тайёр буданд.

Баъди каме ваќт оњиста-оњиста ањволу кирдори
Каримча дигар шудан гирифт. Ў дигар дар тўю худоињо
хизмат намекард. Гоњо њафтаю моњњо ѓайб зада, бе-
дарак мешуд. Сангимоњу тифлаконаш дигар хизмати
мардумро ба љо намеоварданд. Каримча бошад, гоњ-
гоњ мошинсавор ба хонааш меомадагї шуд. Тарзи
либоспўшию рафтору кирдори Каримчаю ањли оила-
аш тамоман таѓйир ёфтан гирифт. Дар андак ваќт со-
њиби мошини тамѓаи хориљї гашт ва хонаи баландо-
шёнаи бодабдабае сохту њамсоягонро дар њайрат
мононд. Акнун касе њад надошт, ки ўро Каримча гўяд,
њама ба ў акаи Каримбой гуфта мурољиат мекарданд.
Ятиму Баргак мактабхон шуданд. Дар як сол ду синф-
ро хатм карда, яке аз синфи 2 ба 4, дигаре аз синфи 3
ба 5 гўё гузаштанд. Муаллиме онњоро дар хонааш дар-

сњои иловагї медоду ба ивазаш музд мегирифт. Тар-
зи либоспўшии Ятиму Баргак аз фарзандони раису
вазир фарќ намекард. Умуман, зисту зиндагонии акаи
Каримбой пурљўшу хурўш буд, њафтае дар миён рўзи
таваллуд ќайд мекард ва ё ягон љашни дигареро бо
дабдабаю шукўњи калон таљлил мекард ва љавонони
ќайсари кўча то соатњои 1-2 -и шаб раќсу бозї карда,
дар охир аз мастї њамдигарро лату кўб мекарданд. Дар
натиља аз шарми захми бари рухсору зери чашмони
сиёњашон то як њафта бо табобат машѓул шуда, ба  кўча
намебаромаданд.

Боре шербачањои ширамасти кўча араќи акаи Ка-
римбойро нўшида, маст шуданду зада чашми додарар-
ўсашро кафонданд, ки он бечора баъди табобати шаш-
моња аз як чашмаш бенасиб шуд. Як моњ акаи Карим-
бой бе ному нишон гум шуд. Њамсоягон ба чї кор ма-
шѓул будану ба куљо рафтани ўро намедонистанд.
Сангимоњ њам сир бой намедод.

Соатњои 6-и субњ буд, ки фиѓони Сангимоњу тиф-
лакони акаи Каримбой баланд шуда, ба осмон печид.
Оњу нолаи љонгудози онњо ба ављи Зуњал мерасиду гўё
гўши фалакро кар мекард. Њамсояњо њайрону њаросон
ва шитобон ба имдоди онњо расиданд. Сангимоњ зор-
зор ва талх-талх менолиду тифлакони маъсумаш ўро
дар канор гирифта, мегиристанд.

Нолаи љонгудози модари зор ба гиряи тифлакон
њамроњ шуда, оњанги ѓамангези дилрешкунандаеро
меофарид, ки ќалбњои моро пурѓаму мањзун мегардонд
ва аз дидагонамон беихтиёр ашк љорї мешуд.

Дар байни њавлї ду нафар афсари милиса ба ин
манзараи риќќатовар назора карда, оњиста-оњиста бо

њамдигар гап мезаданд.
Сипас огоњї ёфтем, ки дар фурудгоњи шањри Мос-

ква аз таъсири героин меъдаи акаи Каримбой кафи-
дааст. Табибони њозиќ њарчанд кўшидаанд, лекин ўро
наљот дода натавонистаанд. Акаи Каримбой пас аз
љонканињои 18 соата бо азоби алим, оњи пушаймонї
дар дил, ашки њасрат дар мижгон ва номи героин дар
забон љони љавонашро дар ѓарибї ба Малак-ул-Мавт
супорид. Вой бар умри љавони акаи Каримбой, сад
дареѓ аз тифлакони хору зору ятими Сангимоњ. Афсўс,
сад афсўс, ки Карими бечораро њирс ва нафси куфру
саркаши шайтонї ѓуломи худ гардонида, њамнишини
одамони хабис кард ва дар доми балои азими героин
бо сахтињои зор, дур аз ватану фарзандони чашмин-
тизор љон дод.

«Хољагон»-и акаи Каримбой баъди се рўзи вафот
ба ивази героини дар меъда барбодрафта мошини
хориљии акаи Каримбойро гарав гирифтанд. Бо раф-
тани айёми рўзгор зисту зиндагонии Сангимоњи бева-
монда маљрои давраи пештараашро гирифт. Боз њав-
лию оѓилрўбї ва хишовакунии полезњои дења ба зим-
маи Сангимњу тифлаконаш бор шуда буд. Ятиму Бар-
гак мактабро тарк карданд, дигар касе онњоро дарси
иловагї намедод.

Аз ноилољию тангии рўзгор Сангимоњ ба мўйсафе-
ди 75-солаи носфурўше зани дуюм шуда, ба шавњар
баромад. Барои Ятиму Баргак њам машѓулият ёфт
шуд. Падарандар барои каканњояш шуѓли дўстдоштаи
худро њадя кард. Ятим њар рўз се кило нос ва Баргак
бошад, чор кило офтобпарастро ба савдо мебаровар-
данд. Байни намозњои асру шом ногањон фиѓону но-

лаи Сангимоњу тифлаконаш ба осмон печид. Дарвоза
кушода шуду Ятиму Баргак гирякунон ба сўи хонаи мо
фирор карданд. Онњо худро дар паси девори кањдон
паноњ карда, талх-талх мегиристанд. Асодасти пада-
рандари пир изи кабуди хунгаштаи худро дар сари
рухсори Баргаку болои бинии Ятим баръало гузошта
буд. Аз бинии чапи Ятим ќатра-ќатра хуни сурхи ялаќ-
ќосї љорї шуда, аз зери манањаш ба куртаи кўњнаи по-
рагашта мечакид.

Онњо пои луч буданд, аз хунукї пойњояшон хун
барин сурх шуда, дир-дир ларзида, њиќ-њиќ мегирис-
танд. Чашмонашонро хуни сурх зер карда буд, ки гули
лоларо ба ёд меовард.

Падармурдаро соя бар сар фикан,
Ѓубораш биафшону хораш бикан.
Чу бинї ятиме сар фиканда ба пеш,
Мадењ бўса бар рўи фарзанди хеш…

Ё, Њазрати Шайх Саъдї, куљої, бубинї њоли зори
ятимон!? Сабаби чунин њоли зори ятимонро пурсон
шудам, онњо пас аз њиќ-њиќзанињои дуру дароз бо ше-
ваи гиряолуд гуфтанд:

- Њар рўз мо ба маблаѓи 10 сомонї носу офтобпа-
раст савдо мекардем, имрўз бошад, аз сабаби бадии
боду њаво, хунукї ва пои луч буданамон њамагї 6-7
сомонї савдо кардем, барои њамин падарандарамон
тайёрхўрони лаънатї» - гуфта моро зад, модарам хост,
ки моро дифоъ кунад, ўро низ зад, њоло ў нолону ги-
рён дар хона хоб аст. Аз  зарбаи асои пирамард хеста
наметавонад.

Њамин њангом кабўтари сафеде омада, дар гўшаи
боми худорањматии Карим нишасту ба чор тараф ни-
гарист ва гарданашро ёзонда, сўи ин ду тифли гирён
ќум-ќумгўён чизе мегуфт.

Ин манзараро ману он тифлони ятим бодиќќат на-
зора мекардем ва гуфтањои худорањматии модарам
ба ёд омад, ки гуфта буд: «Баъди фавт рўњи инсон чун
мурѓони њаво парвоз карда, ба арши аъло меравад
ва аз он љо ба сурати кабўтар ва ё ягон љонвари дигар
парвоз карда, омада дар гўшаи бом мешинаду мунта-
зири дуои хайр мешавад, лекин мебинад, ки фарзан-
дон хору зор, гирёну њайрон дар хизмату зан бо либо-
сњои њарир болои бистари мулоими гарм канори мар-
ди дигаре дар хоби ноз аст. Дар ин њангом рўњ нолон,
ашк дар мижгон ба ављи кибриё мебарояд, санги ма-
ломат бар сар мезанад ва мегўяд: «Бор Худоё, даст
гир, њар чї кардам бад кардам, њар чї кардам, бар худ
кардам, сабру ќаноат накардам, бандаи нафси куфри
саркашу шайтон шудам, ки дар натиља гўлу гумроњ гаш-
там. Аз имону таќво рўй тофтам ва аќли расоро наши-
нохтам. Дареѓ, сад дареѓ…»

Кабўтари сафед, гўё рўњи акаи Каримбой буд, ки
ќалбашро њоли зори фарзандони љигарбандаш месў-
зонд, ки нолида ќум-ќум мекард ва њайрон-њайрон ба
сўи зављаи мењрубонашу пирамарди ќавиљўссаи нос-
фурўш нигариста, бар нафси саркашу дунёю умри
бевафо лаънатњо мехонд.

Аз он рўзе, ки мурданро ба чашми худ аён бинї,
Ба чашми пурхуморат оби њасратро равон бинї.

Чї суд аз симу зар, охир ба пахта об чакконанд,
Ба њалќат меравад ё не, ки ўро дар гумон бинї.
Ба айвони лањад хуфта ба њоли худ њамегирйї,
Кафан печида дар гардан чу мору каждумон бинї.
Агар рўњат кунад парвоз, ояд љониби ќабрат,
Наёбї њељ нишон аз гўшту мушти устухон бинї.
Аз он манзил ба сад умед биёї љониби хона,
Писар дар остон, зан дар канори дигарон бинї.
Фиребу њилањо кардї барои иззату роњат,
Надонистї, ки зулмест ин, нињон кардї, аён бинї.
Чу чоње кандаї аз зулм, ки халќеро дар андозї,
Наметарсї зи адлу дод, ки худро андар он бинї.
Биё эй Љомии мискин, ибодат кун дар ин олам,
Ки худро аз ибодат дар бињишти љовидон бинї.

Мавлавї мефармояд:
«Љавонмардо, њиссаи нафсу шайтонро људо

намо. Чунки шайтон на барои душманї варзида-
ни инсон, балки барои ба нафсаш маѓлуб шудани
ў кўшиш мекунад. Ту худхоњии нафсатро њам ба
назар гир, зеро ки он ѓайри худ дигареро дидан
намехоњад.

Худои таъоло дар њадиси ќудсї чунин марњамат
карда мефармояд:

- Эй бандагонам, чї тавре ки ба хотири худ оред,
ман бо шумо њастам! Агар аз ман ба некўї ёд кунед,
њамонро медињам ва бадиро ба хотир оред, њамонро
интизор шавед. Аз барои молу сарвати дунё ба мо-
нанди њайвонњо дар биёбонњо медавї, аммо аз њамон
ризќи додагиям зиёд намеёбї, сабр намою шукрона
бикун, ки шармандаи њарду олам мегардї.

Гардан аз њукми Худои худ матоб,
То намонї рўзи мањшар дар азоб.

Эй фарзанди одам! Ба ту се чизро ихтиёр кар-
дам, яъне моли дунё, ањли оила ва амалњоро. Моли
дунё баъди фавтидан ба меросхўрон мемонад ва
њамон замон аз хона бадар рафтї, ањли оила њам
људо мегарданд. Рўзи ќиёмат амалат накў бошад
хуб, вагарна, бад бошад, љоят ба њалокат аст!

Умри дунё як-ду рўзе беш нест,
Ѓофил аст он кас, ки дурандеш нест.

Эй фарзандони одам! Собир бош ва худро паст
шумор! Туро ба дараљаи баланд мебардорам! Ис-
тиѓфор кун, маѓфират кунам! Тавба намо, ќабул
фармоям! Садаќа бидењ, то ки ба молат барака
дињам! Бо аќрабоят накўй ва наздик бош, то ки
умратро дароз кунам!

Эй фарзанди одам! Шукри неъматњои ман ку-
нед, мењрубон њастам. Пас истиѓфор кунед, лоиќу
сазовори ибодат њастам, пас ибодат бикунед!
Лоиќу сазовори маќсад њастам, бо маќсад маро
љустуљўй намоед, маќсадатонро њосил бикунам.
Дињанда њастам, бипурсед, бидињам!»

ВОХЎРЇ БО ЊАРИСУ ЊАСУД

Дар канори роњ истода, интизори гузаштан  будам.
Дар њамин ваќт садои вањмангези тормози мошине
риштаи тахайюлотамро канд. Аз тарс ду-се ќадам ба
аќиб љањидам. Мошини тамѓаи хориљие ду ќадам дур-
тар, дар рў ба рўям таќќї карда истод. Дари аќиби мо-
шин кушода шуд ва љавони 17-18-солае дар либоси
рўњониён, пероњани сафед дар тану кулоњи сабз дар
сар ба тезї љањида баромаду хам шуда, таъзимкунон
дари пеши мошинро кушод. Дар даруни мошин марди
тахминан 45-50-солае, ки риши сиёњи кўтоњу саллаи
сафеди калон дошт, намоён шуд. Дар як дасташ тас-
бењи дарозе аз сангњои сабзи ќиматбањо, чун чархи
осиёб дар гардиш буд ва бо дасти дигараш асоеро
медошт, ки бо нуќраю садаф кандакорї шуда буд. Дар
болои асо бо метали зарди тиллоранг акси ќасри «Тољ-
мањал» њаккоќї шуда буд. Љелаки сабзи дарозу перо-
њани дуљайбаи покистонияш ўро ба Њазрати Хољаи
Хизр монанд карда буд. Айнакњои сиёњи офтобиашро
ба болои абрўвонаш гузошта, бо ангушти ишора маро
сўи худ хонд. Ман хаёл кардам, ки шахси дигаре дар
пасам истодааст, ба аќиб нигаристам. Ин њолати но-
гувори маро он марди аљоибу ѓароиб пай бурда, бо
овози баланд садо кард:

- Балам, оѓои Муњаммадрасул, ин шумо нестед?
Яку якбора «бале» - гўён давида, хам шуда, бо ду

даст салом кардам.
Аз рўи шунидам, Хољаи Хизр соле як маротиба ба

сурати гадо ва ё одамони наљиб бо њар як инсон во-

мехўрад, лекин онњо ўро намешиносанд. Агар шино-
санд, ба маќсадњои динию дунявие, ки дар дил доранд,
мерасанд, агар нашиносанд, тамоми сол корашон ба-
рор намегираду ранљуру бемор мегарданд. Барои
шинохтани Хољаи Хизр дар ваќти салом нарангўшти
ўро сахт доштану фишўрдан лозим аст. Агар наран-
гушт устухон надошта бошад, он шахс Хољаи Хизр
аст...

Ман њам дар баробари салом кардан дудаста на-
рангушти ин инсони аљибро дошта фишўрдам. На-
рангўшт хеле мулоим намуд, чунон хурсанд шудам, ки
гўё худро дар арши аъло дида бошам.

Бо ин ќаноат накарда, бори дуввум нарангуштро
дошта зер кардам ва ба аќиби панља тоб додам. Яку
якбора нарангушт тиќќї карда, садо бароварду он
мард тааљљубомез, мумкин, аз  дард дасташро кашид,
симояш таѓйир ёфт.

Дар ваќти дасташро кашидан баръало пайхас кар-
дам, нарангушт устухон дораду ў Хољаи Хизр нест. Дар
њамин ваќт, чизеро њис кардагї барин менамуд. Ин
њодисаро ў бо ин сару либос ва афту башара шояд
чандин маротиба аз сар гузаронидаасту чандин ода-
мони чун ман соддаро ба њайрат овардааст, ки табас-
сумкунон гуфт:

- Ња, балам, Хољаи Хизр набошем њам, даму нафа-
самон Хољаи Хизр барин аст.

Баробари ин суханњои аз њад зиёд муболиѓаомези
бемантиќу куфрро шунидан гўё кўзаи оби сардеро касе
аз болои бом дар сарам рехта бошад, ки хунук шуда,
моту мадњуш мондам.

Он мардро, ки мани бандаи гумроњ ба Хољаи Хизр
монанд карда будам, як пояш дар дохили мошин буду
пои дигараш дар замин вай ба ман нигариста, табас-
сум мекард. Чењрааш гарм менамуд, гўё ўро дар куљое
дида бошам.

Бо овози омирона гуфт:
- Ња, оќои Муњаммадрасул чї турї? Магар маро

нашинохтї? Њоло дар куљо мегардї? Канї бигў, њоло
аъзои кадом њизб њастї?

Чунон саволборон кард, ки фурсати љавоб гардон-
дан набуд. Дар охир фурсати ќулай ёфта, тааљљубо-
мез гуфтам:

- Домулло, аввалаш ин, ки ман шуморо нашинох-
там. Сонї, аъзои ягон њизб нестаму ба сиёсат сару
коре њам надорам, зеро ки љадди бузургворам, Њазра-
ти Мавлавї дар панду насињатњояш борњо таъкид кар-
да мегўянд: « - Эй инсонњо, њамаи шумо бандагони
Худою умматони пайѓамбарони мурсалед, ба вањда-
ту ягонагии Худованд иќрор шаведу ба њам оед, то ки
сулњу осоиш дар рўи замини сабзу хуррам абадї бо-
шаду шумо бо зањмати њалоли худ  дунёву уќбои худ-
ро обод кунед. Агар рафту вањдату ягонагиро аз даст
додед, аниќ донед, ки дину диёнат ва ватану бойига-
рињои моддию маънавии миллатро барбод медињед
ва аз ќаъри љањаннами асфаласофилин оташе бар-
мехезаду замини муќаддаси шуморо сўзонда хокис-
тар мекунад», (мумкин, љанги ядроиро дар назар дош-
та бошанд).

Аз рафтору гуфтори ин марди олуфта маълум
шуда меистод, ки ў аъзои ягон њизби сиёсї аст. Аз ин
суханону пандњои Њазрати Мавлавї ў баръало њис

кард, ки тираш ба њадаф нарасиду ба санги хоро бар-
хўрда, аќиб гашт ва маќсадашро амалї карда натаво-
нист.

Домулло лаљоми суханро ба тарафи дигар баргар-
донида гуфт:

- Њоло манро нашинохтї? Охир, ту одами «калон»
шудаї. Туро тез-тез дар телевизион мебинам. Фањми-
дам, ки китоб њам навиштаї, барои њамин манро на-
мешиносї...

Абрўњояшро аз ѓазаб бо њам кашид, симояш дар
як лањза таѓйир ёфту гуфт:

- Чї хел маро мардуми сар то сари љумњурї, њама
мешиносанду ту бошї, њамкурсам,  намешиносї?!

Боз њайрон шудам, ки чї хел шарикдарсамро ба
ёд оварда наметавонистаам. Ў илова карда гуфт:

- Охир, дар Донишгоњи давлатии миллии  Тољики-
стон 22 сол пеш њамроњ мехондем. Њоло ман Домул-
ло Њољї Фахриддин њастам, шинохтї?

Баъди ин суханон «домулло» ба ёдам омаду ўро
шинохтам ва оњи чуќуре кашидаму бори нињоят ваз-
нини њаяљон аз китфам афтоду сабук шудам ва бо
оњанги шўхиомез табассумкунон гуфтам:

- Мебахшед, охир, шумо зоњирану ботинан таѓйир
ёфтаед ва хеле калону фарбењ шудаед. Ба фикрам
вазнатон назар ба солњои донишљўиямон хеле зиёд
шудааст. Чї хел шуморо шиносам?

Ў дар љавоб бо ситеза гуфт:
- Бале. Бале, хуб шуд, ки хонданро дар донишгоњ

давом надодам ва онро тарк кардам. Агар тарк наме-
кардам, њоло муаллим будам ва ё монанди ту китоб –
питоб менавиштам. Барои нашри он дар пеши њар

касу нокас сар хам карда, харобу хазон мегаштам.
- Не, домулло, ман дар пеши њељ кас сар хам на-

кардаам. Иншоаллоњ, рўњи поки авлиёи бузург мадад
мекунаду љавонмардони асили дорои њисси баланди
ифтихори миллї, дўстдорони илму маърифати ниёгон
дар ин кори хайр дар роњи Аллоњ сањм мегузоранд. Дар
дунё аз касе чизе тамаъ надорам, ба љуз аз бањри рањ-
мати беканори Аллоњ таоло дар рўзи љазо, -гуфтам.

Њољї Фахриддин гуфт:
- Китобатро нахондаам, зеро ба китобхонї ваќтам

нест. Канї гап зан, чї хел китоб навиштаї ва дар бо-
раи чї бањс мекунад?!

Дар љавоби суханони ин мард пандњои Шайх Саъ-
дии ширинсухан ба ёдам омад, ки онро хомўшона да-
руни дил зам-зама кардам, то домулло аз гуфтањои
Шайхи бузург наранљад:

То мард сухан нагуфта бошад,
Айбу њунараш нуњуфта бошад.
Њар беша гумон мабар, ки холист,
Шояд, ки паланге хуфта бошад.
Гуфтам:
- Номи китоб «Офтоби паси абрњо ва ё Мавлавї

Домуллои Сурхиён», мавзўи китоб бањсу мунозирањо-
ро дар бар намегирад. Маќсад аз нашри китоб дўст
доштани илму фарњанги бойи ниёгонамон мебошад.
Бо ин роњ дар ќалби хонандагони азиз бедор кардани
њисси баланди ифтихори миллию ватандорї ва ба-
шардўстист, то дар оянда одамонеро тарбия карда,
ба воя расонем, ки онњо дар тараќќиёти њаматарафаи
Ватани азизамон њиссагузор бошанд. Танњо мо дар
асоси анъанањои хуби аљдодї давлати демократии

њуќуќбунёдро сохта метавонем, зеро ки њељ як халќу
миллати љањон чунин таъриху тамаддуни бою ќадими
илмию фарњангї, давлату давлатдории адолатпарва-
ронаро дар тўли таърих аз сар нагузарондааст.

Домулло тасбењи дасташро давр гардонда, бо як
њиссиёти кибру ѓурур гуфт:

- Тасаввуф илми кўњна шудааст. Љамъияти имрў-
заи мо ба сўфию тасаввуф ниёз надорад. Њоло давру
замони бозоргонист, мана, ту илми олї дорї, китоб
менависї, лекин пиёда мегардї, ба касе лозим нестї
ва касе њам суроѓат намекунад.

Аз љайбаш дафтарчаеро бароварда, вараќ зад ва
ба ман нишон дода гуфт:

- Нигаред, дар як рўз ба панљ – шаш маросими тўю
худої, љанозаю мавлуд, чилёсину ќасидахонї даъват
шудаам. Бо навбат бояд дар њамаи ин маросимњо ра-
сида гирам, ки бе ман ин маросиму маъракањо наме-
гузаранд. Муридони зиёде дорам, дар ваќти амри маъ-
руфу мавлудхониям бо навбат овози хуби худододи-
ямро дар фиттањои магнитофон менависанд.

Ваќте «муридони зиёд дорам» гуфту илми тасав-
вуфро санг зад, гўё ба љигарам ханљар зада бошад, ки
солњои донишљўиям ба ёд омаду симои ин «домуллои
соњибмурид» чун фиттаи синамо дар хаёлам љилва-
гар шуд. Охир ў кист? Ба ў кї њуќуќ додааст, ки ба сўи
гузаштаи худ санг њаво дињад?

Фахри тољикону форсизабонони љањон пирони та-
риќат Њаким Саноию Шайх Аттор, Мавлавї Љалолид-
дини Балхию Саъдї, Њофизу Љомї, Бањовуддини На-
ќшбанду Мавлоно Яъќуби Чархї ва Мир Сайид Алии
Њамадонї њастанд. Оё ин «домулло»-и навбаромади

худрўй дар бораи тасаввуф чизе медониста бошад?,-
худ ба худ савол медодам.

Худро дошта натавониста, савол дода гуфтам:
- Амир Темур, шумо тасаввуфро дар замони њози-

ра лозим намешуморед, чї тавр мурид мегиред?
Аз «Амир Темур» гуфтанам ў хеле ранљида, бо

ѓазаб гуфт:
- Оќои Муњаммадрасул, «коњи кўњнаро бод наку-

нед». Ман Темур-пемур нестам, он солњо гузашт. Њоло
ба ман Њољї Домулло Фахриддинбой гуфта, мурољиат
кунед.

Аз суханњои болохонадори шарикдарсам, ки мо
якљоя солњои пешин дар шўъбаи филологияи Дониш-
гоњи давлатии Тољикистон мехондем ва ман кї буда-
ни ўро медонистам, дар тааљљуб монда, худ ба худ са-
вол дода, ба дил мегуфтам: «Худоё, наход ин њамон
Темурланг бошад?».

Фахриддинбой дар айёми мактабхониаш кам-кам
дуздї машќ мекардааст. Њангоми амалиёти шабона-
аш посбони мурѓхонаи хољагие ўро доштанї мешавад.
Ў бо халтаи пур аз мурѓони сарбурида барои халосї
аз посбон аз болои боми мурѓхона мељањад ва пои
росташ аз ду љой мешиканад. Ин осори лангї аз њамон
ваќт ба ў мерос монда буд ва тамоми умр мелангид.
Як сабаби Темурланг тахаллус гирифтанаш њамин
бошад, сабаби дигараш ин буд, ки ў бо 40-50 рубли
моњонаи донишљўї ќаноат накарда, шабона дар ком-
бинати љўроббарории шањри Душанбе посбон шуда,
кор мекард. Ба замми он, донишљўёнро бо љўробњои
арзон таъмин њам мекард. Ба ќавле, «нони худашро
соњибї» мекард. Бо њамин ду сабаб њамсабаќон ўро

Темурланг мегуфтанд. Гоњо ў аз ин ном фахр њам кар-
да мегуфт:

- МанТемурланг не, Амир Темури Кўрагонии соњи-
бќиронам, чунки њам кор мекунаму њам мехонам ва
њам пул дорам, шумо чї?..

Дар соли дуввуми тањсил «Темурланг» аз санљи-
шу имтињонњо нагузашт ва бањои ѓайриќаноатбахш
гирифта, ќарздор шуд, зеро ки ба дарсњо дер монда
меомад, гоњо як ё ду рўз ѓайб мезад ва ба замми ин,
дониши казої надошт.

Аз њамин сабаб дар охири соли тањсил бо фармо-
ни маъмурияти донишгоњ «Темурланг»-ро аз сафи
донишљўёни соли саввум хориљ карданд. Ваќти аз до-
нишгоњ рафтан ў ба њамкурсон рўй оварда гуфт:

- Ма дар пеши я муллои зўр, ки калони ќаравулњои
чулошни њай, сабаќ мегирум. Баъди чанд сол мебине,
ки шумо кї мешавею ма кї? Шумо хуб шаве маълим ё
директури мактав меше…»

 Ў ба љойи калимаю иборањои лањљагию шевагї
акнун калимаю иборањои арабиро кўр-кўрона истифо-
да мекард.  Ба фикри банда, ин ибораю калимањоро
чун доми тазвир, барои ќонеъ кардани нафсаш исти-
фода мебурд.

- Бедор шав, - гуфтани «домулло» риштаи тахай-
юлоти давраи донишљўиямонро канд.

Гўё аз хоби дуру дарози ѓафлат бедор шуда бо-
шам, сарамро љунбонда, ба чор тараф нигариста гуф-
там:

- Тему… э, не, Њољї Домулло Фахрбой, гўшам ба
шумо, наќл кунед.

Ў боситез ба сўи ман нигарист ва гуфт:

- Амри маъруфу мавлудхонии маро дар фиттањои
магнитофон сабт намуда дар дўконњои шањр мефурў-
шанд.

 Аз пештоќи њуљраи мошин фиттаеро гирифта, та-
рафи ман дароз кард.

- Ма, ин фиттаро бурда, гўш кун ва мусулмон шав!,
- гўён сўњбаташро як навъ хулоса кард.

- Пулашро барор, - фиттаро аз дасташ гирифтан
замон гуфт ў.

- Домулло, ман хаёл кардам, ки шумо ба шарик-
дарсатон онро њадя кардаед,- гуфтам.

- Не – не, пулашро барор.
Ман даст ба љайб бурдам ва пулро баровардам.

Ба дастам як вараќи 100 сомона баромад, дигар пул
надоштам. Таќсир, пули майда доред?

- Ња, - гўён дасташро дароз карда, 100 сомонаро
гирифту даст ба дуо бардошт.

Њарчанд илтимос кардам, ки аќаллан 5 сомониаш-
ро баргардонда дињад, ки роњкиро кунам, надод.

- Агар як сомониашро гирї, дуоямро бармегардо-
нам, пас соќу саломат ба хонаат барнамегардї, - гуфт.
Дар ваќти видоъ «домулло» мум барин мулоим шуд
ва бо «нармию дилсўзї» насињат кард:

- Аз ин китобнависї њељ фоидае нест, худатро пиру
харобу лоѓар ва кўру кар мекунї. Китобнависиро бас
куну муриди ман шав. Илми тасаввуф,  кўњна шуда-
аст, аз он ба ману ту њељ фоидае нест, - гуфта, калиди
«љип»-ро тоб доду ѓайб зад.

Аз ин суханони тањќиромези «домуллои худрўй»
дар аввал шах шуда мондам ва дар охир тоќатам тоќ
шуд, гўё ба љигарам ханљар зада бошад, аз сўзиши ин

захм бо њаяљон худ ба худ мегуфтам: «Ё аъузубиллоњи
мина нафсу њасади раљим», наход илми сўфї, илми
тавњид, илми роњи њаќ, покї, ростї, илми Њаким Са-
ноию Шайх Аттор, Мавлавии Румию Шайх Саъдї,
Мавлоно Љомию Бањовуддини Наќшбанд, Мавлоно
Яъќуби Чархию Мир Сайид Алии Њамадонї илми кўњна
шуда бошад?!»  Ногањон илњоми Илоњї дар ќалбам
пайдо шуд ва дар њаќќи ин зумра зотњои «гандумна-
мои љавфурўш», ки дар замони Мавлонои Руму Њофи-
зи Шероз ба бузургии эшон шак меоварданд, гирён-
гирён гуфтам:

 Эй њарису њам њасуди пурриё,
Аз чї шак меоварї бар авлиё?
Дар ниќоби шайх  бозї мекунї,
Бар валиюллоњ ѓамозї мекунї.
Љумла эшон марњамони даргањанд,
Сирри тавњидроякояк огањанд.
Нафси саркашро ѓулом аз ман – манї,
Њамсафи иблис њасти, эй данї.
Воизї бо лањни хуш мисли «дагар»,
Бар касе ин ваъз месозад асар?
Эй паси нафсат њамеша дар хурўш,
Пандњои Мавлавиро дор гўш.
Панди Њофиз, ки бувад бе љурму айб,
Аз барои мо фуруд омад зи ѓайб.
«Илми Њаќ дар илми Сўфї гум шавад,
Ин сухан кай бовари мардум шавад»?
Чун Ѓазолї «Кимиё…» -ро офарид,
Душмани рўю риёро офарид.
То наояд ранљу кулфат ё бало,

Зорї бикун бар Худову Мустафо (с).
Буд муњаќќиќ  шери даргоњ дар миён,
Рўбање бо њилла омад дар баён.
Тавба! Аз лаззатпарастї чун Насуњ,
То насиби мо шавад «Киштии Нўњ».
Эй Худоё, кун дуои мо ќабул,
То шавам ман хоки пое бар Расул (с).

Хонандаи  азизи маънифањму закитабъ, дар њар
давру замон фардони љоњили асири нафсгаштаро пай-
до кардан мумкин аст. Ин ашхоси хабису манфур дар
ниќоби намояндагони њизбу љараёнњои «пешќадаму
олї» маќом зуњур мекунанд ва ба номи неку мубораки
њизбу «домулло» ва ё «мулло» иснод меоранд. Њазо-
рон њазор шукри Худои бузург, ки истиќлолиятро на-
сиби халќу миллати мо гардонид. Њамин файзу бара-
кати истиќлолият аст, ки дари мактабу мадрасањои
исломї ба рўи мардум боз аст ва олимону домуллоњои
хубе дар ин мадрасањо таълиму тарбияро ба роњ мон-
даанд.

Дар айни замон олимону домуллоњои бузурге чун
ситорагони рахшанда дар ин сарзамини мўъљизаофа-
рин хеле бисёранд. Аз даргоњи Аллоњ таоло умед до-
рам, ки ба шарофати эшон олимону домуллоњои хубе
ба майдони вањдати илму маърифати исломї меоянд,
ки боиси рушду нумўи маърифатнокии мардум мегар-
дад. Иншоаллоњ, аз Худованд умед дорам, њамсабаќи
ман, ки номаш пардапўш омадааст, рўзе аз сирри
илми тавњид бохабар мегардаду аз доми нафси сар-
каш озод мешавад ва ба исми мубораки Домулло са-
зовор мегардад.

Эй афтода дар њасуд, гумкарда роњ,
Илми Њаќ шуд дар роњи нафсат сиёњ.
Дар ниќоби њаќ нигар дунё ба дил,
Ин ният дар саљдањо дорї кафил.
Илми Сўфї назди ту инкор шуд,
Нафси бадро куштанат душвор шуд.
Ту ба минбар воъизї чун дагарон,
Розї созї нафси шумро аз миён.
Неъмату нозат фаровон бо ѓурур,
Сарватат орад ба ишќи зан сурур.
Гашт бадном аз вуљудат дини пок,
Сарвататро мебарї оё ба хок?
Дар барат њамсояе бошад њазин,
Ту кунун дорї ба ў сад кибру кин.
Ёрии мўњтољ созї? Њељ не,
Љуз намозу њиллабозї њељ не.
То ба кай бухлу њасад дар роњи Њаќ,
Роњбарат нафси њаво додат сабаќ.
Нест дар минбар дигар шери Њаќ,
Дафтари зарќаш зад рўбоњ вараќ.
Узр бояд назди хосони28  Илоњ,
Аз димоѓошон барояд дуди оњ.
Панд омўз аз китоби Мавлавї,
В-аз дигар хосони назми пањлавї.
Сирру дониши Њаќро биљўй,
Пухта шав, чун ёвагў, сар-сар магўй.
Ё Илоњо, кун ба побўсат ќабул,
Каф кушо, кун дуо, Мањмадрасул.

ИНСОФУ ШУЉОАТИ
АБДУРАЊМОН-ПАЊЛАВОН

Абдурањмон-пањлавон амаки њазрати Мавлавї
будааст. Ў бо инсофу шуљоат, дар пањлавонию сай-
ёдї ном бароварда, мардум дар њаќќаш чун Рустами
замон, наќлу ривоятњои бисёре кардаанд.

Худи њазрати Мавлавї наќл мекардааст, ки Абду-
рањмон-пањлавон љавонмарди ќавињайкали Рустамсу-
рату Исфандиёрбозу буд. Абрувони сиёњи дарозаш,
чашмони кабуди осмонрангашро пўшонида меистод.
Дар айёми шикор бо дасташ абрувонашро, ки пеши
чашмашро гирифта буд, бардошта, ба атроф назар ме-
кард ва дар андак ваќт сайдашро дар сари кўњи ба-
ланд ё дар зери ѓори бетаг ва ё дар рафи калфи сан-
гини дур медид ва аз паси он мешуд.

Рафиќону њамдењагонаш шањодат медињанд, ки се
маротиба дар саркўњќутанњо (љойњои хоби оњувони
кўњї)-и мавзеъњои Канаск, ки ба ќаторкўњњои Њисор
мансубанд, модароњу фарзандонашро дар паси худ
пинњон карда, бо ду пойи аќиб рост хеста, ба сўи ка-
мони Абдурањмон-пањлавон таъзим намуд.

Ба аќидаи сайёдон, агар миќдори сайди шикоршу-
даи сайёд ба сад ва ё њазор расад, сайд дар пеши сай-
ёд сари таъзим фуруд оварда, таслим мешавад. Сай-
ёди боинсофу шуљоъ њамон замон камони шикориро
дар љойе, ки оњу сари таъзим фуруд овардаст,  зери
хок гўронида, то соли оянда тарки шикор мекунад ва
ба ятиму бечорагон хайру эњсонњо медињад.

Сол соли ќањтї буд. Мардум кунљораю реша, бар-

гу ѓўраи растанињоро ќути лоямут мекарданд, ки аз
таъсири бади он варам карда мефавтиданд. Дигар
илољ набуд, умеди њамдењагони гурусна ба Абдурањ-
мон-пањлавон буд. Бинобар, дар њар шикор бо навбат
чор нафар одамони серфарзанди камбизоатро њамроњ
мебурд ва ба рамаи оњувон наздик шудан замон ши-
тоб намекард ва оњувон аз ў њам намерамиданд. Онњ-
оро бо диќќат аз назар гузаронида, баъд тир меандохт,
то ки тираш ба оњуи њомила ё оњубачаи нотавоне бар-
нахўрад, умуман, оњуи модинаро шикор намекард. Њар
ваќте тир меандохт ва оњуе ба замин мехобид, оњуво-
ни дигар тур бардошта, дар атрофи ќутан давр зада,
боз дар мобайн омада меистоданд. Сайёди боинсоф
аз се ё чор оњу зиёд шикор намекард. Ин чор оњуро
барои чор њамдењаи ќашшоќаш њадя мекард, то ки
фарзандони онњо аз гуруснагї нафавтанд. Он њамде-
њагоне, ки ин манзараро назора мекарданд, дар њай-
рат монда мегуфтанд:

- Эй пањлавон, чаро оњувон аз шумо намераманд
ва чаро аз се ё чор оњу зиёд шикор намекунед? Охир,
барои худатон њам яке аз ин оњувонро шикор кунед!

Сайёди боинсоф мегуфт:
- Аз ин чор сайди тирхўрда сару гарданњояшон аз

они ман аст, њамин барои ман кифоя мекунад. Агар
ман беинсоф мебудам, ин оњувоне, ки дар атрофам
давр мезананд, њоло  наздам намеистоданд ва давр
њам намезаданд.

Умуман, дар бораи Абдурањмон-пањлавон наќлу
ривоятњои нињоят зиёде вуљуд доранд.

АБДУРАЊМОН-ПАЊЛАВОН
ВА ХИРСИ ГУРУСНА

Дар љангалзори атрофи дењаи Нињолдара хирси
гуруснае пайдо шуда буд, ки шабона ба дења њуљум
карда, аз оѓилхонањо бузу гўсфанд ва њатто гову харо-
ни мардумро дуздида, таги баѓал карда, аз дења дур-
тар бурда мехўрд. Баъди сер шуданаш, љасади боќи-
мондаи њайвонро дар зери хок барои захира пинњон
мекард. Мардуми дења аз дасти ин хирси ѓоратгар ба
дод омада, ба Абдурањмон-пањлавон шикоят намуда,
аз ў ёрї хостанд. Пањлавон ба онњо рўй оварда мег-
ўяд:

- Ин хирсро ман ба хубї медонам, ў аз хоби зимис-
тона акнун бедор шудааст, бинобар њамин ў лоѓару
гурусна аст. Баъди каме фарбењ шуданаш, яъне ваќ-
ти гули хор, ў аз гўштхўрї даст кашида, бо хўрдани
гиёњу решаи он ќаноат мекунад.

Рўзе Абдурањмон барои њезум ба љангалзор мера-
вад. Дар ваќти ѓундоштани њезум овози пирамарди
њамсояаш Абдуллоњ ба гўшаш мерасад, ки мегуфт:

- Эй дод, мардум, љонамро даст гиред, ёрї дињед,
хирси гурусна маро мехўрад.

Дар баробари шунидани ин садои љонгудози им-
додталабона, пањлавон ба тарафи овоз мешитобад.
Дар ваќти њезум ў аз табар истифода намебурд, бут-
таи талохро  бо реша аз замин канда мегирифт. Меби-
над, ки ду барзагови Абдуллоњ  даруни замин зери юѓу
сипор, худаш гурезон гирд-гирди буттаи хор ва хирси

калоне чун барзагов ўро дунболагир карда истодааст.
Пањлавон мебинад, ки баъд аз чанд даќиќае хирси гу-
русна ба Абдуллоњ расида мегираду бо нохуну дандо-
нњои ханљармонандаш сар ва гулўи ўро маљаќ карда,
хунашро мемакад.

Сайёди моњири далеру љасур чї кор карданашро
дар ин вазъияти нињоят кўтоњи нозук надониста, аз
аќиби хирси гуруснаи ѓазаболуд дунболгир намуда,
њуљум мекунад. Хирс ба Абдуллоњ расида мегирад, дар
њамин ваќт пањлавон њам ба хирс наздик шуда, аз аќиб
аз болои ду дасти пеши хирс бо ду даст мањкам медо-
рад. Пањлавону хирси гурусна  барои дифоъ аз љони
ширини худ бо тамоми њастию ќувва мубориза мебур-
данд. Абдуллоњ, ки аз дами марг наљот ёфта буд, аз
зери шиками барзагови дар шудгор бастааш ин мубо-
ризаро назора мекард. Овози пањлавон Абдуллоњро
ба худ овард, ки мегуфт:

- Абдуллоњ, аз хона ба тезї сиёњкамони маро ги-
рифта биё!

Абдуллоњ чун барќ ба тарафи дења медавад. Баъд
аз ним соат Абдуллоњу чор њамдењаи дигар дар дастњ-
ояшон белу табару шохї њозир шуданд. Мебинанд, ки
хирси гурусна дар зери бозувони рустамонаи Абдурањ-
мон-пањлавон якпањлў, ѓарќи хоку хун  хоб аст.

Абдуллоњ, мили сиёњкамонро ба синаи хирс рост
мекунад ва рафиќонаш чаќмоќ  зада мехоњанд, ки пил-
таи сиёњкамонро оташ дињанд. Дар њамин ваќт пањла-
вон ишора мекунад, ки напарронед. Абдуллоњ ва ра-
фиќонаш мебинанд, ки хирси гурусна кайњо мурдаас-
ту ду дасти пањлавон чун оњан дар гулўи хирс ќуфл
шудааст. Онњо расо як соат дастону бозувони ин Ис-

фандиёри рўйинтанро молиш дода, баъд харпанљаи
ўро мекушоянд. Њамин тавр, Абдурањмон-пањлавон
захм хўрда, чил рўз худро табобат мекунаду шифо
меёбад.

Баъд Абдуллоњ наќл мекунад, ки дар ваќти шудгор
карданам, ногањон хирси гурусна пайдо шуду ба тара-
фи барзаговњо њуљум кард. Дар ин ваќт ман аз аќиб ба
сараш бо асои юрѓаии чўпонї задам, ки њарду дастам
якбора карахту шох шуд. Хаёл кардам, ки асо ба оњан
бархўрдааст. Дар њамин ваќт хирс аз пушти барзагов
љањида фаромаду маро думболагир кард. Ман гирд-
гирди ин буттаи хор аз тарси љон чун муши ба доми
гурба афтода мегурехтаму хирси тездандон чун балои
осмонї думболагирам мекард. Дод мегуфтам, љони
худої мегуфтам. Дар њамин ваќт Худованди мењрубон
ба мададам пањлавонро фиристод, ки аз ин балои
азим амон ёфтаму кўдаконам ятим нашуданд. Наме-
донам, дар њаќќи ин пањлавон, ин сайёди љонфидо, ки
љони худро гарав монду љони маро харид, чї некињое
кунам.

Як умр дар назди ин пањлавони боинсофу шуљоъ
ќарздорам, - гўён  Абдуллоњи наљотёфта њамеша дар
њаќќи ин инсони комил дуои нек мекарду аз инсофу
шуљоати ў меболид.

САЙЁД ДАР МЎРИИ  ХИРС

Охирин моњи фасли бањор, Абдурањмон-пањлавон
ќуллаи баландтарини кўњи Мазори Хољабўстонро, ки
дар даромадгоњи Канаски пањновар љойгир аст, паси
сар карда, ба ќутани оњувон наздик мешуд.

Дар њамин ваќт абри сиёњу тирае пайдо шуду бо-
рону жола борид. Сайёди љасур хост худро аз ин офа-
ти ногањонї дар амон нигоњ дорад, лекин дар сари ин
ќуллаи баланд ягон калфу хоросанги калоне набуд, ки
паноњ барад. Жола шиддат мекарду раъду барќ ќул-
лаи кўњи бузурги сангпўши осмонбўсро ба ларза мео-
вард. Чашмони уќобини сайёд ба мўрии хирс афтод,
ки дар лаби љари бетаг намудор шуда меистод. Аз зар-
баи барќу жолае, ки тухми мурѓи хонагиро мемонд,
пинњон шуда, љон ба саломат бурдан лозим буд. Сай-
ёд наљоти худро танњо паноњ бурдан дар лонаи хирс
медид. Чї илољ, ў таваккал бар Худои бузург карда,
номи Худою пайѓамбар ва њазрати Алиро ба забон
оварда, вориди мўрии хирс мешавад. Аз байн панљ
даќиќа нагузашта буд, ки садои хирс аз беруни мўрї
баланд шунида шуду сайёдро дањшат зер кард. Хирс
њам аз раъду барќ ва жола пинњон шудан хоста, аз
шикор даст кашида, ба лонаи худ баргаштааст ва ё аз
ташрифи мењмони нохонда огоњ шуда, барои ронда-
ни ў бозгаштааст. Сайёд бо як чолокї мили сиёњка-
монро ба сўи соњибхона гардонида, ба пилта чаќмоќ
мезанад. Аз сабабе, ки пилта бо таъсири жолаю бо-
рон тар шуда буд, оташ намегирифт. Аз ин ноомади
кор, сайёд чаќмоќро ба як тараф њаво дода, мили ка-
монро ба дањони чун ѓор кушодаи хирси тавќї халон-
да, зер кард. Хирс доди љонкоње зада, бо ду даст ка-
монро аз дасти сайёд рањонида, ба беруни мўрї њаво
дод, ки он зери љари бетаг рафта, бедарак шуд.

Дигар илољ набуд. Хирсу сайёд њар як барои наљо-
ти љони хеш мубориза мебурданд. Дасти чапи Абду-
рањмон-пањлавон рост ба гулўи хирс фурў рафт. Дар

њамин ваќт пањлавон дарди љонкоњеро њис кард. Аз
дард ќариб буд, ки беёд шуда, дар зери пайи хирс аф-
тад, лекин чї ќувваи ѓайбе дар бозувони рустамияш
пайдо шуду бо дасти рост гулўи хирсро зери баѓал ка-
шида, ба фишўрдан сар кард. Дасти чап аз  зарби дан-
донњои ханљармонанди хирс аз ду љояш шикаста буд.
Аммо он дасти шикастаи маљрўњшударо аз гулўи хирс
берун намеовард. Ў медонист, агар дасти маљрўњро
аз гулўи хирс озод кунад, хирс нафас гирифта, ба сай-
ёд њамлаи навбатї карда, ўро њалок месозад.

Инсону њайвон дар талоши љон афтону хезон аз
лона  берун меомаданд. Пањлавони уќобчашми тез-
бин, бо аќли инсонии худ ба атроф назар кард ва дид,
ки лаби љари бетаг дар муборизаанд. Агар рафту як-
ду ќадам аз мўрии хирс дур шаванд, њарду, ки гўё бо
њам баста шудаанд, ба љари бетаг мераванду нобуд
мешаванд.

Гўшту пўсту устухонњояшон пора-пора сари њар
санге мемонанд, ки хўроки паррандаю њашарот мегар-
данд. Аз дањону бинии хирсу сайёд хун фаввора ме-
зад. Хуни дањону бинии хирс, ќисме аз дасти шикас-
таи сайёд буду, ќисми дигар аз гулўю коми ў, ки дасти
шикастаю мушти пурзўри сайёд роњи нафасашро банд
карда буд.

Чашми инсон ба дарахти дўлона афтод ва ў ба
тарафи дўлона њаракат карда, хирсро кашола намуд.
То љари бетаг ним ќадами дигар монда буду халос,
Худо накунад, агар хирс як њамлаи беаќлонаи њайвонї
кунад, аз инсону њайвон осоре боќї нахоњад монд. Сай-
ёд охирин ќувваташро љамъ намуда, Худою анбиё ва
авлиёњои бузургро ба ёд оварда, «ё њазрати Алї, шери

Худо, мадад кун»-гўён наъра зада, ба тарафи дўлона
њаракат кард. Хирс њам муќобилият накарда, ба дўло-
на наздик шуд. Сайёд пойи росташро дар атрофи дўло-
на мањкам печонда, дасти чапи маљрўњашро аз дањо-
ну гулўи хирс кашида берун баровард. Дар њамин ваќт
хирс хеле чуќур нафас гирифта хост, ки њуљум кунад.
Сайёд бо дасти рост ўро ба љари бетаг њаво доду бо
як чолокї дўлонаро дошт. Хирс чун санги осиёб љар
шуда, пора-пора шуду сайёди маљрўњ зинда монд.

Аз сабабе ки сайёд хуни бисёреро талаф дода буд,
дигар њаракат карда наметавонист. Ў ба лонаи хирс,
ки ягона макони наљоти ў буд, баргашт ва беёд шуда
афтод. Жолаю борон ба барф мубаддал гардид ва шаб
фаро расид. Гоњ-гоњ сайёд ба ёд омада, худ ба худ
меандешид, ки модархирс зинда аст, албатта то субњ
ба суроѓи шавњараш меояду сайёдро пора-пора кар-
да, ќасос мегирад. Ў дигар  њарб карда, мубориза бур-
да наметавонад. Афсўс, сад афсўс, ки љасади ўро касе
намеёбад. Ин шикоргоњу ин маконро ѓайр аз Содиќ-
пањлавони сорвогї, ки дўсту рафиќи љонияш буд, ди-
гар касе намедонад.

Бо њамин фикрњо сайёд шабро рўз кард. Субњи
содиќ дамид. Осмон соф буду офтоб нурњои тиллоран-
ги худро ба атроф мепошид. Ногањон садои доду фиѓо-
ни дањшатовари модахирс сайёдро ноумед сохт. Сай-
ёд тамоми ќувваю ѓайрати охиринашро љамъ карда,
рост хест. Дасти чап чун арѓамчин дар бараш алвонљ
мехўрд. Дар ин ваќт сараш чарх заду чашмонаш торик
шуд ва оњиста ба замин нишаст ва корди дар камар
будааш ба ёдаш омаду онро љустуљў кард, аммо њайњ-
от, ки корд дар набард  куљое афтода гум шуда буд.

Сайёд боз аз сидќ Худою анбиё ва авлиёњоро ёд
карда, аз даргоњи Зулљалол охирин ёриро талаб кард.
Хирс ба лона наздик мешуду боз дањшат сайёдро зер
мекард. Худро маломат карда мегуфт: марг, марги
болои хона, бо гўру кафану љаноза чи хушбахтист,
афсўс, сад афсўс, ки гўри ман хонаи хирсу љасадам
дар шиками њайвони дарранда љой мегирад, чї марги
пурдањшатро мебинам, дареѓ.

Ногањон хирс сарашро дохили лона карда, наъра
зад ва сайёд маргро яќин карда буд, ки ногањон садои
сиёњкамоне баланд шуду хирс ба ќафо баргашт. Дар
њамин ваќт садои тири дуюм баланд шуду модахирс
наъраи љонкоње кашида хомўш гашт. Баъд аз панљ
даќиќа овози дўст, овози наљот, садои Содиќ-пањла-
вон ўро ба ёду њуш овард.

Бист рўз дар дењаи Сорво, хонаи дўсти љонияш
Содиќ-пањлавон, сайёди њамкасбаш хобиду рўзи бис-
ту якум ўро ба асп савор карда, Нињолдара оварданд.
Абдурањмон-пањлавон баъди як сол як барзагов дода
сиёњкамон харида, боз ба шикор баргашт ва бо Содиќ-
пањлавон вохўрда машварат кард.

ОХИРИН ШИКОРИ
АБДУРАЊМОН-ПАЊЛАВОН

Дар бораи марги нобањангоми сайёд  байни мар-
дум ду ривояти машњур аст, ки аксарияти пирони на-
воњии Ромиту Файзобод, Њисору Ќаротегин онро ме-
донанд. Ривояти аввал дар байни мардум чунин маъ-
наќл мешавад.

Абдурањмон-пањлавон њар сол як барзагов дода,
як сиёњкамони нав мехарид ва хирсу оњуи зиёдеро

шикор карда, ба одамони ятиму бепарастор ва нота-
вону камбизоатон њадя мекард, то ки эшон аз гурус-
нагї наљот ёбанд. Фасли зебои бањорон њусну тарова-
ти кўњистони диёрро дањчандон зебою дилрабо сохта
буд. Аз вазиши насими форами боди бањорї гулу бут-
тањо, дарахту растанињои шифобахши кўњсор ба раќс
меомаданду кабку булбулон бо завќ  наѓмасарої ме-
карданд.

Дар ин макону дар ин фасли љаннатмаъво њам ра-
станию њам парранда ва њам њашароту њайвонот аз
хоби гарони зимистона бедор шуда, чун одамон ишќ-
варзї менамуданд. Сайёд дар ин фаслу дар ин макон
борњо шоњиди ишќварзии паррандагону њайвоноти
вањшї гардида буд ва савганд ёд карда буд, ки њељ гоњ
дар айёми ишќварзии паррандаю њайвоноти вањшї
сўи онњо тир намекушояд. Ин савганди ў сабаб дошт.
Боре дар ќаторкўњњои Ёсу Љурёс дар айёми ишќварзї
ба оњуи нар тир кушода буду фиѓони оњуи модаро
дида, рањмаш омад ва хост, ки љасади оњуи нарро ги-
рад. Дар ин ваќт оњуи мода муќобилият мекард ва ба
сайёд њуљум менамуд. Сайёд аз ноилољї ба сўи оњуи
мода тир кушод ва ўро низ болои љасади бељони ошиќи
зораш ќурбон кард.

Баъди ин њодиса, сайёд шаш моњ шикор карда на-
тавонист ва шикораш барор намегирифт, тираш хато
мерафт ё чаќмоќу пилтаи сиёњкамон оташ намегирифт.
Шабњо дар хобњои  вањмангез медид, гоњо хоб медид,
ки модароњуи ошиќ ашк резонда, бо ду шохи худ гулўи
сайёдро фишор дода мегуфт: «Эй сайёди берањм, ма-
гар ту аз  љањони ишќу ошиќї хабар надорї, магар ту
модару дилбаратро дўст намедорї ва нишонаи авлод

– фарзандро намехоњї, ки маро аз лаззати ишќу фар-
занд бенасибу мањрум сохтї?!»

Дар њамин ваќт пањлавон дод гўён аз хобаш мехе-
сту рў-рўи њавлї ќадам мезад, сипас, вузўъ сохта, ба
даргоњи Илоњї ибодат намуда, мунољот мекард ва сав-
ганд ёд мекард, ки ин хато њељ гоњ такрор нахоњад шуд.

Пеш аз ин воќеа њодисаи дигаре дар кўњи болои
Яфрак ба вуќўъ пайваста буд, ки њељ гоњ аз ёди сайёд
фаромўш намешуд. Дар ваќти шикор ногањон сайёд
бо ду хирс рў ба рў омад, ки онњо ишќварзї мекарданд.
Хирси нар ба сайёд њуљум кард. Сайёд барои мудо-
фиаи љони худ аз дасти хирси маст ба сўяш тир кушод
ва тир ба пешонаи хирс расидан замон он пуштакї ба
замин афтод. Хирси мода, давон ошиќи зори худро дар
канор кашид, дар њамин ваќт аз пешонаи хирси нар
хуни суп-сурх фаввора зада, ба рўйи хирси мода по-
шид. Аз фурсат истифода бурда, сайёд бо як чусту
чолокї ба болои дарахти азими чормаѓз баромад.

Сайёди доною моњир фањмида буд, ки хирс ба да-
рахт часпида, боло баромада метавонад, лекин бо
навдаи тарвоза чорпоя рафта наметавонад. Хушбах-
тона, як навдаи чормаѓзи азим тарвозаи рости бенав-
дача буд. Сайёд он шохи чормаѓзро интихоб карда, дар
сари навда камин гирифта, мили сиёњкамонро ба та-
рафи хирси мода рост карда нишон мегирад. Дар ваќ-
ти чаќмоќ задан чаќмоќ аз дасташ рањо хўрда, ба зер
меѓалтад. Хирс часпида ба дарахт боло мебарояд ва
тарафи навдаи тарвоза њаракат мекунад. Нохунњои
модахирс чун ханљари тез изњои худро дар пўсти ѓафси
чормаѓз чун тири сиёњкамон мегузоштанд.

Модахирс бо як азоб ба сайёд наздик мешуд ва то

ба сайёд расиданаш чанд ќадами дигар монда буд, ки
аќли инсонї ѓалаба карду сайёд бо ду даст навдаро
мањкам дошта, бо тамоми ќувва такон дод. Модахирс
аз болои навда ба поён тоб хўрда овезон шуд, дар
њамин ваќт сайёд бори дигар Худою пиронро ёд кар-
да, навдаро такон дод. Модахирс сарозер ба замин
афтод ва садои љонкоње бароварда, ним соат печу тоб
хўрд. Баъди каме ба худ омадан, бо болои љасади ёри
вафодораш омада, онро бурда, оњиста-оњиста аз на-
зар ѓоиб шуд. Хирсњо одатан баъди маљрўњ шудан ва
ё захм хўрдан, аз зери калфу санг мумиёро љустуљў
карда мехўранд ва ё лонаи занбўри асалро низ љуста,
худро аз пашша њимоя намуда, дар даруни пўдина ме-
хобанд, то ки зуд шифо ёбанд. Аз ин фурсат истифода
бурда, сайёд тарки шикор карда, ба назди дўсташ
Содиќ-пањлавон бармегардад.

Абдурањмон-пањлавон ин ду њодисаи ба сараш
омадаро дар як они воњид аз хаёл гузаронида, ба ат-
роф назар карда, њусну таровати афсунгари табиати
мўъљизакор мафтунаш мекунад.

Ў аз сари санг хеста, ба поён мефарояд ва дар
назди дарёчаи кўњї вузўъ сохта, намози пешинро адо
мекунад. Дар њамин ваќт чор хирси ќавињайкал сай-
ёдро ињота карда, чун инсон бо ду пойи аќиб рост хес-
та, оњиста-оњиста ќадам монда, ба ў наздик мешаванд.
Сайёд дар ѓафлат монда буд, сиёњкамон аз намозгоњ
дуртар буду фурсати чаќмоќ задану пилтаро оташ до-
дан гузашта буд. Пањлавон њам наъраи рустамона ка-
шида, аз болои љойнамоз рост хесту кордро аз ѓилоф
кашида, ба њуљуми нобаробар тайёр шуда истод. Сай-

https://bikhon.tj/



Алами ќалам

159

ёд хирсонро аз назар гузаронида, яке аз онњоро ши-
нохт. Раќиби ашаддияш модахирс буд, ки чанд сол пеш
аз болои дарахт онро ба замин ѓалтонда маљрўњ кар-
да ва ошиќи зорашро парронда буд. Сайёд боз њис
кард, ки аз ин се хирси боќимонда якеаш ошиќи наву
дуи дигараш фарзандони модахирс мебошанд. Ин
душмани деринаи сайёд хаёл мекард, ки дар ин фас-
ли сол, дар айёми ишќварзї, сайёд боз ќасди љони
ошиќи наваш кардааст, бинобар њамин ў наъраи хаш-
молуде бароварда, сангу хокро бо нохунњои тези худ
канда, ба сари сайёд њаво медод. Аввалин шуда мод-
дахирс ба сиёњкамони дар замин хобида њуљум карда
онро рабуда, бо чанголњояш бардошта, хост шиканад,
аммо натавонист. Ду-се маротиба бардошта, ба бо-
лои сангњо заду дур њаво дод ва наъракашон ба сўи
сайёд бо нохунњои ханљармонанд панља андохту пан-
љааш ба теѓи тези сайёд бархўрд ва  наъраи ѓазаболу-
де бароварда ба аќиб баргашт. Дар њамин ваќт яку
якбора се дарранда ба сўи сайёди пањлавони яккаю
танњо њуљум карданд. Љанги  нобаробар дар роњи ха-
лосии љони ширин байни инсону даррандањои тездан-
дони ќавичангол сар шуд. Пањлавони чусту чолок чун
Рустами дастон дар љанги Деви сафед аз таљрибаи сай-
ёдию пањлавонии аљдодони хеш истифода бурда, ба
зарбањои хирсони оњанинпанља фурсати муносиб
ёфта, бо корди шикорї љавоб мегардонд. Дар бари рўю
гардан ва бозувони зебою пурмушаки пањлавон изу
љўйчањои суп-сурхи хунин пайдо шуданд, ки таровида
ба замин мечакиданд. Пўстини аз пўсти шерпаланг
дўхтааш дар бадан пора-пора шуда, дар сари ноху-

нњои хирсон монд. Лекин ў чун Исфандиёри рўинтан
намехост, ки тани шарифи одамї дар зери нохуну дан-
донњои бадбўйи ин даррандагон маљаќ гардад. То охи-
рин ќувваю охирин нафас дар паси њар буттаю хар-
санг бо як чусту чолокии сайёдонаю аќлу хиради ин-
сонї паноњ бурда, љони азизашро дифоъ мекард.
Охир, ў мурдан намехост, љон ба кї ширин нест? Дар
њамин ваќт, ки тамоми аъзои баданаш хуншору захм-
дор гардида буд, ба ёдаш омад, ки дар сари теппа,
дењаи Нињолдара тифлакони ноболиѓаш Исфандиё-
ру Азиз, Фаридуну Сўњроб ва Манижаю Сиёвуш аз
бари рухсори пањлавон бо мењр бўсида буданд. Ис-
фандиёр фарзанди аз њама бузург буд, падарро аз
гарданаш оѓўш карда гуфта буд:

- Падарљон, њељ гоњ танњо ба шикор марав, маро
њамроњ бар, шояд ки дар ваќти зарурї ёрият дињам.

Падар камонро сари китф гирифта равон шуд.
Шаш нафар тифлаконаш даст афшонда, падарро
мегуселониданд. Аз дастафшонињо падар ба завќ ома-
да, пас аз њар ду-се ќадам гузоштан ба аќиб баргашта,
нигоњ мекарду даст меафшонд ва мегуфт: баъд аз се
рўз бармегардам, интизор шавед, бароятон савѓо хо-
њам овард. Аммо фалак дар чї хаёлу ў дар чї хаёл
буд. Ў боварї дошт ва орзу мекард, ки яку якбора њамин
замон, замоне ки баъд аз чанд даќиќа таќдири сайёд
абадї њал мегардад ва дигар ў дар рўи ин замини зебо
арзи вуљуд намекунад, замин кафаду дўсти љонияш
Содиќ-пањлавон бо сиёњкамон пайдо шавад ва љони
азизи хору зорашро наљот дињад. Афсўс, сад афсўс,
ки касе ба ёрии ў намешитобид. Ногањон аз аќиб па-
нљањои оњанини хирси нар гулўи сайёдро чун анбур

фишор дод. Пањлавон бо тамоми ќувва ба аќиб тоб
хўрда, ба чашми рости хирс бо корди шикорї зарба
зад. Хирс наъракунон ба пушт афтод, сайёд бо як чус-
ту чолокї корди дуюмро ба чашми чапи хирс халонд.
Дар њамин њангом дандонњои чун ханљар тези мода-
хирс паси гардани пањлавонро сўрох кард. Гўё гурбаи
бадхашм аз паси гардани  гунљишк медошта бошад,
ки сайёд  зери дандонњои модахирс барои халосии љон
дасту позанон бо корд то охирин нафас ба сўи ду хир-
си дигар, ки ќасди газидан доштанд, мезад. Хуни суп-
сурх аз паси гардани сайёд чун чашма фаввора ме-
зад, торафт ќувваи ў суст мегашту ранги рўйи зебою
сурхаш заъфарон мешуд. Охирин маротиба кордро ба
шиками хирсбачае халонд ва корд аз дасташ хато хўрд
ва ў беёд гашта, пою даст ва гарданаш овезон шуд.
Хирси нари кўр доду фиѓонкунон сангу хокро ба ос-
мон мепошид, хирсбачаи дигар корди шикорї дар бари
шикамаш овезон љон меканд. Модахирс ва хирсбачаи
дигаре љасади бељону ба хок оѓуштаи сайёди пањла-
вонро ба чор тараф мекашиданду пора-пора мекар-
данд. Модахирс аз душмани деринаи худ -Абдурањ-
мон-пањлавон ќасос мегирифт. Ин охирин шикору ин-
тињои умри сайёд буд. Баъди се рўз Содиќ-пањлавон
њамроњи чор нафар њамдењааш љасади пора-пораи
оѓуштаи хоку хуни Абдурањмон-пањлавонро дар гиле-
ме ѓундошта, роњи Нињолдараро пеш гирифтанд. Дар
ваќти аз дарёча гузаштан љасади хирси љавонеро пай-
до карданд, ки корди шикории сайёд дар бари шикам
то ба даста дохил шуда меистод. Содиќ-пањлавон кор-
ди шикории сайёдро њамроњи сиёњкамони шикастааш
њамчун ёдгорї аз падари марњум ба фарзандонаш
њамроњ гирифт. Пас аз каме роњ рафтан бо хирси кўре

вохўрданд, ки наъразанон ба њар тараф мерафт.
Содиќ-пањлавон азоби хирсро осон карданї шуда,
миёни њарду чашмони пурхуни хирсро нишон гириф-
та, тир холї кард. Хирси захмин яку якбора рўй ба за-
мин афтода љон дод...

Рўзи сеюм њам ба охир расиду аз сайёд хабаре
набуд, ин нахустин ваъдаи сайёд ба зану фарзандо-
наш буд, ки хилоф мекард. Тамоми шабро ањли хона-
дон ва хешу таборон нахуфта рўз карданд. Субњи
содиќ Исфандиёру Азиз, Фаридуну Сўњроб ва Мани-
жаю Сиёвуши хурдакак ба суроѓи падар сўи теппаи
болои дења равон шуданд. Аз болои теппа ба тарафи
охирин роњи рафтаи падар дуру дароз нигаристанд.
Аз дур суроби панљ нафар одам намудор шуд, ки чи-
зеро дар гилем бардошта меоварданд.

Исфандиёр: «Падарљон», - гўён пеш-пешу панљ на-
фари дигар аз дунбол ба истиќболи ояндагон тохтанд.
Марди ќавињайкале пеш-пешу чор нафари дигар аз
аќиб гилемро бардошта меомаданд. Исфандиёру ба-
родаронаш «Падарљон» - гўён Содиќ-пањлавонро ба
оѓўш кашиданд. Содиќ-пањлавон тифлони ятими дўсти
љонияшро ба оѓўш кашида, чун шери хашмин зор-зор
гирист ва корду сиёњкамони ёдгориро њамчун мероси
падар ба Исфандиёру Азиз супорид.

Мардуми дењаи Нињолдара њомию ризќрасони худ-
ро дар гўристони дења гўронида, мазори ўро њамчун
ањли шуњадо зиёратгоњи худ ќарор доданд. Мўйсафе-
дон ривоят мекунанд, ки њар касе, ки мазори Абдурањ-
мон-пањлавонро ёбаду онро зиёрат кунад, аз бемо-
рињои пўсту асаб, иншоаллоњ, абадї наљот меёбад.

ДЕР ФАЊМИДАМ
ЌИМАТАТ, ЭЙ ПАДАРЉОН!

Эй падарљон, ман зи ту дарси њаёт омўхтам,
Дар тафаккур ман зи ту азму субот андўхтам.
Дар тариќат пири ман будиву њам мушкилкушо,
Чашмаи мењри дили ту бањри ман оби шифо.
Мондаї дар хотиротам сарпарасту мењрубон,
Роњи ту роњи њаќиќат буду ман сўяш равон.
Њар шабе аз сўзиши љон камтарак мехуфтї ту,
Њамчу мардони Худо доим Худо мегуфтї ту.
Дертар меомадам гар шаб ба хона ман зи кор,
Њамчу мурѓи пойсўхта мешудї ту беќарор.
Оњ, мегуфтї, писарљон, кардиям хуни љигар,
Дар куљо будї ту охир бингарам бар чашми тар.
Ман дигар дилсўз мисли ту надорам, ќиблагоњ,
Кї, зи ман пурсон шавад, шаб дар куљо будї ба роњ?
Дер фањмидам, падарљон, ќимататро, во дареѓ,
Он њама дилсўзињову њиммататро, во дареѓ.
Дер фањмидам, ки дидорат ѓанимат будааст,
Њар нафас бо ту нишастанњо чи ќимат будааст.
Њолиё бар ёд меорам њама рафтори ту,
Он њама хушсўњбатињо, он њама гуфтори ту.
Мезанад њар лањзае гум ин дили шўридаам,
Дар сари гўрат бирезад ашки ѓам аз дидаам.
Дар замин будї њамеша ту мададгорам, падар,
Рўњи покат ин замон бошад нигањдорам, падар.
Зорањо дорам ба даргоњи Худои муттаол,
Он Худованди Кариму њам Рањиму лоязол.
Ки ба љаннат љой гириву шавї ањли ќабул,
Шод гардад ин дили шўридаи Мањмадрасул.

Инсонњо аз рўйи аќлу хирад ва кордонї ба се гурўњ
мансубанд: гурўњи аввал дорандагони аќли кул, ки
онро аќли худододї меноманд. Худованд ин аќлро ба
анбиёву авлиё, олимони њамадон ва гоње каму беш
ба шуарову удабо њам насиб мегардонад, ки аз эшон
њамагон манфиат мегиранд.

Ба гурўњи дуюм одамони миёнааќл дохил меша-
ванд, ки эшон барои ба ќуллаи марому маќсадњояшон
расидан ба фардони гурўњи якум, яъне аќли кулдош-
та ниёз доранд. Онњо бо ёрию кўмаки инсонњои аќли
кулдошта корњои хуби басе мушкилро ба манфиати
халќу Ватан ба сомон расонда метавонанд.

Шахсони аќли љузъдошта, ки аќли њайвониаш мег-
ўянд, аз бузургтарин неъматњои Худованд бенасибанд
ва ба падару модар, ватану миллат ба љуз иснод чизи
дигаре намедињанд. Падарамро дорандаи аќли кул
гўям њам, хато нахоњам кард, зеро ки ў њамаи хислату
рафтори инсони комилро доро буд. Њар гоње ба ши-
кор мерафт, маро њамроњ мебурд. Дар дењаи кўњисто-
ни баландкўњ зиндагї мекардем, табиати бињиштмаъ-
вояш дар чор фасл дили њар як бинандаро тасхир кар-
да, илњомашро ба љўш меовард.

Дар дењаи Лошхарф 10 хонаводаи муњољири со-
лњои 1950-ум, ки аз ноњияњои гуногуни љумњуриямон
љамъ омада буданд, дўстона зиндагї мекарданд.

МОДАРИ ШАБЗИНДАДОР
Модарам шабњо намехуфт, то ба субњ барои хуш-

бахтии фарзандону ободии ватану давру замон муно-
љот карда, Худо мегуфт. Замоне ѓанабаш мебурд, агар
пашша пар мезад, бедор мешуд. Баъд аз соатњои 2-3-
и шаб оњиста аз бистари гарму нарм мехест, то ки мо,

тифлаконаш, бедор нашавему озори бехобї накашем.
Вузўъ карда, дер гоњ намоз мехонд. Баъди адои на-
моз дуру дароз дар болои љойнамоз мунољот ба дар-
гоњи Худованди Кариму Рањим мекард. Њар як лањзаи
кору рафтор, пиндору гуфтори модарам дар пеши на-
зарам љилвагар мешавад.

ВАЌТИ ГУСЕЛИ АСКАРЇ
Даъвати Модар - Ватан бар гўши ман,
Кўлвори аскарї бар дўши ман.
Эй Ватан, гуфтам, бароям модарї,
Рањсипорам ман ба сўйи аскарї.
Кай равад аз хотири ман ин замон,
Лањзае, рўзи гусели аскарон.
Модарам бо ашки дида шашќатор,
Аз пасам афтону ларзон рањсипор.
Ќомати зебои ў гашта камон,
Чењрааш бошад мисоли заъфарон.
Лањзаи охир маро оѓўш кард,
Хешро аз сўзи дил бењуш кард.
Ман кунун бар ёд меорам мудом,
Худ њамон як лањзаро њар субњу шом
Ки чї сон модар зи мењри бекарон,
Бањри ў бошад људоињо гарон.
Солњо гашта бадал зуди ба зуд,
Модарам њам аз љањон рењлат намуд.
Ќарздорам бар садоќатњои ў,
Он њама мењру муњаббатњои ў.
Гарчи худ як марди солорам кунун,
Дар дилам сад дарду ѓам дорам кунун.
Лек дарди ёди модар дигар аст,
Љойи мењраш дар дилу дар пайкар аст.

Кош, модарљон, зи нав эњё шавї,
Рўйи њавлии падар пайдо шавї.
Ту маро оѓўш гирї њамчу гул,
Бо навозиш гўиям Мањмадрасул.
Њамчу тифли шўху бедарду ѓаме
Сар ба зонуят гузорам як даме.
Лек ин умеде ширин, ин њавас,
Орзуњои бињиштї њасту бас.

КУЉО ШУД ШУЊРАТИ ТОЉИК?
Куљо шуд шуњрати тољи каёнї,
Њама он эътибори хусравонї.
Анўшервони одил бо сахояш,
Русуми адлу инсофу вафояш.
Буд андар дањр Султони Кабире,
Сипањдоре, Куруши муќтадире.
Зи дарёи Хазар то кишвари Чин
Њама фармонбараш бе њилаву кин.
Ба гардунњо расида эътибораш,
Басе сарсабзу хуррам буд диёраш.
Куљо шуд шуњрати тахти Бухоро,
Намебинам дигар бахти Бухоро.
Дареѓи Шоњ Исмоили Сомон,
Фано шуд ў зи дасти кинахоњон.
Зи бепарвогињои ворисонаш
Парешон шуд диёри бекаронаш.
Ѓуломи кўчї соњибтољ гардид,
Асилзода ба ў мўњтољ гардид.
Њазорон сол мо бе тахт мондем,
Ва бе шоњи худї, бе бахт мондем.
Яке бархостем аз хоби ѓафлат,
Худо, гўї, намуд бар мо мурувват.

Зи пањнои бузурги мулки Сомон
Расида бањри мо ин Тољикистон.
Бубояд ин заминро пос дорем,
Замини нозанинро пос дорем.
Барои душмани дар њилањо гум
Набояд доштан фикри тарањњум.
Чу насли мардуми озодагонем,
Зи Кова, њам зи Рустам мо нишонем.
Бубояд Тољикистонро бинозем,
Диёри Оли Сомонро бисозем.
Ба гирди Сарвари худ љамъ гардем,
Ба раѓми љумла зулмат шамъ гардем.
Намуда НОБ-и Роѓунро дубора
Дурахшон дар замин њамчу ситора.
Ба чор аќсои олам рањ кушоем,
Љањонеро зи худ огањ намоем.
Заводу фабрику корхона созем,
Мисоли олами афсона созем.
Љањон бо амри Њаќ тањсин бигўяд,
Ва њам Мањмадрасул омин бигўяд.

БЕДОР ШАВ
Эй, ки дар хобї њанўз, ѓофил машав, бедор шав,
Маргу дўзахро ба ёд овар, Худоро зор шав.
Ту савори деви нафсї, бехабар умрат гузашт,
То ки бинї нури Њаќ, љўяндаи асрор шав.
То тавонї хону хону донишу маънї бидон,
Чун шавад сабрат калид, доною омўзгор шав.
Зуд бош, эй нављавон, пирї расад чун ногањон,
Ба љањд омўз њар амал, аз хоби худ бедор шав.
Љони ман, Мањмадрасул, ин нуќтаро бинмо ќабул,
"Киштии Нўњ" меравад, ѓофил машин, њушёр шав.

